
ກ. ພາກສະເໜີ
ເອກະສານສະບັບນີ້ປະກອບດ້ວຍມາດຕະຖານຊົ່ວຄາວທີ່ໃຊ້ໂດຍ ອົງການວ່າດ້ວຍ ລະບົບການຢັ້ງຢືນທາງວິທະຍາສາດ (Scientific Certification Systems ຫຼື SCS) ເພື່ອການຈັດຕັ້ງການປະເມີນຜົນການຢັ້ງຢືນປ່າໄມ້ໃນ ສປປ ລາວ. ຂອບເຂດ ຂອງມາດຕະຖານນີ້ກວມເອົາທັງປ່າໄມ້ທຳມະຊາດ ແລະປ່າໄມ້ປູກ. ມາດຕະຖານນີ້ຖືກອອກແບບເພື່ອຈັດຕັ້ງປະຕິບັດຕາມ        FSC-STD-20-002, ທີລະບຸສະເພາະໂຄງສ້າງ ແລະ ເນື້ອໃນສຳລັບການປັບຕົວຂອງທ້ອງຖິ່ນເຂົ້າສູ່ມາດຕະຖານການຄຸ້ມຄອງ ປ່າໄມ້ ແລະ ປະຕິບັດຕາມນະໂຍບາຍ, ມາດຕະຖານ ແລະ ເອກະສານຄຳແນະນຳຂອງສາກົນກ່ຽວກັບ FSC ທີນຳໃຊ້ ຢູ່ທັງໝົດ. SCS ໄດ້ໃຫ້ຄຳປືກສາດ້ານມາດຕະຖານຊົ່ວຄາວແກ່ປະເທດສີລັງກາ ແລະ ອິນເດຍເພື່ອການສ້າງມາດຕະຖານຊົ່ວ ຄາວນີ້ສຳລັບ ສປປ ລາວ. SCS ຍັງໃຫ້ຄຳປືກສາຮ່ວມກັບ Rainforest Alliance ຫຼື ມາດຕະຖານຊົ່ວຄາວຂອງ Smartwood ເພື່ອປະເມີນການຄຸ້ມຄອງປ່າໄມ້ຂອງປະເທດລາວ.
ຂ. ການສ້າງ ແລະ ນຳໃຊ້ມາດຕະຖານ
ເຖິງວ່າບັນດາຫຼັກການ ແລະ ມາດຖານຂອງ FSC ສຳລັບການຄຸ້ມຄອງປ່າໄມ້ຈະປະກອບເອົາເງື່ອນໄຂຂອງສາກົນເພື່ອການ ຄຸ້ມຄອງປ່າໄມ້ທີ່ມີລັກສະນະຮັບຜິດຊອບ,  FSC ຍັງຮຽກຮ້ອງໃຫ້ບັນດາມາດຕະຖານໄດ້ມີການດັດປັບໃນລະດັບຕົວຊີ້ວັດເພື່ອສະ ທ້ອນໃຫ້ເຫັນຢ່າງຖືກຕ້ອງຕໍ່ຄວາມຫຼາກຫຼາຍຂອງບັນຫາການຄຸ້ມຄອງປ່າໄມ້ຢູ່ທ້ອງຖິ່ນ. ໃນຫຼາຍປະເທດ ແລະ ພາກພື້ນບ່ອນທີ່ ຍັງບໍ່ທັນມີມາດຕະຖານຮັບຮອງ FSC ເທື່ອນັ້ນ, ມັນເປັນຄວາມຮັບຜິດຊອບຂອງໜ່ວຍງານທີ່ອອກໃບຢັ້ງຢືນເຊັ່ນ: ອົງການ SCS ທີສ້າງມາດຕະຖານຊົ່ວຄາວຂອງທ້ອງຖິ່ນ, ຊຶ່ງໃນນັ້ນບັນດາຕົວຊີ້ວັດໄດ້ມີການດັດປັບໃຫ້ເຂົ້າກັບສະພາບການຄຸ້ມຄອງປ່າ ໄມ້ໃນທ້ອງຖິ່ນນັ້ນ, ເຊັ່ນ: ເງື່ິອນໄຂດ້ານກົດໝາຍ, ລະບຽບການພາຍໃນ, ແລະ ບັນຫາອື່ນໆດ້ານພາກສ່ວນທີ່ກ່ຽວຂ້ອງ. ມາດ ຕະຖານນີ້ສຳລັບການຢັ້ງຢືນການຄຸ້ມຄອງປ່າໄມ້ໃນປະເທດລາວໄດ້ມີການດັດປັບຈາກມາດຕະຖານດັ້ງເດີມຂອງ SCS ແລະ ກວມເອົາບັນດາຫຼັກການ ແລະ ມາດຖານຂອງສາກົນທີ່ຕິດພັນກັບ FSC ແລະ ບັນດາຕົວຊີ້ວັດທີ່ຜ່ານການດັດປັບໃຫ້ເຂົ້າກັບ ທ້ອງຖິ່ນ. ເປັນຄວາມຫວັງທີວ່າ: ການນຳໃຊ້ມາດຕະຖານຊົ່ວຄາວນີ້ຈະຊ່ວຍເສີມສ້າງຂີດຄວາມສາມາດດ້ານການປະຕິບັດຕົວຈິງ ຂອງການຄຸ້ມຄອງປ່າໄມ້ທີ່ມີລັກສະນະຮັບຜິດຊອບໃນປະເທດລາວ. ເມື່ອໃດທີ່ມີມາດຕະຖານການຮັບຮອງ FSC ສຳລັບການນຳ ໃຊ້ໃນ ສປປ ລາວແລ້ວ, ການປະເມີນຜົນທັງໝົດຈະມີການຈັດຕັ້ງປະຕິບັດທຽບໃສ່ມາດຕະຖານທີໄດ້ກຳນົດ. 
ການປືກສາຫາລືຂອງພາກສ່ວນທີ່ກ່ຽວຂ້ອງສຳລັບມາດຕະຖານນີ້ຈະເລີ່ມຕົ້ນຈາກການແປເອກະສານເປັນພາສາລາວ ແລະ ແຈກ ຢາຍໃຫ້ກັບບັນດາພາກສ່ວນທີ່ກ່ຽວຂ້ອງ ຊຶ່ງຜ່ານການກຳນົດເອົາໄວ້ທັງໝົດ ເພື່ອຄຳຄິດເຫັນຂອງມະຫາຊົນໃນໄລຍະເລີມຕົ້ນ, ຢ່າງໜ້ອຍຫົກອາທິດກ່ອນການປະເມີນຜົນຂອງໜ່ວຍງານຄຸ້ມຄອງປ່າໄມ້ໃນປະເທດລາວ. ຄວາມສອດຄອງຂອງມາດຕະຖານນີ້ ຈະຖືກກຳນົດໂດຍການປະເມີນຜົນການຈັດຕັ້ງປະຕິບັດຕົວຈິງທີ່ຜ່ານການສັງເກດການຢູ່ຂັ້ນໜ່ວຍງານຄຸ້ມຄອງປ່າໄມ້ (FMU) ທຽບໃສ່ແຕ່ລະຕົວຊີ້ວັດຂອງມາດຕະຖານນີ້ ແລະ ສົມທຽບກັບບັນດາມາດຖານການປະຕິບັດຕົວຈິງ ທີກຳນົດສະເພາະສຳລັບຕົວ ຊີ້ວັດ. ບັນດາຕົວຊີ້ວັດຈະນຳໃຊ້ກັບປ່າໄມ້ທັງໝົດທີ່ນອນຢູ່ໃນຂອບເຂດຂອງມາດຕະຖານີ້, ຮ່ວມທັງ SLIMFs, ນອກເໜືອຈາກ ລະບຽບການສະເພາະໃດໜຶ່ງເທົ່ານັ້ນ.
ໃນຂະບວນການດັດປັບມາດຕະຖານນີ້ ເພື່ອການປະເມີນການຄຸ້ມຄອງປ່າໄມ້ສະເພາະໃດໜຶ່ງ, ມັນອາດມີການປັບປຸງຄືນດ້ານໂຄງ ສ້າງເພື່ອປັບປຸງການຈັດຕັ້ງປະຕິບັດຢູ່ພາກສະໜາມ ຫຼື ເພື່ອອຳນວຍຄວາມສະດວກໃຫ້ແກ່ພາກສ່ວນທີ່ກ່ຽວຂ້ອງໃນການຕີຄວາມ ໝາຍຂອງມາດຕະຖານນີ້, ແຕ່ຈະເຮັດໄດ້ກໍ່ຕໍ່ເມື່ອໄດ້ຮັບການອະນຸມັດລ່ວງໜ້າໂດຍອຳນວຍການຂອງ SCS ໃນການອອກໃບຢັ້ງ ຢືນການຄຸ້ມຄອງປ່າໄມ້ ເທົ່ານັ້ນ. ການປັບປຸງຄືນດ້ານໂຄງສ້າງ ຫຼື ການປັບຕົວໃຫ້ເຂົ້າກັບມາດຕະຖານນີ້ຈະຕ້ອງບໍ່ກະທົບບັນດາ ເງື່ອນໄຂສຳລັບການຈັດຕັ້ງປະຕິບັດຕາມ ແລະ ການຕັດສິນໃຈວ່າດ້ວຍການຢັ້ງຢືນ. ຖ້າມີຄຳຄິດເຫັນຕິຕຽນ ຫຼື ຄຳອຸທອນ, ມາດ ຕະຖານທີ່ເຮັດສຳເລັດແລ້ວຈະເປັນບ່ອນອີງສຸດທ້າຍເພື່ອພິຈາລະນາ. 
ຄ. ບັນດາເອກະສານອ້າງອີງ: 

FSC-STD-01-001 (version 4-0) FSC Principles and Criteria for Forest Stewardship ບັນດາຫຼັກການ ແລະ ມາດຖານເພື່ອການຄຸ້ມຄອງປ່າ
FSC-STD-20-003 (version 2-1) Local adaptation of certification body generic Forest Stewardship Standards. ການປັບຕົວຂອງທ້ອງຖິ່ນເຂົ້າສູ່ມາດຕະ ຖານການຄຸ້ມຄອງປ່າໄມ້ແບບດັ້ງເດີມຂອງໜ່ວຍງານອອກໃບຢັ້ງຢືນ
FSC-STD-20-002 (version 2-1) Structure and Content of Forest Stewardship Standards ໂຄງສ້າງ ແລະ ເນື້ອໃນຂອງມາດຕະຖານຄຸ້ມຄອງປ່າ
FSC-POL-30-401 FSC certification and ILO conventions. ການຢັ້ງຢືນ FSC ແລະ ສົນທິສັນຍາຂອງ ILO 
FSC-STD-01-003 SLIMF Eligibility Criteria ມາດຖານທີນຳໃຊ້ຂອງ SLIMF 
SCS generic interim standards ມາດຕະຖານຊົ່ວຄາວຂອງ SCS 
ງ. ວັນທີ ທີມາດຕະຖານຈະເລີມມີຜົນສັກສິດ
ມາດຕະຖານນີ້ຈະມີຜົນສັກສິດນັບແຕ່ເດືອນຕຸລາ 2011. 

ຈ. ມາດຕະຖານຊົ່ວຄາວສຳລັບ ສປປ ລາວ
ຫຼັກການທີ 1: ການປະຕິບັດຕາມກົດໝາຍ ແລະ ຫຼັກການ FSC
ການຄຸ້ມຄອງປ່າໄມ້ຈະຕ້ອງເຄົາລົບກົດໝາຍທີນຳໃຊ້ທັງໝົດພາຍໃນປະເທດທີ່ກົດໝາຍດັ່ງກ່າວປະກົດຂຶ້ນ ແລະ ສົນທິສັນຍາ ຫຼື ຂໍ້ຕົກລົງສາກົນທີປະເທດດັ່ງກ່າວໄດ້ເຊັນຮັບຮອງ ແລະ ປະຕິບັດຕາມຫຼັກການ ແລະ ມາດຖານທັງໝົດຂອງ FSC.

1.1 ການຄຸ້ມຄອງປ່າໄມ້ຈະຕ້ອງເຄົາລົບບັນດາກົດໝາຍ ແລະ ເງື່ອນໄຂການຄຸ້ມຄອງ ພາຍໃນຊາດ ແລະ ໃນທ້ອງຖິ່ນທັງໝົດ.
ຕົວຊີ້ວັດຄວາມຄືບໜ້າ:

1.1.1 ວິສາຫະກິດຄຸ້ມຄອງປ່າໄມ້ (FME) ຮັກສາຂໍ້ມູນການຂຶ້ນທະບຽນລ້າສຸດ (ເອກະສານອ້າງອີງ, ກະລຸນາເບິ່ງເອກະສານ ຊ້ອນທ້າຍທີ1 ) ຂອງບັນດາກົດໝາຍທີ່ກ່ຽວຂ້ອງ ແລະ ໜ່ວຍງານທີຄຸ້ມຄອງລະບຽບການທັງໝົດ, ແລະ ຮັບປະກັນວ່າ ບັນດາຜູ້ຄຸ້ມຄອງປ່າໄມ້ໄດ້ຮັບຂໍ້ມູນຂ່າວສານດ້ານກົດໝາຍ ແລະ ລະບຽບການທັງໝົດທີກຳລັງນຳໃຊ້ຢູ່. 

1.1.2 FME ຈະຕ້ອງປະຕິບັດຕາມກົດໝາຍ ແລະ ລະບຽບການ ຂອງສູນກາງ, ແຂວງ ແລະ ທ້ອງຖິ່ນ ທັງໝົດທີ່ມີຢູ່. FME ຈະແກ້ໄຂທຸກກໍລະນີທີ ກົດໝາຍ ແລະ ລະບຽບການດ່ັງກ່າວບໍ່ໄດ້ຮັບການປະຕິບັດຕາມ ຮ່ວມກັບເຈົ້າໜ້າທີຕາມ ຄວາມເໝາະສົມ.
1.1.3 ຄວາມຖີ່ ແລະ ລັກສະນະຂອງການລະເມີດກົດໝາຍ ຫຼື ລະບຽບການ ຈະຕ້ອງບໍ່ ນຳໄປສູ່ການລະເມີດຢ່າງກວ້າງຂວາງ ແລະ ການບໍ່ປະຕິບັດຕາມກົດໝາຍແບບເປັນລະບົບ. ເມື່ອໃດກໍ່ຕາມທີມີການລະເມີດ, FME ຈະປະຕິບັດຢ່າງຮອບຄອບ ເພື່ອແກ້ໄຂ ແລະ ໄກ່ເກ່ຍບັນຫາຕ່າງໆທີຕິດພັນກັບການລະເມີດ.
1.2 ບັນດາຄ່າທຳນຽມ, ຄ່າພາກຫຼວງ, ອາກອນ ແລະ ຄ່າບໍລິການອື່ນໆທັງໝົດທີ່ມີ ແລະ ຖືກຕາມກົດໝາຍ ຈະຕ້ອງໄດ້ຮັບ ການຊຳລະ
ຕົວຊີ້ວັດຄວາມຄືບໜ້າ:
1.2.1 FME ຈະຕ້ອງສະແດງຫຼັກຖານໃນການຊຳລະຄ່າທຳນຽມ, ອາກອນ, ຄ່າພາກຫຼວງ ແລະ ຄ່າບໍລິການອື່ນໆຕາມກຳນົດ ເວລາ. ຍັງບໍ່ທັນມີຫຼັກຖານເຖິງການຄ້າງຊຳລະແບບຍືດເຍື້ອ. 

1.2.2 FMEຈະຕ້ອງເກັບຮັກສາບັນທຶກເອກະສານລ້າສຸດຂອງການຊຳລະທັງໝົດແລະມີໄວ້ໃຫ້ແກ່ທີມງານກວດສອບຂອງ SCS. 
1.3 ສຳລັບປະເທດທີ່ເຊັນຮັບຮອງບັນດາຂໍ້ຕົກລົງສາກົນທັງໝົດ ທີມີຜົນດ້ານກົດໝາຍເຊັ່ນ: CITES, ສົນທິສັນຍາຂອງ ILO, ITTA, ແລະ ສົນທິສັນຍາວ່າດ້ວຍຊີວະນາໆພັນ, ບັນດາບົດບັນຍັດຂອງສົນທິສັນຍາດ່ັງກ່າວຈະຕ້ອງໄດ້ຮັບການເຄົາລົບ.
ຕົວຊີ້ວັດຄວາມຄືບໜ້າ:
1.3.1 ບັນດາແຜນການ ແລະ ການຈັດຕັ້ງປະຕິບັດ ການຄຸ້ມຄອງປ່າໄມ້ ໄດ້ເຮັດຕາມບັນດາບົດບັນຍັດທີ່ກ່ຽວຂ້ອງ ຂອງບັນດາ ຂໍ້ຕົກລົງສາກົນທີມີຜົນທາງກົດໝາຍ (ກະລຸນາເບິ່ງເອກະສານຊ້ອນທ້າຍທີ2).

1.3.2 ບັນດາຜູ້ຄຸ້ມຄອງປ່າໄມ້ຂອງ FME ແລະ ວິຊາການພາກສະໜາມມີຄວາມຮັບຮູ້ ແລະ ເຂົ້າໃຈຕໍ່ບັນດາຂໍ້ຕົກລົງສາກົນ ແລະ ບັນດາພັນທະທີ່ລະບຸໄວ້ໃນຂໍ້ຕົກລົງນັ້ນ ຈະໄດ້ຮັບການປະຕິບັດຕາມແບບໃດ ສຳລັບການຄຸ້ມຄອງປ່າໄມ້.

ຕົວພິສູດຄວາມຈິງ: 
· FME ມີບົດສະຫຼຸບຂໍ້ຕົກລົງສາກົນທີມີຢູ່, ຊຶ່ງສັງລວມ FME ເຮັດແນວໃດ ໃນການເຄົາລົບຂໍ້ຕົກລົງດັ່ງກ່າວ.

· ບົດສະຫຼຸບດັ່ງກ່າວມີໃນຫ້ອງການ, ພາກສະໜາມ ຫຼື ສະຖານທີ່ປະຕິບັດງານ.

1.4 ຂໍ້ຂັດແຍ່ງລະຫວ່າງບັນດາກົດໝາຍ, ລະບຽບການ ແລະ ຫຼັກການ ຫຼື ມາດຖານ FSC ຈະຕ້ອງໄດ້ຮັບການປະເມີນຜົນ ສຳລັບຈຸດປະສົງຂອງການຢັ້ງຢືນ ບົນພື້ນຖານການພິຈາລະນາໄປແຕ່ລະກໍລະນີ, ໂດຍຜູ້ເຮັດການຢັ້ງຢືນ ແລະ ໂດຍພາກສ່ວນທີ່ ກ່ຽວຂ້ອງ ຫຼື ຖືກກະທົບ. 

ຕົວຊີ້ວັດຄວາມຄືບໜ້າ:

1.4.1 FME ຈະຕ້ອງກຳນົດບັນດາຂໍ້ຂັດແຍ່ງທີອາດເກີດຂຶ້ນລະຫວ່າງກົດໝາຍຂອງຊາດ ແລະ ຂອງທ້ອງຖິ່ນ, ຫຼັກການ ແລະ ມາດຖານ FSC, ແລະ ບັນດາຂໍ້ຕົກລົງຂອງສາກົນ, ແລະ ໃຫ້ຂໍ້ມູນແກ່ຜູ້ກວດສອບຈາກ SCS ໃຫ້ຮູ້ຕໍ່ກັບຂໍ້ຂັດແຍ່ງດັ່ງກ່າວ.

1.4.2 ໃນກໍລະນີທີຂໍ້ຂັດແຍ່ງໄດ້ຮັບການກຳນົດ, FME ຈະເຂົ້າຮ່ວມໃນຂັ້ນຕອນຂອງການແກ້ໄຂຂໍ້ຂັດແຍ່ງດັ່ງກ່າວຮ່ວມກັບບັນ ດາໜ່ວຍງານທີ່ກ່ຽວຂ້ອງ, ຕາມການຮຽກຮ້ອງຈາກ SCS ແລະ ຫຼື ຈາກ FSC, ແລະ ບັນທຶກບັນດາຜົນໄດ້ຮັບຈາກ ການແກ້ໄຂຂໍ້ຂັດແຍ່ງນັ້ນ.
1.5 ພື້ນທີ່ປ່າໄມ້ທີຮັບການຄຸ້ມຄອງ ຄວນໄດ້ຮັບການປົກປ້ອງຈາກການຂຸດຄົ້ນ, ການຕັ້ງຖິ່ນຖານທີຜິດກົດໝາຍ ແລະ ກິດຈະກຳ ອື່ນໆທີບໍ່ໄດ້ຮັບອະນຸຍາດ.
ຕົວຊີ້ວັດຄວາມຄືບໜ້າ:

1.5.1 ບັນດາຜູ້ຄຸ້ມຄອງຈະຕ້ອງປະຕິບັດມາດຕະການເພື່ອປົກປ້ອງພື້ນທີ່ປ່າໄມ້ທີໄດ້ກຳນົດໄວ້ ຈາກການຂຸດຄົ້ນ ແລະ ຕັ້ງຖິ່ນ ຖານທີຜິດກົດໝາຍ, ການຂຸດຄົ້ນ ຫຼື ການຊອກຫາສາຍພັນ RTE, ແລະ ກິດຈະກຳອື່ນໆທີບໍ່ໄດ້ຮັບອະນຸຍາດ. ມາດຕະການທີ ເໝາະສົມອາດປະກອບມີ:

· ການປັກໝາຍເຂດແດນ ແລະ ກຳນົດຂອບເຂດຂອງຊັບສິນຢ່າງຊັດເຈນໂດຍ FMU ຢູ່ພາກສະໜາມ.
· ຄວບຄຸມການເຂົ້າເຖິງພື້ນທີ່ ທີມີຄວາມສ່ຽງສູງ ໂດຍນຳໃຊ້ປະຕູຮົ້ວ ຫຼື ການປິດຫົນທາງ.

· ການເຝົ້າຍາມເປັນປະຈຳເພື່ອກັນບໍ່ໃຫ້ມີການເຂົ້າປ່າໂດຍບໍ່ໄດ້ຮັບອະນຸຍາດ.

1.5.2 FME ໄດ້ຈັດສັນຊັບພະຍາກອນທີພຽງພໍ (ແຮງງານຄົນ ແລະ ງົບປະມານ) ເພື່ອຕິດຕາມພື້ນທີ່ປ່າໄມ້ສຳລັບຊອກຫາຫຼັກ ຖານຂອງກິດຈະກຳທີຜິດກົດໝາຍ ຫຼື ບໍ່ໄດ້ຮັບອະນຸຍາດ, ເພື່ອການກວດພົບການລະເມີດໃຫ້ໄດ້ທັນການ.

1.5.3 ມາດຕະການທີເໝາະສົມຈະຕ້ອງຮັບການປະຕິບັດເມື່ອພົບເຫັນກິດຈະກຳທີຜິດກົດໝາຍ. ຂຶ້ນກັບລັກສະນະຂອງກິດຈະ ກຳນັ້ນ, ມາດຕະການອາດປະກອບມີ:

· ລາຍງານກິດຈະກຳດັ່ງກ່າວໃຫ້ເຈົ້າໜ້າທີທີ່ກ່ຽວຂ້ອງ.

· ປະຕິບັດມາດຕະການລົງໂທດ ຫຼື ປັບໃໝໃນກໍລະນີທີ່ພະນັກງານມີສ່ວນຮ່ວມ.

· ປະສານງານກັບອຳນາດການປົກຄອງທີ່ກ່ຽວຂ້ອງ ແລະ ພາຍໃຕ້ກົດໝາຍ ເພື່ອຄວບຄຸມກິດຈະກຳທີ່ບໍ່ໄດ້ຮັບອະນຸຍາດ.

· ປະສານງານກັບຊຸມຊົນ ຫຼື ອຳນາດການປົກຄອງທ້ອງຖິ່ນໃນການແກ້ໄຂບັນຫາຄວາມບໍ່ເຂົ້າໃຈທີເປັນສາຍເຫດນຳໄປສູ່ ການກະທຳຜິດ ຫຼື ກິດຈະກຳທີ່ບໍ່ໄດ້ຮັບອະນຸຍາດ.
· ປະຕິບັດຕາມກົດໝາຍ (ການລົງໂທດທາງອາຍາ) ຖ້າຈຳເປັນ.

1.5.4 ສຳລັບກິດຈະກຳຂະໜາດໃຫຍ່, ລະບົບຈະຕ້ອງກວມເອົາການບັນທຶກຂໍ້ມູນເປັນລາຍລັກອັກສອນ ແລະ ການລາຍງານໃຫ້ເຈົ້າໜ້າທີ່ຕາມຄວາມເໝາະສົມ ຕໍ່ກັບກິດຈະກຳທີຜິດກົດໝາຍ ຫຼື ບໍ່ໄດ້ຮັບອະນຸຍາດ.
1.6 ຜູ້ຄຸ້ມຄອງປ່າໄມ້ຈະຕ້ອງສະແດງໃຫ້ເຫັນເຖິງພັນທະໄລຍະຍາວໃນການປະຕິບັດຕາມຫຼັກການ ແລະ ມາດຖານ FSC 
ຕົວຊີ້ວັດຄວາມຄືບໜ້າ:
1.6.1 ໃນແຜນການຄຸ້ມຄອງ ຫຼື ເອກະສານທີເໝາະສົມອື່ນໆເຜີຍແຜ່ແກ່ມະຫາຊົນນັ້ນ, ຈະມີປະໂຫຍກທີສະແດງເຖິງພັນທະໃນການປະຕິບັດຕາມຫຼັກການ ແລະ ມາດຖານ FSC. 

1.6.2 ແຜນງານຈະຕ້ອງມີໄວ້ເພື່ອໃຫ້ຂໍ້ມູນແກ່ພະນັກງານກ່ຽວກັບຫຼັກການ ແລະ ມາດຖານ FSC ເພື່ອການຄຸ້ມຄອງປ່າໄມ້ ແລະ ການຄຸ້ມຄອງໄລຍະຍາວ. ພະນັກງານຂອງ FME ຈະສະແດງໃຫ້ເຫັນເຖິງຄວາມຮູ້ທົ່ວໄປກ່ຽວກັບຫຼັກການ ແລະ ມາດຖານດັ່ງກ່າວ.
1.6.3 ສຳລັບ FMEs ຂະໜາດໃຫຍ່, FME ຈະຕ້ອງໃຫ້ຂໍ້ມູນພື້ນທີ່ປ່າໄມ້ທັງໝົດທີນອນຢູ່ຄວາມຮັບຜິດຊອບ, ເພື່ອການຄຸ້ມ ຄອງປ່າໄມ້, ທີສະແດງໃຫ້ເຫັນເຖິງການປະຕິບັດຕາມບັນດານະໂຍບາຍຂອງ FSC ວ່າດ້ວຍການຢັ້ງຢືນບາງສ່ວນ ແລະ ວ່າດ້ວຍການແຍກພື້ນທີ່ຈາກຂອບເຂດສິດຂອງໃບຢັ້ງຢືນ.

1.6.4 FME ຈະຕ້ອງບໍ່ປະຕິບັດກິດຈະກຳໃດໆທີລະເມີດຫຼັກການ ແລະ ມາດຖານ FSC ຂອງພື້ນທີ່ປ່າໄມ້ທີ່ຢູ່ນອກຂອບ ເຂດສິດຂອງໃບຢັ້ງຢືນ.

ຫຼັກການທີ 2: ສິດທິການຄອບຄອງ ແລະ ນຳໃຊ້ທີ່ດິນ, ແລະ ຄວາມຮັບຜິດຊອບ
ສິດທິການຄອບຄອງ ແລະ ນຳໃຊ້ທີ່ດິນ ແລະ ຊັບພະຍາກອນປ່າໄມ້ໃນໄລຍະຍາວນັ້ນຈະຕ້ອງມີການກຳນົດຢ່າງຈະແຈ້ງ, ບັນ ທຶກເປັນລາຍລັກອັກສອນ ແລະ ມີຜົນສັກສິດດ້ານກົດໝາຍ.

2.1 ຫຼັກຖານຊັດເຈນຂອງສິດທິການນຳໃຊ້ປ່າໄມ້ໄລຍະຍາວຮອດສິດນຳໃຊ້ທີ່ດິນ (ຕົວຢ່າງ: ໃບຕາດິນ, ສິດທິຕາມຮີດຄອງປະ ເພນີ ຫຼື ຂໍ້ຕົກລົງການເຊົ່າທີ່ດິນ) ຈະຕ້ອງມີການກຳນົດ.
ຕົວຊີ້ວັດຄວາມຄືບໜ້າ:

2.1.1 FME ຈະຕ້ອງສະແດງໃຫ້ເຫັນເຖິງສິດທິການຄອບຄອງທີ່ດິນ ແລະ ການຄຸ້ມຄອງໄລຍະຍາວ ຫຼື ສິດທິການນຳໃຊ້ຊັບພະ ຍາກອນປ່າໄມ້ ໃຫ້ມີຄວາມຊັດເຈນ, ຮັບປະກັນດ້ານກົດໝາຍ ແລະ ບັນທຶກເປັນລາຍລັກອັກສອນ.

ຕົວພິສູດຄວາມຈິງ:

ສິດທິການນຳໃຊ້ທີຖືກກົດໝາຍນັ້ນອາດຕິດພັນກັບ: 

· ສຳເນົາໃບຕາດິນສະບັບດັ້ງເດີມຂອງ FMUs. 

· ປີ້ສວຍສາອາກອນທີ່ດິນ
· ສິດທິໄລຍະຍາວ ຫຼື ສິດການເຊົ່າທີ່ຜ່ານການຕໍ່
· ຂໍ້ຕົກລົງການຄຸ້ມຄອງສະເພາະ ໃນໄລຍະຍາວ ຫຼື ຜ່ານການຕໍ່
· ຂໍ້ຕົກລົງວ່າດ້ວຍສິດທິທາງກົດໝາຍ
· ກົນໄກອື່ນໆທີ່ລະບຸສິດທິການຄຸ້ມຄອງໃນໄລຍະຍາວ ຫຼື ຜ່ານການຕໍ່, ແລະ ຄວາມຮັບຜິດຊອບຂອງຜູ້ຄຸ້ມຄອງປ່າໄມ້
2.1.2 FME ຈະຕ້ອງກຳນົດ, ບັນທຶກ ແລະ ໃຫ້ລາຍລະອຽດຢ່າງຊັດເຈນຕໍ່ສິດທິຕາມຮີດຄອງປະເພນີ ແລະ ສິດທິການນຳໃຊ້ ທີ່ດິນ ແລະ ປ່າໄມ້ພາຍໃຕ້ການປະເມີນຜົນ. ການເກັບຮັກສາເອກະສານດັ່ງກ່າວຈະກຳນົດຂາດຕົວເຖິງຊຸມຊົນທ້ອງຖິ່ນ ທີມີສິດທິ ການຄອບຄອງ ຫຼື ນຳໃຊ້ຖືກຕ້ອງຕາມກົດໝາຍ ຫຼື ຕາມຮີດຄອງປະເພນີ.

ຕົວພິສູດຄວາມຈິງ:

ສິດທິການນຳໃຊ້ຕາມຮີດຄອງ ຫຼື ປະເພນີອາດປະກອບດ້ວຍ:
· ສິດທິໃນການລ່າສັດ
· ຊັບພະຍາກອນບໍ່ແຮ່
· ເຂົ້າໄປຂຸດຄົ້ນເຄື່ອງປ່າຂອງດົງ
· ເຂົ້າໄປເຂດພາຍໃຕ້ການຄຸ້ມຄອງຂອງສັນຍາ, ເຂດແດນຕົວເມືອງ, ແລະ ຜ່ານບໍລິເວນທີມີເສັ້ນແດນ
· ອະນຸຍາດໃຫ້ເຂົ້າຫາແຫຼ່ງນໍ້າ
· ເກັບຟືນ
· ສິ່ງອຳນວຍຄວາມສະດວກທີມີຢູ່
· ການຢ້ຽມຢາມພື້ນທີ່ມີຄວາມໝາຍທາງປະເພນີຕາມຈຸດປະສົງຮັກສາວັດທະນະທຳ
ບັນດາຕົວຢ່າງຂອງສິດທິ ທີອາດຕິດພັນກັບການຍິນຍອມທີບໍ່ສະແດງອອກ ແລະ ຍິນຍອມທັນທີ ຊຶ່ງປະກອບມີ:

· ມະຫາຊົນສາມາດເຂົ້າຫາທາງຍ່າງ ແລະ ຄອງນໍ້າ, ແລະ ບ່ອນພັກຜ່ອນອື່ນໆໄດ້ຕາມຮີດຄອງທີເຄີຍເຮັດ
· ການຊອກຫາເຄື່ອງຫັດຖະກຳຕາມຮີດຄອງ
· ຂຸດຄົ້ນພືດສະໝຸນໄພທີເປັນຢາ
· ເອກະຊົນສາມາດເຂົ້າເຂດທີ່ດິນອ້ອມຂ້າງທັງໝົດເປັນຂອງຄົນອື່ນ, ໂດຍປາດສະຈາກສິດທິໃນການເຂົ້າເຂດດັ່ງກ່າວຍ້ອນ ປະຕິບັດແບບນີ້ມາດົນແລ້ວ
2.1.3 ສຳລັບປ່າໄມ້ທີຊຸມຊົນເປັນຜູ້ຄຸ້ມຄອງເທົ່ານັ້ນ: ບັນດາຊຸມຊົນມີຫຼັກຖານຢັ້ງຢືນທີ່ຊັດເຈນ ເຊື່ອຖືໄດ້ ແລະ ຖືກຮັບຮອງ ເປັນທາງການ, ໂດຍອະນຸມັດພາຍໃນຊຸມຊົນເອງຜ່ານການເປັນເຈົ້າການຮ່ວມກັນຂອງຊຸມຊົນ ແລະ ການຄວບຄຸມທີ່ດິນ ຊຶ່ງເຂົາ ເຈົ້າເປັນເຈົ້າຂອງຕາມຮີດຄອງປະເພນີ ຫຼື ມີການຄຸ້ມຄອງ ແລະນຳໃຊ້(ເອກະສານອ້າງອີງຂອງ ILO 169 ມາດຕາທີ 14-17).

2.2 ບັນດາຊຸມຊົນຢູ່ທ້ອງຖິ່ນທີ່ມີສິດທິການຄອບຄອງ ຫຼື ນຳໃຊ້ທີ່ດິນຖືກຕ້ອງຕາມກົດໝາຍ ຫຼື ຕາມຮີດຄອງປະເພນີ ຈະຕ້ອງ ມີການຄຸ້ມຄອງ ໃນລະດັບທີຈຳເປັນເພື່ອປົກປ້ອງສິດທິ ຫຼື ຊັບພະຍາກອນຂອງຕົນ, ຊຶ່ງຢູ່ເໜືອບັນດາກິດຈະກໍາທີຕິດພັນກັບປ່າໄມ້ ນອກຈາກວ່າ: ເຂົາເຈົ້າຈະຍົກສິດການຄຸ້ມຄອງ ແລະ ການຍິນຍອມທີຜ່ານການໄດ້ຮັບຮູ້ຂໍ້ມູນແລ້ວ ແລະ ເປີດເຜີຍໃຫ້ແກ່ພາກສ່ວນອື່ນຮັບຜິດຊອບແທນຕົນ.
ຕົວຊີ້ວັດຄວາມຄືບໜ້າ:
2.2.1 ບ່ອນໃດກໍ່ຕາມ ທີບັນດາຊຸມຊົນໄດ້ມອບສິດການຄຸ້ມຄອງ ສິດທິຄອບຄອງ ຫຼື ນຳໃຊ້ທີ່ດິນຖືກຕ້ອງຕາມກົດໝາຍ ຫຼື ຕາມ ຮີດຄອງປະເພນີ ທັງໝົດ ຫຼື ສ່ວນໃດສ່ວນໜຶ່ງເທົ່ານັ້ນໃຫ້ກັບພາກສ່ວນອື່ນ, ສິ່ງເຫຼົ່ານີ້ຈະຕ້ອງຮັບການຢັ້ງຢືນໂດຍມີຂໍ້ຕົກລົງເປັນ ລາຍລັກອັກສອນ ແລະ ຫຼື ມີການສຳພາດກັບບັນດາຜູ້ຕ່າງໜ້າຂອງຊຸມຊົນຢູ່ໃນທ້ອງຖິ່ນນັ້ນ.
2.2.2 ບັນດາຊຸມຊົນຢູ່ໃນທ້ອງຖິ່ນ ທີ່ມີສິດທິຄອບຄອງ ຫຼື ນຳໃຊ້ທີ່ດິນຖືກຕ້ອງຕາມກົດໝາຍ ຫຼື ຕາມຮີດຄອງປະເພນີ (ກະລຸນາເບິ່ງຕົວຊີ້ວັດ 2.1.2 ຂ້າງເທິງ) ຈະຕ້ອງ: ຮັກສາລະດັບຄວາມຊັດເຈນ ແລະ ກຳນົດທິດທາງການຄຸ້ມຄອງໃຫ້ຢູ່ເໜືອບັນ ດາກິດຈະກຳທີຕິດພັນກັບປ່າໄມ້ ໃນລະດັບທີຈຳເປັນເພື່ອປົກປ້ອງສິດທິ ຫຼື ຊັບພະຍາກອນຂອງຕົນເອງ, ຫຼືຈະຕ້ອງ: ມອບສິດ ການຄຸ້ມຄອງທີມີການຍິນຍອມຊຶ່ງຜ່ານການໄດ້ຮັບຂໍ້ມູນແລ້ວ ແລະ ເປີດເຜີຍໃຫ້ແກ່ພາກສ່ວນອື່ນແທນ.
2.3 ບັນດາກົນໄກທີເໝາະສົມ ຈະຕ້ອງຖືກນຳໃຊ້ເພື່ອແກ້ໄຂບັນດາຂໍ້ຂັດແຍ່ງທີຢູ່ເໜືອການຖືສິດທິການຄອບຄອງ ແລະ ນຳໃຊ້ທີ ດິນ. ບັນດາບັນຫາ ແລະ ສະພາບການຂອງຂໍ້ຂັດແຍ່ງທີພົ້ນເດັ່ນນັ້ນ ຈະຖືກນຳມາພິຈາລະນາຢ່າງຄົບຖ້ວນໃນຂັ້ນຕອນການປະ ເມີນຜົນການຢັ້ງຢືນປ່າໄມ້. ບັນດາຂໍ້ຂັດແຍ່ງທີເປັນບັນຫາໜັກໜ່ວງຍ້ອນກວມເອົາບັນດາຜົນປະໂຫຍດທີສຳຄັນ ສ່ວນຫຼາຍມັກຈະ ບໍ່ຖືກຂັດເລືອກເຂົ້າໃນຂັ້ນຕອນການຢັ້ງຢືນ.

ຕົວຊີ້ວັດຄວາມຄືບໜ້າ:
2.3.1 ວິສາຫະກິດປ່າໄມ້ຈະຕ້ອງຮັກສາບົດບັນທຶກຂໍ້ຂັດແຍ່ງທັງໝົດທີມີຂໍ້ມູນລ້າສຸດ ແລະ ຄົບຖ້ວນ, ຕິດພັນກັບການຖືສິດທິ ຄອບຄອງ ແລະ ນຳໃຊ້ ຮ່ວມເຖິງຫຼັກຖານທີກ່ຽວຂ້ອງກັບຂໍ້ຂັດແຍ່ງ ແລະ ມີລາຍລະອຽດຂັ້ນຕອນການແກ້ໄຂຂໍ້ຂັດແຍ່ງນັ້ນຢ່າງ ຊັດເຈນ ແລະ ເປັນຂໍ້ມູນລ້າສຸດ.
2.3.2 ການຂັດແຍ່ງດ້ານສິດທິຄອບຄອງ ແລະ ນຳໃຊ້ທີ່ດິນຈະຕ້ອງຖືກແກ້ໄຂ ຫຼື ຜ່ານການປືກສາຫາລືເປັນລະບົບ ແລະ ເປັນ ຕາມຂັ້ນຕອນກົດໝາຍ, ໂດຍນຳໃຊ້ກົນໄກ ແລະ ສະຖາບັນທີຍອມຮັບໄດ້ໃນທ້ອງຖິ່ນ, ພ້ອມເຈດຈຳນົງໃນການນຳໃຊ້ວິທີບົນພື້ນ ຖານຄວາມສະມັກໃຈ ແລະ ຄວາມປອງດອງ ແທນທີຈະນຳໃຊ້ກົນໄກຕຸລາການ (ເຊັ່ນ: ສານປະຊາຊົນ).

2.3.3 ຂະໜາດ ຫຼື ຄວາມໜັກໜ່ວງຂອງຂໍ້ຂັດແຍ່ງດ້ານການຖືສິດຄອບຄອງ ແລະ ນຳໃຊ້ທີ່ດິນ ທີບໍ່ສາມາດແກ້ໄຂໄດ້ນັ້ນແມ່ນ ມີໜ້ອຍທຽບໃສ່ຂະໜາດຂອງບັນດາກິດຈະກຳທີຕິດພັນກັບການຄຸ້ມຄອງປ່າໄມ້.
ຫຼັກການທີ 3: ສິດທິຂອງປະຊາຊົນບັນດາເຜົ່າ
ສິດທິທາງກົດໝາຍ ແລະ ຕາມຮີດຄອງປະເພນີຂອງປະຊາຊົນບັນດາເຜົ່າໃນການເປັນເຈົ້າຂອງ, ນຳໃຊ້ ແລະ ຄຸ້ມຄອງທີ່ດິນ, ອານາເຂດ, ແລະ ບັນດາຊັບພະຍາກອນຂອງຕົນເອງນັ້ນ ຈະຕ້ອງໄດ້ຮັບການຮັບຮູ້ ແລະ ເຄົາລົບ.

3.1 ປະຊາຊົນບັນດາເຜົ່າຈະຕ້ອງຄວບຄຸມການຄຸ້ມຄອງປ່າໄມ້ທີຢູ່ໃນທີ່ດິນ ແລະ ອານາເຂດຂອງຕົນ, ນອກເໜືອຈາກວ່າ: ເຂົາ ເຈົ້າຈະມອບສິດດັ່ງກ່າວທີຜ່ານການຍິນຍອມແບບໄດ້ຮັບຂໍ້ມູນແລ້ວ ແລະ ເປີດເຜີຍນັ້ນໃຫ້ກັບພາກສ່ວນອື່ນແທນ.

ຕົວຊີ້ວັດຄວາມຄືບໜ້າ:
3.1.1 FME ຈະຕ້ອງກຳນົດ ຖ້າບ່ອນໃດມີບັນຫາທີຕິດພັນກັບປະຊາຊົນບັນດາເຜົ່າ (ເຊັ່ນ: ການຮຽກຮ້ອງສິດດ້ານທີ່ດິນ) ຕິດພັນກັບ FMU ຈະກາຍເປັນຈຸດສຸມຂອງການປະເມີນຜົນການຢັ້ງຢືນປ່າໄມ້.

3.1.2 ວິສາຫະກິດຈະຕ້ອງກຳນົດ ແລະ ສ້າງແຜນທີຂອງທີ່ດິນ ຫຼື ອານາເຂດທັງໝົດຂອງປະຊາຊົນບັນດາເຜົ່າ (ກວມເອົາປະ ຊາຊົນທີຍ້າຍເຂົ້າມາຕັ້ງຖິ່ນຖານ) ຊຶ່ງອາດຈະໄດ້ຈັດຕັ້ງປະຕິບັດກິດຈະກຳການຄຸ້ມຄອງ.

3.1.3 ຖ້າພື້ນທີປ່າໄມ້ທີໄດ້ກຳນົດກວມເອົາທີ່ດິນ ຫຼື ອານາເຂດ, ຊຶ່ງພາຍໃຕ້ການເປັນເຈົ້າຂອງ ຫຼື ການຄຸ້ມຄອງຂອງປະຊາຊົນ ບັນດາເຜົ່າທັງໝົດແລ້ວ, ການຄຸ້ມຄອງທີ່ດິນດັ່ງກ່າວຕ້ອງ: ກ) ພາຍໃຕ້ການຄວບຄຸມຂອງປະຊາຊົນບັນດາເຜົ່າ ຫຼື ຂ) ໃຫ້ພາກ ສ່ວນອື່ນເປັນຕົວແທນໃຫ້ແກ່ເຂົາເຈົ້າໂດຍຜ່ານການຍິນຍອມທີໄດ້ຮັບຂໍ້ມູນແລ້ວ ແລະ ເປີດເຜີຍ ຊຶ່ງແມ່ນຜູ້ຕ່າງໜ້າທີເໝາະສົມ ຈາກຊົນເຜົ່າດັ່ງກ່າວ, ແລະ ມີການບັນທຶກຢ່າງເໝາະສົມຕາມຂໍ້ຕົກລົງ ແລະ ສັນຍາທີຖືກຕ້ອງຕາມກົດໝາຍ.
3.1.4 FME ຈະຕ້ອງຮັບຮູ້ ແລະ ເຄົາລົບສິດທິຕາມກົດໝາຍ ແລະ ຕາມຮີດຄອງປະເພນີຂອງປະຊາຊົນບັນດາເຜົ່າຕໍ່ທີ່ດິນ, ອາ ນາເຂດ ແລະ ຊັບພະຍາກອນຂອງເຂົາເຈົ້າ, ແລະ ຈະຕ້ອງປະກອບສັນຍາ ແລະ ຂໍ້ຕົກລົງຮ່ວມກັບຊົນເຜົ່ານັ້ນ.

3.1.5 ບ່ອນໃດກໍ່ຕາມ ທີມີບັນຫາດ້ານສິດທິ ແລະ ນຳໃຊ້ທີ່ດິນກັບປະຊາຊົນບັນດາເຜົ່າ, ຈະນຳໃຊ້ຂັ້ນຕອນທີເໝາະສົມເພື່ອກຳ ນົດ ແລະ ແກ້ໄຂບັນຫາ, ແລະ ການມີສ່ວນຮ່ວມຂອງ FME ຢ່າງຕັ້ງໜ້າ.

3.2 ການຄຸ້ມຄອງປ່າໄມ້ຈະຕ້ອງບໍ່ສ້າງຜົນກະທົບ ຫຼື ທຳລາຍ ທາງກົງ ຫຼື ທາງອ້ອມ ຕໍ່ກັບສິດທິຄອບຄອງ ຫຼື ຊັບພະຍາກອນ ຂອງປະຊາຊົນບັນດາເຜົ່າ.
ຕົວຊີ້ວັດຄວາມຄືບໜ້າ:
3.2.1 ບັນດາກິດຈະກຳຄຸ້ມຄອງປ່າໄມ້ພາຍໃຕ້ໜ່ວຍງານຄຸ້ມຄອງຈະຕ້ອງມີແຜນການ ແລະ ຈັດຕັ້ງປະຕິບັດໄປຕາມແຜນດັ່ງກ່າວ ເພື່ອຮັກສາຊັບພະຍາກອນ ແລະ ສິດທິຄອບຄອງທີ່ິດິນຂອງປະຊາຊົນບັນດາເຜົ່າ.

3.2.2 ບັນດາຜົນກະທົບໂດຍກົງທີອາດເກີດຂຶ້ນຈາກການຄຸ້ມຄອງປ່າໄມ້ຕໍ່ຊັບພະຍາກອນ ຫຼື ສິດທິຄອບຄອງ ຂອງບັນດາຊຸມຊົນ ປະຊາຊົນບັນດາເຜົ່ານັ້ນ ຈະຕ້ອງຖືກກຳນົດ ແລະ ບັນທຶກເປັນລາຍລັກອັກສອນ.

3.2.3 ຕາມຄວາມເໝາະສົມ, ປະຊາຊົນບັນດາເຜົ່າໄດ້ຮັບໂອກາດໃນການມີສ່ວນຮ່ວມໃນຂັ້ນຕອນການສ້າງແຜນການຄຸ້ມຄອງ, ການສຶກສາຄົ້ນຄວ້າ ແລະ ການຕິດຕາມກວດກາພື້ນທີ່ປ່າໄມ້ທີຕິດພັນກັບຊັບພະຍາກອນ ແລະ ສິດທິຄອບຄອງທີ່ດິນຂອງເຂົາ ເຈົ້າ.

3.2.4 FME ຈະປືກສາຫາລືກ່ຽວກັບບັນດາຜົນກະທົບທີອາດເກີດຂຶ້ນ ຮ່ວມກັບປະຊາຊົນບັນດາເຜົ່າ. ບັນດາຜົນໄດ້ຮັບຈາກການ ປືກສາຫາລືຈະຖືກບັນທຶກເປັນລາຍລັກອັກສອນ, ພ້ອມທັງວຽກງານທີນຳໄປສູ່ການປ້ອງກັນ ຫຼື ບັນເທົ່າບັນດາຜົນກະທົບທາງກົງທີ ອາດເກີດຂຶ້ນກັບຊັບພະຍາກອນ ຫຼື ສິດທິຄອບຄອງທີ່ດິນ.

3.3 ພື້ນທີທາງວັດທະນະທຳ, ບູຮານນະສະຖານ, ເສດຖະກິດ ແລະ ມີຄວາມສຳຄັນດ້ານສາດສະໜາຂອງປະຊາຊົນບັນດາເຜົ່າ ນັ້ນ ຈະຕ້ອງຖືກກຳນົດຢ່າງຊັດເຈນຮ່ວມກັບຊົນເຜົ່າດັ່ງກ່າວ, ແລະ ໄດ້ຮັບການຍອມຮັບ ຫຼື ປົກປ້ອງໂດຍຜູ້ຄຸ້ມຄອງປ່າໄມ້.
ຕົວຊີ້ວັດຄວາມຄືບໜ້າ:
3.3.1 FME ໂດຍການມີສ່ວນຮ່ວມຂອງບັນດາຊຸມຊົນປະຊາຊົນບັນດາເຜົ່າ ຈະຕ້ອງກຳນົດພື້ນທີ່ທາງວັດທະນະທຳ, ບູຮານນະ ສະຖານ, ເສດຖະກິດ ແລະ ມີຄວາມສຳຄັນດ້ານສາດສະໜາ ທີຢູ່ພາຍໃຕ້ສິດຂອງ FMU. 
ຕົວພິສູດ: 
ບັນດາຕົວຢ່າງຂອງພື້ນທີ່ດັ່ງກ່າວອາດປະກອບດ້ວຍ:

· ບໍລິເວນປ່າຊ້າຂອງບ້ານ
· ພື້ນທີ່ນຳໃຊ້ເພື່ອລ່າສັດ, ຫາປາ ຫຼື ວາງແຫ້ວ ເພື່ອລ່າສັດ
· ພື້ນທີ່ນຳໃຊ້ເພື່ອການດຳລົງຊີບ ແລະ ຊອກຫາວັດຖຸບູຮານນະສະຖານທີສຳຄັນ
3.3.2 ແຜນການຄຸ້ມຄອງກວມເອົາບັນດານະໂຍບາຍທີກ່ຽວຂ້ອງເປັນລາຍລັກອັກສອນເພື່ອການກຳນົດ ແລະ ການປົກປັກຮັກ ສາພື້ນທີ່ມີຄວາມສຳຄັນສຳລັບປະຊາຊົນບັນດາເຜົ່າ. ບັນດາພື້ນທີ່ຜ່ານການກຳນົດແລ້ວຄວນເປັນແຜນທີການເຮັດກິດຈະກຳກ່ຽວ ຂ້ອງກັບປ່າໄມ້ ແລະ ກຳນົດຢູ່ພາກສະໜາມຕາມຄວາມເໝາະສົມ.

3.3.3 ວິຊາການພາກສະໜາມຈະຜ່ານການຝຶກອົບຮົມທີເໝາະສົມທາງດ້ານຂັ້ນຕອນທີນຳໃຊ້ໃນການປົກປັກຮັກສາພື້ນທີ່ມີຄວາມ ສຳຄັນຕໍ່ປະຊາຊົນບັນດາເຜົ່າ.

3.3.4 ບັນດາຜົນໄດ້ຮັບຈາກການສຶກສາພື້ນທີ່ມີຄວາມສຳຄັນທາງດ້ານບູຮານນະສະຖານຈະຖືກເຜີຍແຜ່ໃຫ້ແກ່ອຳນາດການປົກ ຄອງທີກ່ຽວຂ້ອງ, ຮັບການບັນທຶກໂດຍ FME ແລະ ຮັບການປົກປ້ອງໃນໄລຍະການປະຕິບັດກິດຈະກຳປ່າໄມ້.

3.4 ປະຊາຊົນບັນດາເຜົ່າຈະຕ້ອງໄດ້ຮັບການຊົດເຊີຍ, ສຳລັບການໝູນໃຊ້ຄວາມຮູ້ດັ້ງເດີມທີຕິດພັນກັບການນຳໃຊ້ສາຍພັນຕົ້ນ ໄມ້ໃນປ່າ ຫຼື ລະບົບການຄຸ້ມຄອງປ່າໄມ້. ການຊົດເຊີຍນີ້ຈະຕ້ອງຜ່ານການຕົກລົງເປັນທາງການ ໂດຍຮັບການຍິນຍອມຈາກເຂົາ ເຈົ້າທີມີຂໍ້ມູນແລ້ວ ແລະ ເປີດເຜີຍກ່ອນການເລີ່ມຕົ້ນປະຕິບັດກິດຈະກຳຕິດພັນກັບປ່າໄມ້.
ຕົວຊີ້ວັດຄວາມຄືບໜ້າ:
3.4.1 ປະຊາຊົນບັນດາເຜົ່າຈະໄດ້ຮັບຂໍ້ມູນທັງໝົດກ່ຽວກັບຈຸດປະສົງ ແລະ ລັກສະນະຂອງການນຳໃຊ້ຄວາມຮູ້ດັ້ງເດີມຂອງຕົນ ໂດຍຜ່ານ FME.

3.4.2 ບັນດາຂໍ້ຕົກລົງກ່ຽວກັບເງື່ອນໄຂການຊົດເຊີຍທີເປັນລາຍລັກອັກສອນຈະຕ້ອງມີໄວ້ເມື່ອເວລາທີມີການນຳໃຊ້ຄວາມຮູ້ດັ້ງ ເດີມ, ຊັບສິນທາງປັນຍາ ແລະ ຫຼືຜະລິດຕະພັນປ່າໄມ້ເພື່ອຈຸດປະສົງທາງການຄ້າ ຂອງປະຊາຊົນບັນດາເຜົ່າ.
3.4.3 ການຊົດເຊີຍສຳລັບການນຳໃຊ້ຄວາມຮູ້ດັ່ງກ່າວຈະຕ້ອງມີກ່ອນໜ້າການຈັດຕັ້ງປະຕິບັດກິດຈະກຳປ່າໄມ້.

ຫຼັກການທີ 4: ການພົວພັນກັບຊຸມຊົນ ແລະ ສິດທິຂອງບຸກຄະລາກອນພາກສະໜາມ
ບັນດາວຽກງານກິດຈະກຳຄຸ້ມຄອງປ່າໄມ້ຈະຕ້ອງຮັກສາ ແລະ ຊຸກຍູ້ຊີວິດການເປັນຢູ່ຂອງສັງຄົມ ແລະ ເສດຖະກິດໃນໄລຍະຍາວ ສຳລັບບຸກຄະລາກອນ ແລະ ບັນດາຊຸມຊົນຢູ່ໃນທ້ອງຖິ່ນ.
4.1 ບັນດາຊຸມຊົນທີຢູ່ພາຍໃນ ຫຼື ຢູ່ອ້ອມຂ້າງບໍລິເວນທີມີການຄຸ້ມຄອງປ່າໄມ້ ຄວນໄດ້ຮັບໂອກາດໃນການຈ້າງງານ, ຝຶກອົບຮົມ ແລະ ຮັບການບໍລິການອື່ນໆ.

ຕົວຊີ້ວັດຄວາມຄືບໜ້າ:
4.1.1 ປະຊາຊົນຈາກຊຸມຊົນໃນທ້ອງຖິ່ນ ທີມີຄຸນວຸດທິນັ້ນ ຈະໄດ້ຮັບໂອກາດໃນການພິຈາລະນາເປັນພິເສດສຳລັບການຈ້າງງານ ແລະ ເຂົ້າຮ່ວມສັນຍາ. FME ຈະກຳນົດເປົ້າໝາຍໃສ່ແຮງງານທີມີຢູ່ໃນທ້ອງຖິ່ນ ຢ່າງຕັ້ງໜ້າ.

4.1.2 FME ຈະໃຫ້ຄວາມສຳຄັນຕໍ່ຜູ້ສະໜອງອຸປະກອນ ແລະ ການບໍລິການອື່ນໆທີມາຈາກທ້ອງຖິ່ນ, ໂດຍສະເພາະໃນເວລາພິ ຈາລະນາມູນຄ່າ.

4.1.3 ສຳລັບຫົວໜ່ວຍວິສາຫະກິດຂະໜາດໃຫຍ່ເທົ່ານັ້ນ: FME ຈະປະກອບສ່ວນເຂົ້າໃນ ຫຼື ພັດທະນາແຜນງານການຝຶກອົບ ຮົມທາງກົງທີຜ່ານການອອກແບບໃຫ້ຍົກຄວາມອາດສາມາດ ແລະ ຄຸນວຸດທິຂອງບຸກຄະລາກອນທີມາຈາກທ້ອງຖິ່ນ.

4.2 ການຄຸ້ມຄອງປ່າໄມ້ຄວນປະຕິບັດຕາມ ຫຼື ດີກວ່າກົດໝາຍ ແລະ ລະບຽບການກ່ຽວກັບສຸຂະພາບ ແລະ ຄວາມປອດໄພ ຂອງພະນັກງານ ແລະ ຄອບຄົວຂອງເຂົາເຈົ້າທີນຳໃຊ້ທັງໝົດ.

ຕົວຊີ້ວັດຄວາມຄືບໜ້າ:
4.2.1 FME ປະຕິບັດຕາມແຜນງານຄວາມປອດໄພຂອງບຸກຄະລາກອນຢ່າງຕັ້ງໜ້າ ແທດເໝາະກັບຂະໜາດຂອງການດຳເນີນ ງານ.
4.2.2 ບັນດາບົດແນະນຳ ແລະ ນະໂຍບາຍທີເປັນລາຍລັກອັກສອນນັ້ນ ແທດເໝາະກັບຂະໜາດຂອງການດຳເນີນງານ ມີໄວ້ຢູ່ ບ່ອນເຮັດວຽກຕົວຈິງເພື່ອສຸຂະພາບ ແລະ ຄວາມປອດໄພ.
4.2.3 ອຸປະກອນຄວາມປອດໄພມີໄວ້ໃຫ້ບຸກຄະລາກອນທຸກຄົນຕາມຄວາມເໝາະສົມຂອງໜ້າວຽກທີກຳລັງປະຕິບັດຢູ່ ແລະ ຕາມ ການນຳໃຊ້ອຸປະກອນນັ້ນ, ຊຶ່ງບຸກຄະລາກອນນຳໃຊ້ອຸປະກອນຄວາມປອດໄພຕາມຄວາມເໝາະສົມ.

4.2.4 ເຄື່ອງມື, ເຄື່ອງກົນຈັກ ແລະ ອຸປະກອນທັງໝົດ ກວມເອົາອຸປະກອນປ້ອງກັນຕົວເອງຈະຕ້ອງຢູ່ໃນສະພາບທີປອດໄພ ແລະ ໃຊ້ງານໄດ້ແທ້.

4.2.5 ມາດຕະການຮັກສາສຸຂະພາບ ແລະ ຄວາມປອດໄພຈະຕ້ອງປະຕິບັດຕາມມາດຕະຖານຕໍ່າສຸດທີກຳນົດພາຍໃນປະເທດ.

4.2.6 ຂໍ້ມູນລ້າສຸດກ່ຽວກັບກົດໝາຍ ແລະ ກົດລະບຽບດ້ານສຸຂະພາບ ແລະ ຄວາມປອດໄພທີກ່ຽວຂ້ອງຈະຖືກເກັບຮັກສາໂດຍຜູ້ ຄຸ້ມຄອງປ່າໄມ້ ແລະ ເຜີຍແຜ່ຢ່າງເໝາະສົມແກ່ພະນັກງານປ່າໄມ້.
4.2.7 FME ຮັກສາບົດບັນທຶກອຸປະຕິເຫດທີເປັນຂໍ້ມູນລ້າສຸດ. ຕົວຢ່າງ: ບົດບັນທຶກທີສະແດງໃຫ້ເຫັນເຖິງການປະຕິບັດງານທີດີ ທຽບໃສ່ວິໄນຂອງອຸດສາຫະກຳ.

4.2.8 ບັນດານະໂຍບາຍ ແລະ ລະບຽບທາງດ້ານແຮງງານຂອງ FME ຈະຕ້ອງຮັບປະກັນການປະຕິບັດແບບເທົ່າທຽມກັນຕໍ່ພະ ນັກງານທັງໝົດ (ໂດຍປາດສະຈາກການຈຳແນກທາງດ້ານເຊື້ອຊາດ, ບົດບາດຍິງຊາຍ, ສາດສະໜາ ແລະ ຊົນຊັ້ນ) ທີຕິດພັນກັບການຈ້າງງານ, ການຂຶ້ນຕຳແໜ່ງ, ການປົດຈາກຕຳແໜ່ງ, ຄ່າຊົດເຊີຍ ແລະ ຜົນປະໂຫຍດອື່ນໆ.
4.2.9 FME ຈະຕ້ອງບໍ່ອະນຸຍາດໃຫ້ມີການຈ້າງ ຫຼື ເຮັດສັນຍາກັບບຸກຄະລາກອນທີມີອາຍຸຕໍ່າກວ່າ 14 ປີລົງມາ. ໃນບາງກໍລະ ນີທີມີການຈ້າງ ຫຼື ເຮັດສັນຍາກັບບຸກຄະລາກອນທີມີອາຍຸລະຫວ່າງ 14 ຫາ 18 ປີ, ຊົວໂມງເຮັດວຽກຈະຕ້ອງບໍ່ເກີນ 8 ຊົວໂມງ ຕໍ່ມື້, ແລະ ຈະຕ້ອງບໍ່ເປັນການເຮັດວຽກໜັກ ຫຼື ເຮັດວຽກທີອາດເປັນອັນຕະລາຍຕໍ່ສຸຂະພາບເຂົາເຈົ້າ (ກະລຸນາເບິ່ງເອກະສານ ການໃຫ້ສັດຕະຍາບັນຂອງ ສປປ ລາວ ຕໍ່ສົນທິສັນຍາ ILO 138 ແລະ 182 ແລະ ກົດໝາຍແຮງງານສະບັບປັບປຸງ 2006).

4.3 ບັນດາສິດທິຂອງບຸກຄະລາກອນໃນການຈັດການເຈລະຈາໂດຍຄວາມສະມັກໃຈຮ່ວມກັບນາຍຈ້າງຂອງຕົນນັ້ນ ຈະຕ້ອງຮັບ ການຮັບປະກັນດັ່ງທີກຳນົດໃນສົນທິສັນຍາຂອງອົງການແຮງງານສາກົນ (ILO) 87 ແລະ 98.

ຕົວຊີ້ວັດຄວາມຄືບໜ້າ:
4.3.1 FMEs ຕາມກິດຈະກຳ ແລະ ນະໂຍບາຍ ຈະຕ້ອງເຄົາລົບສິດທິຂອງບຸກຄະລາກອນປ່າໄມ້ໃນການຈັດຕັ້ງ ຫຼື ເຂົ້າຮ່ວມ ກຳມະບານ. ບຸກຄະລາກອນປ່າໄມ້ຈະຕ້ອງສາມາດສ້າງ ແລະ ຫຼືເຂົ້າຮ່ວມອົງການຈັດຕັ້ງຕ່າງໆຕາມເຈດຈຳນົງຂອງຕົນ (ກຳມະ ບານ) ໂດຍປາດສະຈາກຄວາມຢ້ານກົວຕໍ່ການໜາບຄູ ຫຼື ການບັງຄັບດ້ວຍກຳລັງ.
4.3.2 ບັນດາຜູ້ຄຸ້ມຄອງປ່າໄມ້ຈະຕ້ອງບັນທຶກ, ເຄົາລົບ ແລະ ປະຕິບັດຕາມບັນດາຂໍ້ຕົກລົງທີເຮັດຮ່ວມກັບລູກຈ້າງ ຕິດພັນກັບ ການຈ່າຍ ແລະ ເງື່ອນໄຂອື່ນໆ.

4.4 ການສ້າງແຜນການ ແລະ ການຈັດຕັ້ງປະຕິບັດການຄຸ້ມຄອງຈະຕ້ອງກວມເອົາບັນດາຜົນໄດ້ຮັບຈາກການປະເມີນຜົນກະທົບ ທາງສັງຄົມ. ບັນດາການປືກສາຫາລືຈະຕ້ອງປະຕິບັດຮ່ວມກັບປະຊາຊົນ ແລະ ກຸມຄົນ (ທັງຍິງ ແລະ ຊາຍ) ທີຖືກກະທົບໂດຍ ກົງຈາກການດຳເນີນງານການຄຸ້ມຄອງ.
ຕົວຊີ້ວັດຄວາມຄືບໜ້າ:
4.4.1 FME ຈະຕ້ອງຈັດການປະເມີນຜົນດ້ານສັງຄົມເພື່ອກຳນົດ ແລະ ບັນທຶກບັນດາຜົນກະທົບທີອາດເກີດຂຶ້ນກັບສັງຄົມຕິດພັນກັບກິດຈະກຳການຄຸ້ມຄອງປ່າໄມ້ ຕາມຄວາມເໝາະສົມກັບຂະໜາດ ແລະ ພື້ນທີ່ຂອງການເຮັດກິດຈະກຳ.
4.4.2 FME ຈະຕ້ອງບັນທຶກບັນດາຂັ້ນຕອນທີຈະມີການປືກສາຫາລືກັບບັນດາກຸ່ມທີມີຄວາມສົນໃຈຕ່າງກັນ, ກັບຊຸມຊົນໃນທ້ອງ ຖິ່ນ ແລະ ກັບປະຊາຊົນທີຊັບສິນຂອງຕົນຢູ່ບໍລິເວນອ້ອມຂ້າງຖືກກະທົບຈາກການສ້າງແຜນການ ແລະ ການປະຕິບັດກິດຈະກຳ ຄຸ້ມຄອງປ່າໄມ້.

4.4.3 ຂໍ້ມູນຂ່າວສານທີໄດ້ຈາກການປະເມີນຜົນກະທົບດ້ານສັງຄົມ ແລະ ຫຼືຈາກຂັ້ນຕອນການປືກສາຫາລືຮ່ວມກັບບັນດາພາກ ສ່ວນທີກ່ຽວຂ້ອງນັ້ນ ຈະຖືກກຳນົດເຂົ້າໃນການສ້າງແຜນການ ແລະ ຈັດຕັ້ງປະຕິບັດກິດຈະກຳຄຸ້ມຄອງປ່າໄມ້.

4.4.4 FME ຈະສື່ສານໃຫ້ກັບປະຊາຊົນທີຢູ່ອ້ອມຂ້າງ, ຊຸມຊົນໃນທ້ອງຖິ່ນ ແລະ ພາກສ່ວນທີກ່ຽວຂ້ອງອື່ນໆທີຖືກກະທົບຈາກ ວຽກງານຄຸ້ມຄອງປ່າໄມ້ ຢ່າງເປັນປະຈຳ, ເພື່ອກຳນົດຜົນກະທົບທາງສັງຄົມ ແລະ ບັນເທົ່າຜົນກະທົບດັ່ງກ່າວໃນເວລາເຮັດວຽກ ຕົວຈິງຢ່າງຕໍ່ເນື່ອງ.

4.4.5 FMEs ແລະ ປ່າປູກເອົາເທົ່ານັ້ນ, FME ຈະຕ້ອງເກັບລາຍຊື່ຂອງບັນດາພາກສ່ວນທີກ່ຽວຂ້ອງທີຖືກກະທົບ.

4.5 ບັນດາກົນໄກທີເໝາະສົມຈະຕ້ອງຖືກນຳໃຊ້ເພື່ອແກ້ໄຂບັນຫາຕ່າງໆ ແລະ ໃຫ້ການຊົດເຊີຍທີຍຸຕິທຳໃນກໍລະນີທີມີການສູນ ເສຍ ຫຼື ຄວາມເສຍຫາຍກະທົບຕໍ່ສິດທິຖືກຕ້ອງຕາມກົດໝາຍ ຫຼື ຕາມຮີດຄອງປະເພນີ, ຕໍ່ຊັບສິນ, ຊັບພະຍາກອນ ຫຼື ຊີວິດ ການເປັນຢູ່ຂອງປະຊາຊົນໃນທ້ອງຖິ່ນ. ບັນດາມາດຕະການຈະຕ້ອງຖືກປະຕິບັດເພື່ອຫຼີ້ກລ້ຽງການສູນເສຍ ຫຼື ຄວາມເສຍ ຫາຍດັ່ງກ່າວ.

ຕົວຊີ້ວັດຄວາມຄືບໜ້າ:
4.5.1 ບັນດາຜູ້ຄຸ້ມຄອງປ່າໄມ້ຈະໃຊ້ຄວາມພະຍາຍາມ ໂດຍຜ່ານກິດຈະກຳ ແລະ ບັນດານະໂຍບາຍ ເພື່ອຫຼີ້ກລ້ຽງຜົນກະທົບ ທາງກົງຕໍ່ຊັບສິນ, ຊັບພະຍາກອນ ແລະ ຊີວິດການເປັນຢູ່ຂອງປະຊາຊົນໃນທ້ອງຖິ່ນ.

4.5.2 ບັນດາຂັ້ນຕອນທີພຽງພໍນັ້ນຈະຖືກນຳໃຊ້ເພື່ອແກ້ໄຂບັນຫາຕ່າງໆເມື່ອການເຮັດກິດຈະກຳຕິດພັນກັບປ່າໄມ້ນຳໄປສູ່ການສູນ ເສຍ ຫຼື ຄວາມເສຍຫາຍຕໍ່ຊັບສິນ, ຊັບພະຍາກອນ, ຊີວິດການເປັນຢູ່ ແລະ ຫຼືສິດທິການນຳໃຊ້ຖືກຕ້ອງຕາມກົດໝາຍ ຫຼື ຕາມ ຮີດຄອງປະເພນີຂອງປະຊາຊົນໃນທ້ອງຖິ່ນ.

4.5.3 ການຊົດເຊີຍທີຍຸຕິທຳຈະຕ້ອງຖືກສະເໜີຂຶ້ນໃນກໍລະນີທີມີການສູນເສຍ ຫຼື ຄວາມເສຍຫາຍເກີດຈາກວິສາຫະກິດປ່າໄມ້ ແລະ ກະທົບຕໍ່ສິດທິຖືກຕ້ອງຕາມກົດໝາຍ ຫຼື ຕາມຮີດຄອງປະເພນີ, ຊັບສິນ, ຊັບພະຍາກອນ ຫຼື ຊີວິດການເປັນຢູ່ຂອງປະຊາ ຊົນໃນທ້ອງຖິ່ນ.
ຫຼັກການທີ 5: ຜົນປະໂຫຍດທີໄດ້ຈາກປ່າໄມ້
ການປະຕິບັດງານການຄຸ້ມຄອງປ່າໄມ້ຈະຕ້ອງຊຸກຍູ້ການນຳໃຊ້ຜະລິດຕະພັນຈາກປ່າຢ່າງມີປະສິດທິພາບ ແລະ ບັນດາການບໍລິ ການອື່ນໆເພື່ອຮັບປະກັນການເຕີບໃຫຍ່ຂະຫຍາຍຕົວຂອງເສດຖະກິດ, ແລະ ຜົນປະໂຫຍດອັນຫຼາກຫຼາຍທາງດ້ານສິ່ງແວດລ້ອມ ແລະ ສັງຄົມ.
5.1 ການຄຸ້ມຄອງປ່າໄມ້ຄວນພະຍາຍາມຊຸກຍູ້ການເຕີບໃຫຍ່ຂະຫຍາຍຕົວຂອງເສດຖະກິດ, ພ້ອມທັງເອົາໃຈໃສ່ຕໍ່ສິ່ງແວດລ້ອມ, ສັງຄົມ, ແລະ ຕົ້ນທຶນການຜະລິດ, ເພື່ອຮັບປະກັນການລົງທຶນທີຈຳເປັນຕໍ່ການຮັກສາຜະລິດຕະພາບດ້ານນິເວດວິທະຍາຂອງປ່າ ໄມ້.

ຕົວຊີ້ວັດຄວາມຄືບໜ້າ:
5.1.1 FME ມີຕົ້ນທຶນດ້ານການເງິນ ແລະ ຊັບພະຍາກອນມະນຸດທີພຽງພໍໃນການຈັດຕັ້ງປະຕິບັດແຜນການຄຸ້ມຄອງໃນໄລຍະ ຍາວ (ຢ່າງໜ້ອຍຮອບວຽນໜຶ່ງໃນກໍລະນີຂອງໄມ້ທີປູກເອົາ).

5.1.2 ງົບປະມານຂອງ FME ຈະຕ້ອງກວມເອົາວົງເງິນທີຈັດສັນໃຫ້ສິ່ງແວດລ້ອມ ແລະ ສັງຄົມພ້ອມທັງຕົ້ນທຶນດຳເນີນງານທີ ຈຳເປັນຕໍ່ການຮັກສາສະເຖຍລະພາບຂອງການຢັ້ງຢືນ (ເຊັ່ນ: ການສ້າງແຜນການຄຸ້ມຄອງ, ການຮັກສາຖະໜົນ, ການບຳລຸງຮັກ ສາພື້ນທີ່ອ້ອມຂ້າງປ່າ, ການຮັກສາສະພາບຂອງປ່າໄມ້ໃນໄລຍະຍາວ, ການຂະຫຍາຍຕົວ ແລະ ສືບຕໍ່ວຽກຕິດຕາມກວດກາ, ແລະ ການລົງທຶນເຂົ້າໃນການອະນຸລັກຮັກສາ). ບັນດາຂໍ້ສົມມຸດຕິຖານທີນອນໃນບ່ວງງົບປະມານ ຫຼື ຕົວແບບດ້ານການເງິນຈະ ຕ້ອງຍືນຍົງ.
5.1.3 ບັນດາກິດຈະກຳທາງການຄ້າ (ການສ້າງລາຍຮັບ) ແມ່ນການຂະຫຍາຍຕົວທາງການເງິນ, ສ້າງເງື່ອນໄຂຕະຫຼາດໃນໄລ ຍະສັ້ນ ແລະ ກາງ, ແລະ ຕົ້ນທຶນຕ່າງໆຮ່ວມທັງການປະເມີນລາຍຮັບນັ້ນຈະຕ້ອງສົມເຫດສົມຜົນ ແລະ ສອດຄອງ ກັບອັດຕາທີຄາດໝາຍໄວ້ສຳລັບຜະລິດຕະພັນປ່າໄມ້ ແລະ ການກຳນົດເພື່ອຜະລິດຕະພັນ ຫຼື ການບໍລິການອື່ນໆ.
5.2 ການຄຸ້ມຄອງປ່າໄມ້ ແລະ ການດຳເນີນວຽກງານການຕະຫຼາດຄວນສົ່ງເສີມການນຳໃຊ້ຢ່າງມີປະສິດທິພາບ ແລະ ຂັ້ນຕອນ ການປຸງແຕ່ງຂອງທ້ອງຖິ່ນຕໍ່ຄວາມຫຼາກຫຼາຍຂອງຜະລິດຕະພັນທີໄດ້ຈາກປ່າ.

ຕົວຊີ້ວັດຄວາມຄືບໜ້າ:
5.2.1 ນະໂຍບາຍການຄຸ້ມຄອງ ແລະ ການຕະຫຼາດພ້ອມທັງການຕັດສິນໃຈໃນພາກສະໜາມ ຈະຮັບປະກັນຢ່າງເປັນລະບົບໄດ້ ວ່າ: ຜະລິດຕະພັນປ່າທີເປັນສິນຄ້າ ແມ່ນຖືກຂາຍໄປເພື່ອການນຳໃຊ້ທີດີທີສຸດ ແລະ ມີມູນຄ່າສູງທີສຸດ.
ຕົວຢ່າງ: 

· ຜະລິດຕະພັນໃໝ່ຖືກຂຸດຄົ້ນ ແລະ ຖືກພັດທະນາໃຫ້ເປັນສິນຄ້າທົ່ວໄປໄດ້ຈາກສາຍພັນທີມັກຖືກໃຊ້ໜ້ອຍກວ່າໝູ່.

· ການຊອກຫາ ແລະ ພັດທະນາຕະຫຼາດໃໝ່ໆເພື່ອເຂົ້າເຖິງ.

5.2.2 FME ພະຍາຍາມສ້າງຄວາມຫຼາກຫຼາຍຂອງສິນຄ້າທີມີການປະສົມປະສານ, ຊຶ່ງໄດ້ຈາກປ່າໄມ້ ແລະ ມີຕະຫຼາດຮອງຮັບ.

ຕົວຢ່າງ:

· ເມື່ອມີການຂະຫຍາຍຕົວທາງການເງິນ ແລະ ທາງວິຊາການ, FME ຈະສ້າງເຄື່ອງປ່າຂອງດົງໃຫ້ກາຍເປັນສິນຄ້າ.

· ເມື່ອມີການຂະຫຍາຍຕົວທາງການເງິນ ແລະ ທາງວິຊາການ, FME ຈະໃຫ້ການບໍລິການທາງສິ່ງແວດລ້ອມແບບ ການຄ້າ, ເຊັ່ນ: ການປົກປັກຮັກສາແຫຼ່ງນໍ້າທີສະໜອງນໍ້າໃຫ້ແກ່ເຂື່ອນໄຟຟ້ານໍ້າຕົກ ຫຼື ໂຄງການຊົດເຊີຍປ່າໄມ້ທີດູດຊັບ ເອົາອາຍກາກບອນ.

5.2.3 ການປຸງແຕ່ງພາຍໃນຈະຕ້ອງຮັບການເອົາໃຈໃສ່ຕາມຄວາມເປັນໄປໄດ້. 

5.3 ການຄຸ້ມຄອງປ່າໄມ້ຄວນຫຼຸດຜ່ອນສິ່ງເສດເຫຼືອທີມາຈາກການຂຸດຄົ້ນ ແລະ ການປຸງແຕ່ງຢູ່ກັບທີ, ແລະ ຫຼີ້ກລ້ຽງການສ້າງ ຄວາມເສຍຫາຍຕໍ່ຊັບພະຍາກອນປ່າໄມ້ອື່ນໆ.
ຕົວຊີ້ວັດຄວາມຄືບໜ້າ:

5.3.1 ບັນດາກິດຈະກຳການຂຸດຄົ້ນຈະຕ້ອງຫຼຸດຜ່ອນສິ່ງເສດເຫຼືອ ແລະ ຄວາມເສຍຫາຍທີເກີດຈາກກິດຈະກຳ, ຫຼີ້ກລ້ຽງຮອຍ ແຕກຂອງໄມ້ທ່ອນ ແລະ ການເຊື່ອມໂຊມຂອງໄມ້.

ຕົວຢ່າງ:

· ເຕັກນິກນຳໃຊ້ຕົ້ນໄມ້ເປັນກັນຊົນ ແລະ ການລົ້ມຂອງໄມ້ທີກຳນົດທິດທາງໄດ້ ຖືກນຳມາໃຊ້ເພື່ອຫຼຸດຜ່ອນການສ້າງຄວາມ ເສຍຫາຍໃຫ້ຕົ້ນໄມ້ໂດຍບໍ່ໄດ້ຕັ້ງໃຈ.

5.3.2 ສະໜາມໄມ້ຈະຖືກຮັກສາເພື່ອເກັບຈຳນວນໄມ້ທີມີຈຳນວນ ແລະ ຂະໜາດໜ້ອຍທີສຸດ ເພື່ອຫຼຸດຜ່ອນຜົນກະທົບໂດຍກົງຕໍ່ ສິ່ງແວດລ້ອມ.

5.3.3 ບ່ອນໃດກໍ່ຕາມທີມີການປຸງແຕ່ງກັບທີ, ຮອງຮ່ອຍຂອງກິດຈະກຳການປຸງແຕ່ງຈະຖືກຮັກສາໃຫ້ມີຂະໜາດນ້ອຍທີສຸດ. ການປຸງແຕ່ງແມ່ນເປັນໄປຕາມການອະນຸລັກສິ່ງແວດລ້ອມໃຫ້ຫຼາຍທີສຸດ ຢູ່ກັບພື້ນທີ່ ທີມີຄວາມເສຍຫາຍຕໍ່ການຟື້ນຟູຂອງປ່າໄມ້ໄດ້ຖືກຫຼຸດຜ່ອນ.

ຕົວຢ່າງ:

· FME ກຳນົດທີຕັ້ງຂອງເຕົາເຜົາຖ່ານ ຫຼື ຈັກເລື່ອຍໄມ້ເຄື່ອນທີ ກໍ່ຕໍ່ເມື່ອພາຍຫຼັງການປະເມີນຜົນກະທົບຕໍ່ສິ່ງແວດລ້ອມ ຢູ່ພື້ນທີ່ ທີຄັດເລືອກໄວ້ແລ້ວ.
5.3.4 ການແຍກເອົາຊີວະມວນສານທີບໍ່ໄດ້ໃຊ້ອອກນັ້ນ ຈະຕ້ອງຮັບການຫຼຸດຜ່ອນ. ບັນດາບົດແນະນຳຂອງພາກສະໜາມຈະຖືກ ນຳໃຊ້ ເພື່ອຮັບຮູ້ເຖິງຄຸນຄ່າດ້ານນິເວດວິທະຍາຂອງຊີວະມວນສານ (ເຊັ່ນ: ວັດຖຸທີປົກໜ້າດິນ ແລະ ບັນດາກິ່ງໄມ້) ທີປະໄວ້ຢູ່ ບ່ອນຂຸດຄົ້ນ. 

5.4 ການຄຸ້ມຄອງປ່າໄມ້ຄວນພະຍາຍາມສ້າງຄວາມເຂັ້ມແຂງ ແລະ ສ້າງຄວາມຫຼາກຫຼາຍໃຫ້ເສດຖະກິດທ້ອງຖິ່ນ, ໂດຍຫຼີ້ກລ້ຽງ ການຂຶ້ນກັບຜະລິດຕະພັນປ່າແຕ່ຢ່າງດຽວ.

ຕົວຊີ້ວັດຄວາມຄືບໜ້າ:
5.4.1 FME ຈະສະແດງໃຫ້ເຫັນເຖິງຄວາມພະຍາຍາມໃນການສ້າງຄວາມຫຼາກຫຼາຍບັນດາຜະລິດຕະພັນທີເປັນສິນຄ້າແບບປະ ສົມປະສານ, ທີໄດ້ຈາກປ່າໄມ້ ແລະ ມີຕະຫຼາດຮອງຮັບ.

5.4.2 FME ຈະສະແດງໃຫ້ເຫັນເຖິງຄວາມພະຍາຍາມໃນການສົ່ງເສີມການປຸງແຕ່ງທີເພີ່ມມູນຄ່າໃຫ້ສິນຄ້າໃນທ້ອງຖິ່ນ.

5.4.3 ບ່ອນໃດກໍ່ຕາມທີມີໂອກາດທາງຕະຫຼາດ ແລະ ການນຳໃຊ້ບໍ່ໄດ້ກະທົບຕໍ່ສະພາບນິເວດວິທະຍາຂອງປ່າໄມ້, ການຕະຫຼາດ ຂອງເຄື່ອງປ່າຂອງດົງຈະຮັບການປະຕິບັດໂດຍບັນດາຜູ້ຄຸ້ມຄອງປ່າໄມ້.

ຕົວຢ່າງ:

· ການນຳໃຊ້ເພື່ອຄວາມສອດຄອງເຊັ່ນ: ສະຖານທີ່ພັກຜ່ອນ, ການທອງທ່ຽວແບບອະນຸລັກທຳມະຊາດ, ການລ່າສັດ, ການ ຫາປາ, ການຂຸດຄົ້ນຢາງພາລາ, ການຕັດໄມ້ແປກເພື່ອສະຫຼອງບຸນຄຣິດສະມາດ ແລະ ອື່ນໆ.

5.5 ວຽກງານການຄຸ້ມຄອງໄມ້ຈະຕ້ອງຮັບຮູ້ຈຸດຮັກສາ ແລະ ບ່ອນໃດກໍ່ຕາມທີມີຄວາມເໝາະສົມນັ້ນ ກໍ່ຈະຊຸກຍູ້ ການສ້າງມູນຄ່າໃຫ້ການບໍລິການ ແລະ ຊັບພະຍາກອນປ່າໄມ້ເຊັ່ນ: ແຫຼ່ງນໍ້າ ແລະ ການປະມົງ.

ຕົວຊີ້ວັດຄວາມຄືບໜ້າ:
5.5.1 ແຜນການຄຸ້ມຄອງກຳນົດບັນດາການບໍລິການປ່າໄມ້ທີຕິດພັນກັບ FMU ເຊັ່ນ: ແຫຼ່ງນໍ້າຂອງເຂດຕົວເມືອງ, ການປະມົງ ເພື່ອການຄ້າ ຫຼື ຫາປາເພື່ອການພັກຜ່ອນ (ຫຼື ການສະໜອງນໍ້າໃຫ້ການລ້ຽງປາຢູ່ບໍລິເວນລຸ່ມນໍ້າ), ຄຸນນະພາບທີເຫັນໄດ້, ການ ປະກອບສ່ວນເຂົ້າໃນຊີວະນາໆພັນປະຈຳພາກພື້ນ, ສະຖານທີ່ພັກຜ່ອນ ແລະ ການທອງທ່ຽວທີກຳນົດໂດຍ FME.
5.5.2 ກິດຈະກຳຄຸ້ມຄອງປ່າໄມ້ຖືກອອກແບບ ແລະ ຖືກຈັດຕັ້ງປະຕິບັດ, ມີການກຳນົດອານາເຂດ ແລະ ບົນພື້ນຖານຄວາມ ຊົ່ວຄາວ, ພ້ອມການພິຈາລະນາຕໍ່ຜົນກະທົບຂອງການບໍລິການປ່າໄມ້ທີໄດ້ກຳນົດໃນຂໍ້ 5.5.1.

5.5.3 FME ສະແດງໃຫ້ເຫັນເຖິງການຮັບຮູ້ ແລະ ຄວາມລະອຽດອ່ອນຂອງຊັບພະຍາກອນເຄື່ອງປ່າຂອງດົງ, ຊຶ່ງມີຫຼາຍຊະນິດ ທີບໍ່ອາດສາມາດສ້າງລາຍຮັບໄດ້.

5.6 ອັດຕາຂອງການຂຸດຄົ້ນຜະລິດຕະພັນປ່າ ຈະຕ້ອງບໍ່ເກີນລະດັບທີສາມາດຍືນຍົງໄດ້ຕະຫຼອດການ.

ຕົວຊີ້ວັດຄວາມຄືບໜ້າ:
5.6.1 FME ຈະຕ້ອງມີວິທີການຊັດເຈນໃນການກຳນົດ ການຕັດທີອະນຸຍາດໃຫ້ເຮັດໄດ້ເຊັ່ນ: ສຳລັບວຽກງານການຄຸ້ມຄອງປ່າ ໄມ້ທຳມະຊາດນັ້ນ, ອັດຕາການຕັດທີອະນຸຍາດໃຫ້ແຕ່ລະປີ (AAC) ຈະແມ່ນເປັນຫົວໜ່ວຍພື້ນທີ່ ຫຼື ບໍລິມາດກໍ່ຕາມ ຈະຕ້ອງມີ ການກຳນົດໂດຍການປະສົມປະສານຂໍ້ມູນທີມີ ແລະ ຈາກບົດລາຍງານຕ່າງໆທີມີການເຜີຍແຜ່ ອີງຕາມທັດສະນະຄະຕິຂອງການ ອະນຸລັກຮັກສາ, ການບັນທຶກຢ່າງຄົບຖ້ວນຕໍ່ການຂະຫຍາຍຕົວ ແລະ ຜົນໄດ້ຮັບທີມີການປະເມີນໄວ້ເພື່ອຮັບປະກັນວ່າ: ອັດຕາ ຂອງການຂຸດຄົ້ນຈະບໍ່ເກີນອັດຕາທີຄິດໄລ່ໄວ້ສຳລັບການຟື້ນຟູຄືນຂອງປ່າໃນໄລຍະຍາວ.

5.6.2 ອັດຕາການຂຸດຄົ້ນສະເລ່ຍຕໍ່ປີທຽບໃສ່ອາຍຸການທັງໝົດຂອງໃບຢັ້ງຢືນຈະຕ້ອງບໍ່ເກີນໄລຍະເວລາຂອງ AAC ທີຄິດໄລ່ໄວ້ ແລ້ວ.

5.6.3 ສຳລັບການຄຸ້ມຄອງປ່າປູກ, ອັດຕາການເຕີບໂຕ ແລະ ການຂຸດຄົ້ນ (ສຳລັບການຕັດຕອນກິ່ງໄມ້ ແລະ ການຕັດໄມ້ໃນ ຊ່ວງສຸດທ້າຍ) ຈະຕ້ອງອີງຕາມຂໍ້ມູນທີມີການບັນທຶກເປັນຢ່າງດີ ແລະ ຕາມການສຶກສາຢູ່ພາກສະໜາມ, ແລະ ສອດຄ່ອງກັບ ການສັງເກດການສາຍພັນຂອງຕົ້ນໄມ້ຢູ່ລະດັບສູນກາງ ຫຼື ລະດັບພາກພື້ນ.
5.6.4 ສຳລັບກິດຈະກຳທີນຳໄປສູ່ການຂຸດຄົ້ນໄມ້ເປັນປະຈຳໃນແຕ່ລະປີ, ອັດຕາສະເລ່ຍການຂຸດຄົ້ນໝູນວຽນທຸກໆ 10 ປີຈະ ຕ້ອງບໍ່ເກີນອັດຕາການເຕີບໂຕສະເລ່ຍໃນແຕ່ລະປີ.
ຕົວພິສູດ:

· ການສົມທຽບກັບບັນທຶກບໍລິມາດໄມ້ທີຂຸດຄົ້ນຕາມສາຍພັນ (ຫຼືກຸ່ມສາຍພັນ) ພ້ອມກັບ AAC ທີສ້າງໄວ້ສຳລັບສາຍພັນດັ່ງ ກ່າວ (ຫຼືກຸ່ມສາຍພັນ).

5.6.5 ສຳລັບການດຳເນີນງານຂະໜາດນ້ອຍກວ່າ ທີບໍ່ມີການຕັດໄມ້ທຸກໆປີ, ຄວາມຖີ່ ແລະ ຄວາມໜາແໜ້ນຂອງການຂຸດຄົ້ນ ໄດ້ຖືກກຳນົດຕາມລະດັບຂອງການບັນທຶກຕົ້ນໄມ້ທີອະນຸຍາດໃຫ້ຟື້ນຟູ ແລະ ເພີ່ມຂຶ້ນຕາມຄວາມເໝາະສົມ ພາຍໃນໄລຍະເວລາ ຂອງການຂຸດຄົ້ນ.

ຕົວພິສູດ:

· ການສົມທຽບກັບບັນທຶກບໍລິມາດໄມ້ທີຂຸດຄົ້ນຕາມສາຍພັນ (ຫຼືກຸ່ມສາຍພັນ) ພ້ອມກັບ AAC ທີສ້າງໄວ້ສຳລັບສາຍພັນດັ່ງ ກ່າວ (ຫຼືກຸ່ມສາຍພັນ).

5.6.6 ການຂຸດຄົ້ນເຄື່ອງປ່າຂອງດົງຈະຕ້ອງບໍ່ເກີນອັດຕາການຟື້ນຟູຄືນ ທີປະເມີນໄວ້ໃນໄລຍະຍາວ.
5.6.7 ສຳລັບ SLIMFs ເທົ່ານັ້ນ: ລະດັບການຂຸດຄົ້ນຈະຕ້ອງບໍ່ເກີນລະດັບການເຕີບໂຕສຳລັບຊັບພະຍາກອນທີກຳລັງຂຸດຄົ້ນຢູ່ ແລະ ສຳລັບຮອບວຽນທີໄດ້ສະເໜີໄປ. 

5.6.8 ເມື່ອໃດທີລະດັບການບັນທຶກຕົ້ນໄມ້ ແລະ ການເຕີບໂຕຍັງບໍ່ທັນຮູ້ (ເຊັ່ນ: ສຳລັບສາຍພັນຂອງເຄື່ອງປ່າຂອງດົງສະເພາະ ໃດໜຶ່ງ) ກິດຈະກຳປ່າໄມ້ຈະຕ້ອງນຳໃຊ້ລະດັບການຂຸດຄົ້ນແບບອະນຸລັກຮັກສາ.
ຫຼັກການທີ 6: ຜົນກະທົບຕໍ່ສິ່ງແວດລ້ອມ
ການຄຸ້ມຄອງປ່າໄມ້ຈະຕ້ອງອະນຸລັກຊີວະນາໆພັນ ແລະ ຄຸນຄ່າທາງດ້ານອື່ນໆທີກ່ຽວຂ້ອງ, ແຫຼ່ງນໍ້າ, ດິນ, ແລະ ລະບົບນິເວດ ທີເປັນເອກະລັກ ແລະ ສູນເສຍໄດ້ງ່າຍ, ທັດສະນີຍະພາບ, ຊຶ່ງຈະເຮັດໄດ້ຕາມທີກ່າວນັ້ນ ຈະຕ້ອງຮັກສາລະບົບນິເວດວິທະຍາ ແລະ ຄວາມສົມບູນຂອງປ່າໄມ້ໄວ້.

6.1 ການປະເມີນຜົນກະທົບຕໍ່ສິ່ງແວດລ້ອມ ຈະຕ້ອງເຮັດໃຫ້ສຳເລັດ ຕາມຄວາມເໝາະສົມຂອງຂະໜາດ, ຄວາມໜາແໜ້ນຂອງ ວຽກງານຄຸ້ມຄອງປ່າໄມ້ ແລະ ເອກະລັກສະເພາະຕົວຂອງຊັບພະຍາກອນທີຖືກກະທົບ, ແລະ ຖືກເຊື່ອມສານເຂົ້າໃນລະບົບການ ຄຸ້ມຄອງຢ່າງພຽງພໍ. ການປະເມີນຈະຕ້ອງກວມເອົາການພິຈາລະນາຕໍ່ລະດັບຂອງທັດສະນີຍະພາບພ້ອມທັງຜົນກະທົບຈາກສິ່ງອຳ ນວຍຄວາມສະດວກປຸງແຕ່ງກັບທີ. ຜົນກະທົບຕໍ່ສິ່ງແວດລ້ອມຈະຖືກປະເມີນກ່ອນການເລີ່ມຕົ້ນທຸກກິດຈະກຳຢູ່ພາກສະໜາມ.
ຕົວຊີ້ວັດຄວາມຄືບໜ້າ:
6.1.1 ການປະເມີນຜົນກະທົບຕໍ່ສິ່ງແວດລ້ອມຢູ່ພາກສະໜາມທຽບໃສ່ລະດັບຂອງຂະໜາດ ແລະ ຄວາມຊັບຊ້ອນຂອງບັນດາໜ້າ ວຽກນັ້ນ ຈະຕ້ອງເຮັດສຳເລັດກ່ອນການເລີ່ມຕົ້ນທຸກກິດຈະກຳທີຢູ່ພາກສະໜາມ.
6.1.2 ບັນດາຜູ້ຄຸ້ມຄອງປ່າໄມ້ຈະຕ້ອງເຮັດສຳເລັດການປະເມີນຜົນກະທົບຕໍ່ສິ່ງແວດລ້ອມ ແລະ ບັນທຶກຂໍ້ມູນຈາກບັນດາສິ່ງອຳ ນວຍຄວາມສະດວກໃນການປຸງແຕ່ງພາຍໃນກອບການປະເມີນຂອງ FMU.
6.1.3 ບັນດາຜູ້ຄຸ້ມຄອງປ່າໄມ້ເຮັດສຳເລັດການປະເມີນຜົນກະທົບຕໍ່ສິ່ງແວດລ້ອມໃນລະດັບທັດສະນີຍະພາບໂດຍພິຈາລະນາຜົນ ກະທົບສະສົມຂອງກິດຈະກຳປ່າໄມ້.

6.1.4 ແຜນການ ແລະ ກິດຈະກຳຄຸ້ມຄອງປ່າໄມ້ໄດ້ຮັບການດັດແກ້ຢ່າງເໝາະສົມອີງຕາມຜົນໄດ້ຮັບຈາກການປະເມີນຜົນກະທົບ ຕໍ່ສິ່ງແວດລ້ອມທີກຳນົດພາຍໃຕ້ຕົວຊີ້ວັດ 6.1.1-6.1.3.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນ ທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
6.1.5 ການປະເມີນຜົນກະທົບຕໍ່ສິ່ງແວດລ້ອມເກີດຈາກກິດຈະກຳຄຸ້ມຄອງປ່າໄມ້ ທີມີການບັນທຶກໂດຍ FMU ພາຍໃຕ້ການປະເມີນນັ້ນ ຈະຕ້ອງເຮັດສຳເລັດພາຍໃນໄລຍະເວລາ 5 ປີຜ່ານມາ.

6.1.6 FME ສະແດງໃຫ້ເຫັນເຖິງຄວາມຮູ້ຕໍ່ຜົນກະທົບດ້ານລົບທີອາດເກີດຂຶ້ນຈາກບັນດາກິດຈະກຳຂອງຕົນ ແລະ ປະຕິບັດມາດ ຕະການເພື່ອຫຼຸດຜ່ອນຜົນກະທົບດັ່ງກ່າວກ່ອນໜ້າເລີ່ມຕົ້ນບັນດາກິດຈະກຳຢູ່ພາກສະໜາມ.

6.2 ມາດຕະການປ້ອງກັນຈະຕ້ອງມີສຳລັບການປົກປັກຮັກສາບັນດາສາຍພັນຂອງສັດທີຫາຍາກ, ມີຄວາມສ່ຽງ ແລະ ໃກ້ສູນພັນ ພ້ອມທັງແຫຼ່ງທີຢູ່ອາໄສຂອງສັດດັ່ງກ່າວ (ເຊັ່ນ: ບໍລິເວນວ່າງໄຂ່ ແລະ ຫາກິນ). ເຂດອານຸລັກ ແລະ ບໍລິເວນປົກປ້ອງຈະຕ້ອງ ກຳນົດໄວ້ຕາມຄວາມເໝາະສົມກັບຂະໜາດ ແລະ ຄວາມໜາແໜ້ນຂອງກິດຈະກຳຄຸ້ມຄອງປ່າໄມ້, ແລະ ຕາມເອກະລັກສະເພາະ ຕົວຂອງຊັບພະຍາກອນທີຖືກກະທົບ. ການລ່າສັດ, ການຫາປາ, ການຫ້າງແຫ້ວ ແລະ ການຂຸດຄົ້ນອື່ນໆທີບໍ່ແທດເໝາະນັ້ນ ຈະ ຕ້ອງຖືກຄວບຄຸມ.
ຕົວຊີ້ວັດຄວາມຄືບໜ້າ:

6.2.1 ໃນການນຳໃຊ້ຂໍ້ມູນຂ່າວສານທີດີທີສຸດ ເທົ່າທີ່ມີຢູ່ ແລະ ຜົນຂອງການສຳຫຼວດພາກສະໜາມ, FMU ຈະຕ້ອງກຳນົດສາຍ ພັນຂອງສັດທີປະກົດວ່າຫາຍາກ, ມີຄວາມສ່ຽງ ແລະ ໃກ້ສູນພັນ (RTE) (ກະລຸນາເບິ່ງເອກະສານຊ້ອນທ້າຍທີ 3) ແລະ ແຫຼ່ງທີ່ ຢູ່ອາໄສຂອງສັດດ່ັງກ່າວພາຍໃຕ້ຂອບເຂດສິດຂອງ FMU (ເຊັ່ນ: ບໍລິເວນວ່າງໄຂ່ ແລະ ຫາກິນ). 

6.2.2 FME ຈະຕ້ອງກຳນົດເຂດອະນຸລັກຕາມຄວາມເໝາະສົມຂອງຂະໜາດ ແລະ ຄວາມໜາແໜ້ນຂອງກິດຈະກຳ,  ແລະ ຫຼືປະຕິບັດມາດຕະການປົກປັກຮັກສາທີພຽງພໍສຳລັບສັດທີເປັນສາຍພັນນອນໃນ RTE ແລະ ແຫຼ່ງທີ່ຢູ່ອາໄສຂອງສັດ. ເຂດອະນຸ ລັກ ແລະ ມາດຕະການປົກປັກຮັກສາອື່ນໆຈະຕ້ອງອະທິບາຍໄວ້ໃນແຜນການຄຸ້ມຄອງ.
6.2.3 FME ຈະຕ້ອງແບ່ງເຂດອະນຸລັກສຳລັບ RTE ໄວ້ໃນແຜນທີ ແລະ ເມື່ອໃດທີແຜນທີນັ້ນບໍ່ຂັດກັບຈຸດປະສົງຂອງການອະ ນຸລັກຢູ່ພາກສະໜາມ. ເຂດດັ່ງກ່າວຈະໄດ້ຮັບການເຄົາລົບໃນເວລາຈັດຕັ້ງປະຕິບັດກິດຈະກຳຄຸ້ມຄອງປ່າໄມ້.

6.2.4 FME ຈະຕ້ອງບໍ່ຂຸດຄົ້ນພືດທີເປັນສາຍພັນນອນໃນເອກະສານຊ້ອນທ້າຍທີ 1 ຂອງ CITES (ພ້ອມກັບບັນຊີຂອງ SLIMF).

6.2.5 FME ຈະຕ້ອງມີການຄວບຄຸມ, ຕິດຕາມກວດກາ ແລະ ຫຼຸດຜ່ອນໃຫ້ພຽງພໍກັບການລ່າສັດ, ການຫາປາ, ການຫ້າງແຫ້ວ, ການຂຸດຄົ້ນເຄື່ອງປ່າຂອງດົງ ຫຼື ການຂຸດຄົ້ນສາຍພັນທີມີໃນ RTE ທີຜິດກົດໝາຍ ຫຼື ບໍ່ໄດ້ຮັບອະນຸຍາດ (ພ້ອມກັບບັນຊີຂອງ SLIMF). 
ຕົວຢ່າງ: 

· ສ້າງຮົ້ວເພື່ອຄວບຄຸມທົ່ງຫຍ້າລ້ຽງສັດຕາມຄວາມເໝາະສົມ.
· ກຳນົດລະດູການລ່າສັດ ແລະ ຂຸດຄົ້ນສາຍພັນເພື່ອປ່ອຍໃຫ້ມີການຈະເລີນເຕີບໂຕຂອງສັດ.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງຂໍ້ 6.2.4, 6.2.5 ເທົ່ານັ້ນ ແລະ ບັນດາຕົວຊີ້ວັດລຸ່ມນີ້ ທີບັນດາມາດຖານດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
6.2.6 ບ່ອນໃດທີມີຂໍ້ມູນກ່ຽວກັບສາຍພັນຂອງ RTE ແລະ ແຫຼ່ງທີ່ຢູ່ອາໄສຂອງສັດດັ່ງກ່າວ, FME ຈະນຳໃຊ້ຂໍ້ມູນນີ້ສ້າງເປັນແຜນທີ ແລະ ປົກປ້ອງຊັບພະຍາກອນດັ່ງກ່າວ.

6.3 ລະບົບນິເວດວິທະຍາ ແລະ ຄຸນຄ່າຂອງລະບົບຈະຕ້ອງຖືກຮັກສາໄວ້ ບໍ່ໃຫ້ຖືກເສຍຫາຍ, ໃຫ້ໄດ້ຮັບການຊຸກຍູ້ ຫຼື ຟື້ນ ຟູຄືນ ໂດຍປະກອບເອົາ:


ກ) ການຟື້ນຟູ ແລະ ການຈະເລີນເຕີບໂຕຂອງປ່າ
ຂ) ຄວາມຫຼາກຫຼາຍດ້ານພັນທຸກຳຂອງສັດ, ຊະນິດສາຍພັນ ແລະ ລະບົບນິເວດ
ຄ) ຮອບວຽນຕາມທຳມະຊາດທີສົ່ງຜົນຕໍ່ຜະລິດຕະພາບຂອງລະບົບນິເວດປ່າໄມ້
ຕົວຊີ້ວັດຄວາມຄືບໜ້າ:

6.3.1 ຕິດພັນກັບຂະໜາດຂອງກິດຈະກຳ, ປ່າໄມ້ຖືກຄຸ້ມຄອງເພື່ອຮັກສາຄວາມຫຼາກຫຼາຍໃນຂັ້ນຕອນການຈະເລີ່ນເຕີບໂຕທີທຳ ມະຊາດສາມາດຟື້ນຟູເອງໄດ້.
6.3.2 ແຜນການຄຸ້ມຄອງສອດຄ່ອງກັບບັນດາຫຼັກການຂອງການສ້າງແຜນການທີອີງໃສ່ທັດສະນີຍະພາບ ແລະ ລະບົບນິເວດ ວິທະຍາ. ແຜນການປະກອບດ້ວຍເປົ້າໝາຍທີສອດຄ່ອງກັບຄວາມຫຼາກຫຼາຍທາງຊີວະວິທະຍາ ສຳລັບຂະໜາດຂອງພື້ນທີ່ຈາກ ຄວາມຫຼາກຫຼາຍທາງພັນທຸກຳຈົນຮອດຄວາມຫຼາກຫຼາຍທາງລະບົບນິເວດວິທະຍາ.

6.3.3 ລາຍລະອຽດທີຊ່ວຍເຕືອນການຂຸດຄົ້ນນັ້ນ ຈະຮັກສາ, ສົ່ງເສີມ ແລະ ຟື້ນຟູສະພາບຂອງປ່າໄມ້ຕາມທຳມະຊາດ. ການຄຸ້ມ ຄອງແມ່ນສຸມໃສ່ການຮັກສາບັນດາສາຍພັນທັງໝົດທີມີໃນທຳມະຊາດ.

6.3.4 ການຂຸດຄົ້ນຖືກອອກແບບ ແລະ ເປັນແນວທາງສຳລັບແຕ່ລະໄລຍະ ແລະ ແຕ່ລະພື້ນທີ່ ໂດຍພິຈາລະນາເອົາປະເພດ, ຂະໜາດ ແລະ ຄວາມຖີ່ຂອງຜົນກະທົບຕໍ່ທຳມະຊາດ ແລະ ຕໍ່ແຫຼ່ງທີ່ຢູ່ອາໄສຂອງສັດປ່າ.

6.3.5 ການບຳລຸງຮັກສາປ່າໄມ້ ຖືກອອກແບບເພື່ອຊຸກຍູ້ການຈະເລີນເຕີບໂຕ, ແລະ ຖືກອອກແບບໃຫ້ສ້າງປະໂຫຍດຈາກການ ຈະເລີນເຕີບໂຕເອງຂອງປ່າທຳມະຊາດ, ຜ່ານບັນດາມາດຕະການເຊັ່ນ: ການເກັບຮັກສາເມັດພັນຂອງຕົ້ນໄມ້ ແລະ ການກຳນົດ ໄລຍະເວລາຂອງການຂຸດຄົ້ນ. ການຈະເລີນເຕີບໂຕພາຍຫຼັງການຂຸດຄົ້ນແມ່ນໃຊ້ເວລາ ແລະ ປະສົບຄວາມສຳເລັດ. ຕົ້ນໄມ້ ຕາມທຳມະຊາດ ຫຼື ຈາກການປູກທີຍັງບໍ່ມີອາຍຸສູງເກີນໄປ ໄດ້ຮັບການບັນທຶກພ້ອມກັບສາຍພັນທີຕ້ອງການ.

6.4 ບັນດາຕົວຢ່າງທີເປັນຕົວແທນໃຫ້ແກ່ລະບົບນິເວດທີມີຢູ່ພາຍໃນພື້ນທີ່ໃດໜຶ່ງນັ້ນ ຈະຕ້ອງຖືກປົກປ້ອງຕາມສະພາບແວດລ້ອມ ທາງທຳມະຊາດຂອງມັນ ແລະ ຖືກບັນທຶກໄວ້ໃນແຜນທີຕາມຄວາມເໝາະສົມຂອງຂະໜາດ ແລະ ຄວາມໜາແໜ້ນຂອງກິດຈະ ກຳປ່າໄມ້ ແລະ ເອກະລັກສະເພາະຕົວຂອງຊັບພະຍາກອນທີຖືກກະທົບ.

ຕົວຊີ້ວັດຄວາມຄືບໜ້າ:

6.4.1 FME ສັງລວມ ແລະ ທົບທວນຂໍ້ມູນຂ່າວສານກ່ຽວກັບບັນດາຕົວຢ່າງທີເປັນຕົວແທນໃຫ້ລະບົບນິເວດທີມີຢູ່ໄດ້ຮັບການປົກປ້ອງພາຍໃຕ້ອານາເຂດຂອງພາກພື້ນ, ທັງຢູ່ພາຍໃນ ແລະ ພາຍນອກຂອງ FMU.

ຕົວພິສູດ:

· ຂໍ້ມູນກ່ຽວກັບພື້ນທີ່ປົກປ້ອງໃນພາກພື້ນເຊັ່ນ: ປ່າສະຫງວນແຫ່ງຊາດທີໄດ້ຮັບການທົບທວນຄືນ ແລະ ວິເຄາະໃນແຜນ ການຄຸ້ມຄອງ.

6.4.2 ບ່ອນໃດທີພົບການຂາດເຂີນ (ເຊັ່ນ: ໂອກາດໃນການປົກປ້ອງ ແລະ ຟື້ນຟູລະບົບນິເວດຂອງຕົວຢ່າງທີເປັນຕົວແທນອັນ ແນ່ນອນ) ພາຍໃນພື້ນທີ່, FME ຈະປະຕິບັດໜ້າທີປະກອບສ່ວນເຂົ້າໃນເຄື່ອຂ່າຍຂອງພາກພື້ນ.
ຕົວພິສູດ:

· FME ບັນທຶກເອກະສານ ແລະ ປະຕິບັດມາດຕະການເພື່ອປ້ອງກັນບັນດາຜົນກະທົບທາງກົງ ທີຈະເກີດກັບພື້ນທີ່ໄດ້ຮັບການປົກປ້ອງ.

6.4.3 ພື້ນທີ່ມີຕົວຢ່າງທີເປັນຕົວແທນ ຖືກກຳນົດພາຍໃນ FMU ຕາມຄວາມສອດຄ່ອງກັບແຜນທີ ແລະ ບັນດາມາດຕະການ ເພື່ອການຟື້ນຟູ ແລະ ປົກປັກຮັກສາຕົວຢ່າງດັ່ງກ່າວໃນສະພາບແວດລ້ອມ ທີກຳນົດໄວ້ໃນແຜນການຄຸ້ມຄອງ ແລະ ຮັບການຈັດ ຕັ້ງປະຕິບັດຢູ່ພາກສະໜາມ.
ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
6.4.4 ບັນດາຕົວຢ່າງທີເປັນຕົວແທນຂອງລະບົບນິເວດໄດ້ຖືກກຳນົດ ແລະ ບັນທຶກໃສ່ເປັນແຜນທີ. ຖ້າຕົວຢ່າງທີເປັນຕົວແທນ ຂອງລະບົບນິເວດທີມີຢູ່ແລ້ວນັ້ນ ໄດ້ຮັບການປົກປັກຮັກສາຢ່າງພຽງພໍຢູ່ໃນທີ່ດິນຂອງເອກະຊົນ ຫຼື ຂອງລັດ ພາຍໃນພາກພື້ນ, ກໍ່ ຈະບໍ່ມີການເກັບຕົວຢ່າງເພີ່ມເຕີມທີຈຳເປັນຕໍ່ການກຳນົດ ແລະ ປົກປ້ອງຕື່ມ.

6.4.5 ພື້ນທີ່ມີຕົວຢ່າງທີເປັນຕົວແທນຖືກແຍກຈາກພື້ນທີ່ຂຸດຄົ້ນ: ກິດຈະກຳການຄຸ້ມຄອງຖືກຈັດຕັ້ງປະຕິບັດພາຍໃນພື້ນທີ່ມີຕົວ ຢ່າງທີເປັນຕົວແທນ ເພື່ອຮັກສາສະພາບທາງທຳມະຊາດ.

6.5 ບົດແນະນຳທີເປັນລາຍລັກອັກສອນນັ້ນຈະຕ້ອງຖືກກະກຽມໄວ້ ແລະ ຖືກນຳໄປຈັດຕັ້ງປະຕິບັດເພື່ອຄວບຄຸມການເສາະ ເຈື່ອນ, ຫຼຸດຜ່ອນຄວາມເສຍຫາຍຕໍ່ປ່າໄມ້ໃນເວລາການຂຸດຄົ້ນກໍ່ສ້າງຖະໜົນຫົນທາງ ແລະ ການນຳໃຊ້ເຄື່ອງກົນຈັກ ໜັກທັງໝົດ, ແລະ ເພື່ອປົກປັກຮັກສາຊັບພະຍາກອນນໍ້າ.

ຕົວຊີ້ວັດຄວາມຄືບໜ້າ:

6.5.1 ແຜນການຄຸ້ມຄອງປ່າໄມ້ກວມເອົາບົດແນະນຳທີເປັນລາຍລັກອັກສອນສຳລັບການປົກປັກຮັກສາຊັບພະຍາກອນນໍ້າ (ເຊັ່ນ: ພື້ນທີ່ມີຫ້ວຍນໍ້າໄຫຼມາໂຮມກັນ ແລະ ຕົ້ນນໍ້າ, ບໍລິເວນໃກ້ແຫຼ່ງນໍ້າ, ນໍ້າອອກບໍ່ ແລະ ນໍ້າພຸຮ້ອນ) ທີພົບພາຍໃນ FMU, ການ ຫຼຸດຜ່ອນການເສາະເຈື່ອນຂອງດິນ ແລະ ຄວາມເສຍຫາຍຕໍ່ບັນດາປ່າຫຍ້າຂ່າ ທີເກີດຈາກການປະຕິບັດກິດຈະກຳຢູ່ພາກສະ   ໜາມ.
6.5.2 ກ່ອນການຈັດຕັ້ງປະຕິບັດບັນດາກິດຈະກຳຢູ່ພາກສະໜາມ, FME ຈະ​ຕ້ອງ​ກະກຽມ​ແຜນ​ທີ ​ແລະ ຫຼື​ແຜນ​ວຽກ​ທີ​ມີ​ລາຍ​ລະ ອຽດ ​ແລະ ຂະໜາດ​ຂອງ​ວຽກ​ໃຫ້​ພຽງພໍ​ເພື່ອ​ກຳນົດ​ເສັ້ນທາງ​ຫຼັກ​ ​ແລະ ສຳຮອງ, ທາງ​ຍ່າງ, ບໍລິ​ເວນ​ທີ​ເປັນ​ບ່ອນ​ລົງ​ຈອດ​ຂອງ​ຍົນ​ນ້ອຍ, ​ໂຄງ​ສ້າງ​ຮອງ​ລະບາຍ​ນໍ້າ​ຂະໜາດ​ໃຫຍ່, ບໍລິ​ເວນ​ຕັດ​ຜ່ານ​ຂອງ​ສາຍ​ນໍ້າ, ​ເຂດ​ອ້ອມ​ຂ້າງ​ປ່າ ​ແລະ ພື້ນ​ທີ່​ປ່າ​ສະຫງວນ ອື່ນໆ.
6.5.3 ການ​ຝຶກ​ອົບຮົມ​ກ່ຽວ​ກັບ​ບົດ​ແນະນຳ​ວ່າ​ດ້ວຍ​ການ​ປົກ​ປັກ​ຮັກສາ​ພາຍ​ໃຕ້​ຂໍ້ 6.5.1 ​ແມ່ນ​ຈັດ​ໃຫ້​ພະນັກງານ ​ແລະ ຜູ້​ມອບ​   ເໝົາກັບ FME ທັງ​ໝົດ​ເຊັ່ນ: FME ​ແລະ ບັນດາ​ຜູ້​ມອບ​ເໝົາ​ຂອງ​ຕົນ​ຈະ​ສະ​ແດງ​​ໃຫ້​ເຫັນ​ເຖິງ​ການ​ມີ​ຄວາມ​ຮູ້​ຕໍ່ໜ້າ​ວຽກ​ທີ​ນອນ​ໃນ​ບົດ​ແນະນຳ​ວ່າ​ດ້ວຍ​ການ​ປົກ​ປັກ​ຮັກສາ ຂອງ​ຂໍ້ 6.5.1 ​ແລະ ຈັດ​ຕັ້ງ​ປະຕິບັດ​ເປັນ​ວຽກ​ປະຈຳ​ວັນ.

6.5.4 ​ແຜນການ​ຢູ່​ພາກ​ສະ​ໜາມ​ປະກອບ​ມີ​​ເງື່ອນ​ໄຂ​ສະ​ເພາະ​ໃນ​ການ​ປົກ​ປັກ​ຮັກສາ​ຕົ້ນ​ນໍ້າ​ໂດຍ​ການ​ກຳນົດ​ເອົາ​​​ແຕ່​ສະ​ເພາະ​ບໍລິ ​ເວນ​ແຫຼ່ງນ້ຳ, ຕົ້ນນ້ຳ ​ແລະ ​ເຂດ​ປົກ​ປັກ​ຮັກສາ​ສາຍ​ຫ້ວຍ, ຊຶ່ງ​ການ​ຂຸດ​ຄົ້ນ ​ແລະ ການ​ດຳ​ເນີນ​ກິດຈະກຳ​ຕ່າງໆ​ແມ່ນ​ຖືກ​ຫ້າມ.

6.5.5 FME ຈະ​ຕ້ອງ​ປະຕິບັດ​ຕາມ​ບົດ​ແນະນຳ​ທີ​ມີ​ການ​ບັນທຶກ​ການ​ກໍ່ສ້າງ​ຫົນທາງ, ການ​ບຳລຸງ​ຮັກສາ ​ແລະ ການ​ປິດ​ຫົນທາງ. ບໍລິ​ເວນ​ໜ້າ​ທາງ​ໄດ້​ຮັບ​ການ​ລະບາຍ​ນ້ຳ​ເປັນ​ຢ່າງ​ດີ, ຄອງ​ລະບາຍ​ນ້ຳ​ແມ່ນ​ມີ​ຂະໜາດ​ໃຫຍ່​ພໍ​ເພື່ອ​ເຮັດ​ໃຫ້​ນ້ຳ​ໄຫຼ​ດີ​ໃນ​ເວລາ​ມີ​ຫຼາຍ, ​ແລະ ມີ​ການ​ຕິດ​ຕັ້ງ​ເສົາ​ວັດ​ລະດັບ​ນ້ຳຢ່າງ​ເໝາະ​ສົມ.
6.5.6 FME ຈະ​ຕ້ອງ​ບໍ່​ກຳນົດ​ເອົາ​ພື້ນ​ທີ່​ມີ​ຄວາມ​ຄ້ອຍ​ຂອງ​ດິນ​ຫຼາຍ ຫຼື ມີ​ຄວາມ​ສ່ຽງ​ສູງ​ຂອງ​ການ​ເສາະ​ເຈື່ອນ, ​ແລະ ຫຼີ້ກລ້ຽງບັນ ດາ​ກິດຈະກຳ​ທີ​ບໍ່​ເໝາະ​ສົມ​ໃນ​ພື້ນ​ທີ່​ດັ່ງກ່າວ.

6.6 ລະບົບ​ການ​ຄຸ້ມ​ຄອງ​ຈະ​ຕ້ອງ​ສົ່ງ​ເສີມ​ການ​ພັດທະນາ ​ແລະ ໝູນ​ໃຊ້​ວິທີ​ການ​ປາດ​ສະ​ຈາກ​ສານ​ເຄມີ ທີ​ເປັນ​ມິດ​ກັບ​ສິ່ງ​ແວດ​ລ້ອມຕໍ່​ການ​ຄຸ້ມ​ຄອງ​ສັດຕູ​ພືດ ​ແລະ ພະຍາຍາມ​ຫຼີ້ກລ້ຽງ​ການ​ນຳ​ໃຊ້​ຢາ​ປາບ​ສັດຕູ​ພືດ​ທີ​ເປັນສານ​ເຄມີ. ຢາ​ປາບ​ສັດຕູ​ພືດ​ທີ​ມີ​ສານ ປະສົມ​ກາກ​ບອນ​ແຫຼວ ​ແລະ ປະ​ເພດ 1A ​ແລະ 1B ຂອງ​ອົງການ​ອະນາ​ໄມ​​ໂລກ, ບັນດາ​ຢາ​ປາບ​ສັດຕູ​ພືດ​ທີ​ເປັນ​ທາດ​ພິດ ຫຼື ມີ​ຜົນ​ກະທົບ​ຕໍ່​ຊີວະ​ວິທະຍາ ​ແລະ ສະ​ສົມ​ໄວ້​ໃນຕ່ອງ​ໂສ້​ອາຫານ​ເໜືອ​ການ​ນຳ​ໃຊ້​ພວກ​ມັນ, ພ້ອມ​ທັງ​ທຸກ​ຢາ​ປາບ​ສັດຕູ​ພືດ​ທີ​ຫ້າມ​ໃນ ຂໍ້​ຕົກລົງ​ສາກົນ ຈະ​ຕ້ອງ​ຖືກ​ຫ້າມ​ນຳ​ໃຊ້. ຖ້າ​ມີ​ການ​ນຳ​ໃຊ້​ສານ​ເຄມີ, ຈະ​ຕ້ອງ​ມີ​ອຸປະກອນ ​ແລະ ການ​ຝຶກ​ອົບຮົມ​ທີ​ຖືກຕ້ອງ​ເພື່ອ ຫຼຸດຜ່ອນ​ຄວາມ​ສ່ຽງ​ດ້ານ​ສຸຂະພາບ ​ແລະ ສິ່ງ​ແວດ​ລ້ອມ.

ຕົວ​ຊີ້​ວັດ​ຄວາມ​ຄືບ​ໜ້າ:

6.6.1 ບັນດາ​ຜູ້​ຄຸ້ມ​ຄອງ​ປ່າ​ໄມ້​ຈະ​ຕ້ອງ​ນຳ​ໃຊ້​ລະບົບ​ການ​ເບິ່ງ​ແຍ່ງ​ປ່າ​ໄມ້, ການ​ຄຸ້ມ​ຄອງ​ສັດຕູ​ພືດ​ແບບ​ເຊື່ອມ​ສານ ​ແລະ ບັນດາ ຍຸດ​ທະ​ສາດ​ທີ​ໃຊ້​ຄວບ​ຄຸມ​ປ່າ​ຫຍ້າ​ເລົ່າ, ທີ​ສົ່ງ​ຜົນ​ກະທົບ​ໂດຍ​ກົງ​ຕໍ່​ສິ່ງ​ແວດ​ລ້ອມ​ໜ້ອຍ​ທີ​ສຸດ. ບັນດາ​ຢາ​ປາບ​ສັດຕູ​ພືດ​ຈະ​ຖືກ​ນຳ​ໃຊ້ ກໍ່​ຕໍ່​ເມື່ອ​ການ​ຄຸ້ມ​ຄອງ​ຢາ​ປາບ​ສັດຕູ​ພືດ​ທີ​ບໍ່​ມີ​ສານ​ເຄມີ ​ໄດ້​ພິສູ​ດ​ໃຫ້​ເຫັນ​ເຖິງ​ຕົ້ນ​ທຶນ​ທີ​ບໍ່​ມີ​ປະສິດທິ​ຜົນ ຫຼື ມີ​ມູນ​ຄ່າ​ສູງ​ໃນ​ການ​ຫ້າມ. 
ຕົວ​ພິສູ​ດ:

· ລາຍ​ລະອຽດ​ທີ​ຊ່ວຍ​ເບິ່ງ​ແຍ່ງ​ປ່າ​ໄມ້​ໄດ້​ຖືກ​ຄັດ​ເລືອກ ​ແລະ ອອກ​ແບບ​ໃຫ້​ຫຼຸດຜ່ອນການ​ຂຶ້ນ​ກັບ​ຢາ​ປາບ​ສັດຕູ​ພືດ​ທີ​ເປັນ ສານ​ເຄມີ.

· FMU ສາມາດ​ສະ​ແດງ​ຫຼັກ​ຖານ​ຂອງ​ການ​ຫຼຸດ​ຜ່ອນ ຫຼື ລືບ​ລ້າງ​ການ​ນຳ​ໃຊ້​ຢາ​ປາບ​ສັດຕູ​ພືດ​ທີ​ເປັນສານ​ເຄມີ​ໃນ​ແຕ່ລະ​ໄລ ຍະ.
6.6.2 ຖ້າ FME ນຳ​ໃຊ້​ຢາ​ປາບ​ສັດຕູ​ພືດ​ທີ​ເປັນສານ​ເຄມີ: 

· FME ຈະ​ຕ້ອງ​ມີ​ບັນຊີ​ລາຍ​ຊື່​ທີ​ຄົບ​ຖ້ວນ​ຂອງ​ຢາ​ປາບ​ສັດຕູ​ພືດ​ທີ​ເປັນສານ​​ເຄມີ​ທັງ​ໝົດ​ທີ​ໃຊ້.

· FME ຈະ​ຕ້ອງ​ຮັກສາ​ບັນທຶກ​ຢາ​ປາບ​ສັດຕູ​ພືດ​ທັງ​ໝົດ​ທີ​ໃຊ້ ຮ່ວມ​ທັງ​ຊື່​ຂອງ​ຜະລິດ​ຕະພັນ, ສານ​ເຄມີ​ທີ​ເຮັດ​ປະຕິກິລິຍາ, ສະຖານ​ທີ່ ​ແລະ ວິທີ​ນຳ​ໃຊ້, ​ເຫດຜົນ​ທີ​ໃຊ້, ຈຳນວນ​ທັງ​ໝົດ​ທີ​ໃຊ້ ​ແລະ ວັນ​ທີ​ໃນ​ການ​ນຳ​ໃຊ້.

· FME ຈະ​ຕ້ອງ​ປະຕິບັດ​ຕາມ​ລະບຽບ​ການ​ດ້ານ​ຄວາມ​ປອດ​ໄພ​ທັງ​ໝົດ ​ໃນ​ເວລາ​ຂົນ​ສົ່ງ, ​ເຄື່ອນ​ຍ້າຍ, ນຳ​ໃຊ້ ​ແລະ ​ເກັບ​ມ້ຽນ​ຢາ​ປາບ​ສັດຕູ​ພືດ​ທີ​ເປັນສານ​ເຄມີ.

· ບ່ອນ​ໃດ​ກໍ່ຕາມ​ທີ​ກົດໝາຍ​ກຳນົດ​ໄວ້, ພະນັກງານ​ພາກ​ສະໜາມ​ຈະ​ຕ້ອງ​ມີ​ໃບ​ອະນຸຍາດ​ຖືກຕ້ອງ ໃນ​ການ​ນຳ​ໃຊ້​ຢາ​ປາບ​ສັດຕູ​ພືດ​ທີ​ເປັນສານ​ເຄມີ.

· ພະນັກງານ ​ແລະ ຜູ້​ຮັບ​ເໝົາ​ຂອງ FME ຈະ​ຕ້ອງ​ນຳ​ໃຊ້​ອຸປະກອນ ​ແລະ​ ​ເຄື່ອງມື​ທີ​ເໝາະ​ສົມ​ເພື່ອ​ຮັບປະກັນ​ການ​ນຳ​ໃຊ້ ທີ​ປອດ​ໄພ.

· FME ຈະ​ຕ້ອງ​ໃຫ້​ຄຳ​ແນະນຳ ​ແລະ ການ​ຝຶກ​ອົບຮົມ​ທີ​ພຽງພໍ​ແກ່​ພະນັກງານ ​ແລະ ຜູ້​ຮັບ​ເໝົາ​ຂອງ​ຕົນ​ທີ​ເຮັດ​ວຽກ​ດ້ານ ການ​ຂົນສົ່ງ, ​ເກັບ​ມ້ຽນ, ​ເຄື່ອນ​ຍ້າຍ ​ແລະ ນຳ​ໃຊ້​ຢາ​ປາບ​ສັດຕູ​ພືດ​ທີ​ເປັນສານ​ເຄມີ. 

6.6.3 FME ຈະ​ຕ້ອງ​ບໍ່​ນຳ​​ໃຊ້​ຢາ​ປາບ​ສັດຕູ​ພືດ​ທີ​ມີ​ສານ​ເຄມີ​ເປັນ​ອັນຕະລາຍ​ຮຸນ​ແຮງ​ດັ່ງ​ທີ​ກຳນົດ​ໂດຍ FSC (FSC-POL-30-601) ຫຼື ສານ​ພິດ​ທີ​ຫ້າມ​ໃນ​ປະ​ເທດ​ລາວ ຫຼື ຢາ​ປາບ​ສັດຕູ​ພືດ​ໃນ​ບັນຊີ ປະ​ເພດ 1A ​ແລະ 1B ຂອງ​ອົງການ​ອະນາ​ໄມ​​ໂລກ (WHO) ຫຼື ຢາ​ປາບ​ສັດຕູ​ພືດ​ທີ​ມີ​ສ່ວນ​ປະສົມ​ຂອງ​ທາດ​ຄໍ​ລິນ ຫຼື ກາກ​ບອນ​ແຫຼວ. ການ​ຍົກ​ເວັ້ນ​ແມ່ນ​ມີ​ໄດ້​ເມື່ອ FSC ​ໄດ້​ອະນຸມັດ​ເອກະ ສານ​ຢັ້ງຢືນ​ທາງ​ການສະ​ເພາະ​ອານາ​ເຂດ​ທີ​ນຳ​ໃຊ້​ສານ​ເຄມີ. ​ໃນ​ກໍລະນີ​ນີ້, FME ຈະ​ຕ້ອງ​ປະຕິບັດ​ຕາມ​ບັນດາ​ເງື່ອນ​ໄຂ​ທີ​ກຳນົດ ​ໄວ້​ໃນ​ເອກະສານ​ຮັບຮອງ​ດັ່ງກ່າວ.
6.7 ສານ​ເຄມີ, ຕົວ​ບັນຈຸ, ສິ່ງ​ເສດ​ເຫຼືອ​ທາດ​ແຫຼວ ​ແລະ ອະ​ອິນ​ຊີ​ທາດ​ແຂງ ກວມ​ເອົາ​ເຊື້ອ​ໄຟ ​ແລະ ນ້ຳມັນ ຈະ​ຕ້ອງ​ຖືກ​ກຳຈັດ ຕາມ​ວິທີ ທີ​ເປັນ​ມິດ​ຕໍ່​ສິ່ງ​ແວດ​ລ້ອມ​ຢ່າງ​ເໝາະ​ສົມ​ຢູ່​ບໍລິ​ເວນ​ນອກ​ພື້ນ​ທີ່​ໂຄງການ.

ຕົວ​ຊີ້​ວັດ​ຄວາມ​ຄືບ​ໜ້າ:

6.7.1 ສານ​ເຄມີ, ຕົວ​ບັນຈຸ, ສິ່ງ​ເສດ​ເຫຼືອ​ທາດ​ແຫຼວ ​ແລະ ທາດ​ແຂງ​ຈະ​ຕ້ອງ​ຖືກກຳຈັດ​ຢູ່​ນອກ​ພື້ນ​ທີ່​ໂຄງການ​, ​ໂດຍ​ມີ​ວິທີ​ການ ທີ​ເປັນ​ມິດ​ຕໍ່​ສິ່ງ​ແວດ​ລ້ອມ ​ແລະ ຖືກ​ກົດໝາຍ, ບໍ່​ວ່າ​ສິ່ງ​ເສດ​ເຫຼືອ​ດັ່ງກ່າວ​ຈະ​ມາ​ຈາກ​ກິດຈະ​ກຳ​ທີ​ເຮັດ​ໃນ​ປ່າ ຫຼື ຈະ​ມາ​ຈາກສິ່ງ​ອຳ ນວຍ​ຄວາມ​ສະດວກ​ຂອງ​ການ​ປຸງ​ແຕ່ງ.
6.7.2 FME ຈະ​ຕ້ອງ​ມີ​ແຜນການ ​ແລະ ຂັ້ນ​ຕອນຮັບ​ມື​ກັບ​ເຫດ​ສຸກ​ເສີນ​ສຳລັບ​ການ​ປ້ອງ​ກັນ ​ແລະ ທຳ​ຄວາມ​ສະອາດ​ໃນ​ກໍລະນີ ທີ​ມີ​ການ​ຮົ່ວ​ໄຫຼ ຫຼື ອຸບັດ​ຕິ​ເຫດ​ອື່ນໆ​ທີ​ມີ​ຢາ​ປາບ​ສັດຕູ​ພືດ​ທີ​ເປັນສານ​ເຄມີ, ນ້ຳມັນ​ເຄື່ອງ, ​ເຊື້ອ​ໄຟ ​ແລະ ສານ​ເຄມີ​ອື່ນໆ. 
6.7.3 ມີ​ສິ່ງ​ອຳນວຍ​ຄວາມ​ສະດວກ​ກັບ​ທີ​ເພື່ອ​ຮັບ​ປະກັນ​ການ​ເກັບ​ສິ່ງ​ເສດ​ເຫຼືອ​ຮ່ວມ​ທັງ​ນ້ຳມັນ​ເຄື່ອງ ​ແລະ ​ເຊື້​ອ​ໄຟ.

6.8 ການ​ນຳ​ໃຊ້​ສານ​ຄວບ​ຄຸມ​ຊີວະ​ວິທະຍາ​ນັ້ນ ຈະ​ຕ້ອງ​ມີ​ການ​ບັນທຶກ, ຫຼຸດຜ່ອນ, ຕິດຕາມ​ກວດກາ ​ແລະ ຖືກ​ຄວບ​ຄຸມ​ຢ່າງ​ຫັດ​ກຸມ​ອີງ​ຕາມ​ກົດໝາຍ​ແຫ່ງ​ຊາດ ​ແລະ ບັນດາ​ອະນຸ​ສັນຍາ​ທີ​ສາກົນ​ຍອມຮັບ​ໄດ້​ທາງ​ວິທະຍາສາດ. ການ​ນຳ​ໃຊ້​ອົງ​ປະກອບ​ທີ​ມີ​ການ ດັດ​ແກ້​ພັນທຸ​ກຳ​ຈະ​ຕ້ອງ​ຖືກ​ຫ້າມ​ບໍ່​ໃຫ້​ມີ.

ຕົວ​ຊີ້​ວັດ​ຄວາມ​ຄືບ​ໜ້າ:

6.8.1 ຈະ​ຕ້ອງ​ບໍ່​ນຳ​ໃຊ້​ອົງ​ປະກອບ​ທີ​ມີ​ການ​ດັດ​ແກ້​ພັນທຸ​ກຳ​ພາຍ​ໃນ FMU (ຕາມ​ທີ​ກຳນົດ​ໄວ້​ໃນ​ການ​ນຳ​ໃຊ້​ເພື່ອ​ຈຸດປະສົງ​ການ ຄ້າ​ພ້ອມ​ທັງ​ຈຸດປະສົງ​ການ​ຄົ້ນຄວ້າ).

6.8.2 ການ​ນຳ​ໃຊ້​ສານ​ຄວບ​ຄຸມ​ຊີວະ​ວິທະຍາ​ທັງ​ໝົດ​ນັ້ນ ຈະ​ຢູ່​ພາຍ​ໃຕ້​ແຜນ​ງານ​ຄວບ​ຄຸມ​ສັດຕູ​ພືດ​ແບບ​ເຊື່ອມ​ສານ ທີ​ມີ​ການບັນ ທຶກ, ຫຼຸດຜ່ອນ, ຕິດຕາມ​ກວດກາ ​ແລະ ຖືກ​ຄວບ​ຄຸມ​ຢ່າງ​ຫັດ​ກຸມ​ຕໍ່​ການ​ນຳ​ໃຊ້​ສານ​ດັ່ງກ່າວ​.

6.9 ການ​ນຳ​ໃຊ້​ຊະນິດ​ສາຍ​ພັນ​ທີ​ຫາ​ຍາກ ຈະ​ຕ້ອງ​ຖືກ​ຄວບ​ຄຸມ​ຢ່າງ​ລະມັດລະວັງ ​ແລະ ຖືກ​ຕິດຕາມ​ກວດກາ​ຢ່າງ​ຕັ້ງໜ້າ​ເພື່ອ​ຫຼີກ​ລ້ຽງ​ຜົນ​ກະທົບ​ໂດຍ​ກົງ​ຕໍ່​ນິ​ເວດ​ວິທະຍາ.

ຕົວ​ຊີ້​ວັດ​ຄວາມ​ຄືບ​ໜ້າ:

6.9.1 ຊະນິດ​ສາຍ​ພັນ​ທີ​ຫາ​ຍາກ​ຈະ​ຕ້ອງ​ບໍ່​ຖືກ​ແນະນຳ​ເຂົ້າ​ສູ່​ວຽກ​ງານ​ຂອງ FMU ຫຼື ​ເຂົ້າ​ໃນ​ພື້ນ​ທີ່​​ໃໝ່​ຂອງ​ໂຄງການ​ພາຍ​ໃຕ້​ຂອບ​ເຂດ​ຂອງ FMU ນອກ​ເໜືອ​ຈາກ​ວ່າ​ມີ​ຫຼັກ​ຖານ​ໃຊ້​ໃນ​ການ​ຢັ້ງຢືນ ຊະນິດ​ສາຍ​ພັນ​ດັ່ງກ່າວ​ຈະ​ບໍ່​ກາຍ​ເປັນ​ສິ່ງ​ຮຸກ​ຮານ ຫຼື ມີ​ຜົນ​ກະທົບ​ໂດຍ​ກົງ​ຕໍ່​ນິ​ເວດ​ວິທະຍາ​ຢູ່​ຂັ້ນ​ທ້ອງ​ຖິ່ນ.

6.9.2 ການ​ນຳ​ໃຊ້ຊະນິດ​ສາຍ​ພັນ​ທີ​ຫາ​ຍາກຈະ​ປະຕິບັດ​ຕາມ​ບັນດາ​ບົດ​ແນະນຳ​ທີ​ເປັນ​ລາ​ຍລັກ​ອັກສອນ​ເພື່ອ​ການ​ຄວບ​ຄຸມ​ການຈະ ​ເລີ​ນ​ເຕີບ​ໂຕ​ທີ​ຢູ່​ນອກ​ພື້ນ​ທີ່. ການ​ຕິດຕາມ​ກວດກາ​ຢ່າງ​ຕັ້ງໜ້າ ​ແລະ ຕໍ່​ເນື່ອງ​ແມ່ນ​ໜ້າ​ທີ​ແບບ​ບັງ​ຄັບ.
6.9.3 ສຳລັບ​ພື້ນ​ທີ່​ບ່ອນ​ທີ​ມີ​ຕົ້ນ​ໄມ້​ສາຍ​ພັນ​ທີ​ຫາ​ຍາກ​ເປັນ​ບັນຫາ​ໃນ​ການ​ຮຸກ​ຮານ​ສາຍ​ພັນ​ອື່ນ, FME ຈະ​ສ້າງ ​ແລະ ຈັດຕັ້ງ​ປະຕິ ບັດ​ມາດ​ຕະການ​ຄວບ​ຄຸມ​ທີ​ເໝາະ​ສົມ.

6.10 ການ​ປ່ຽນ​ພື້ນ​ທີ່​ປ່າ​ໄປ​ປູກ​ພືດ ຫຼື ການ​ນຳ​ໃຊ້​ທີ່​ດິນ ທີ​ບໍ່​ແມ່ນ​ປ່າ​ໄມ້​ນັ້ນ ຈະ​ຕ້ອງ​ບໍ່​ປະກົດ​ຂຶ້ນ, ຍົກ​ເວັ້ນ​ໃນ​ກໍລະນີ​ທີ​ການ​ປ່ຽນ ພື້ນ​ທີ່​ປ່າ​ເປັນ:

ກ) ມີ​ຜົນ​ກະທົບ​​ໃນ​ຂ​ອບ​ເຂດ​ທີ​ຈຳກັດ​ຫຼາຍ​ພາຍ​ໃຕ້​ການ​ຄຸ້ມ​ຄອງ​ຂອງ​ໜ່ວຍ​ງານ​ຄຸ້ມ​ຄອງ​ປ່າ​ໄມ້, ​ແລະ 

ຂ) ບໍ່​ເກີດ​ກັບ​ພື້ນ​ທີ່​ປ່າ​ທີ​ມີ​ຄຸນຄ່າ​ສູງ​ຕໍ່​ການ​ອະນຸລັກ, ​ແລະ 
ຄ) ຈະ​ຊ່ວຍ​ໃຫ້​ໜ່ວຍ​ງານ​ຄຸ້ມ​ຄອງ​ປ່າ​ໄມ້​ສາມາດມີ​ຜົນ​ປະ​ໂຫຍ​ດຈາກ​ການ​ອະນຸລັກ​ໃນ​ໄລຍະ​ຍາວ, ຮັບປະກັນ, ​ເພີ່ມ​ຂຶ້ນ, ຍືນ​ຍົງ ​ແລະ ຊັດ​ເຈນ.

ຕົວ​ຊີ້​ວັດ​ຄວາມ​ຄືບ​ໜ້າ:

6.10.1 FME ຈະ​ຕ້ອງ​ບໍ່​ປ່ຽນ​ພື້ນ​ທີ່​ປ່າ ຫຼື ຄຸກ​ຄາມ​ແຫຼ່ງທີ່ຢູ່​ອາ​ໄສ​ຂອງ​ສັດ​ທີ​ບໍ່​ແມ່ນ​ປ່າ​ໄມ້​ເພື່ອ​ການ​ປູກຝັງ ຫຼື ​ເພື່ອ​ນຳ​ໃຊ້​ທີ່​ດິນ ທີ​ບໍ່​ແມ່ນ​ປ່າ​ອື່ນ​ໆ, ຍົກ​ເວັ້ນກໍລະນີ​ເມື່ອ​ການ​ປ່ຽນ​ພື້ນ​ທີ່​ປ່າ​ປະຕິບັດ​ຕາມ​ຕົວ​ຊີ້​ວັດ​ຂໍ້ 6.10.2 ຫາ 6.10.6.

6.10.2 ຖ້າ​ມີ​ການ​ປ່ຽນ​ພື້ນ​ທີ່​ປ່າ, ການ​ກະທຳ​ນີ້​ຈະ​ຕ້ອງ​ບໍ່​ເກີນ 5% ຂອງ FMU ​ໃນ​ໄລຍະ​​ເວລາ 5 ປີ.

6.10.3 ທຸກ​ການ​ປ່ຽນ​ພື້ນ​ທີ່​ປ່າ​ໄປ​ປູກ​ພືດ ຫຼື ນຳ​ໃຊ້​ທີ່​ດິນ​ທີ​ບໍ່​ແມ່ນ​ປ່າ​ຈະ​ຕ້ອງ​ໄດ້​ຮັບ​ການ​ຊຸກຍູ້​ຈາກ​ໜ່ວຍ​ງານ​ພາກ​ລັດ​ທີ​ຮັບຜິດ ຊອບ ​ແລະ ຈາກ​ພາກສ່ວນ​ທີ​ກ່ຽວຂ້ອງ​ທາງ​ສັງ​ຄົມ ​ແລະ ສິ່ງ​ແວດ​ລ້ອມ (​ເບິ່ງ FSC-ADV-30-602).

6.10.4 ການ​ປູກ​ພືດ ຫຼື ການ​ປ່ຽນ​ປ່າ​ໄປ​ເປັນ​ການ​ນຳ​ໃຊ້​ທີ່​ດິນ​ທີ​ບໍ່​ແມ່ນ​ປ່າ​ຈະ​ຕ້ອງ​ບໍ່​ເກີດ​ຂຶ້ນ​ກັບ​ປ່າ​ໄມ້ ຫຼື ບໍລິ​ເວນ​ທີ​ມີ​ຄຸ​ນຄ່າ​ສູງ ດ້ານ​ການ​ອະນຸລັກ.

6.10.5 FME ຈະ​ຕ້ອງ​ສະ​ແດງ​ໃຫ້​ເຫັນ​ເຖິງ​ຜົນ​ປະ​ໂຫຍດຂອງ​ການ​ອະນຸລັກ​ໃນ​ໄລຍະ​ຍາວ ຂອງ​ສ່ວນ​ທີ​ມີ​ການ​ປ່ຽນ​ພື້ນ​ທີ່​ພາຍ​ໃຕ້ FMU ​ໄປ​ປູກ​ພືດ ຫຼື ທີ່​ດິນ​ທີ​ບໍ່​ເປັນ​ປ່າ​​ໄມ້.
ຕົວຢ່າງ:

· ການ​ຕິ​ດຕັ້ງ​ເຕົາ​ເຜົາ​ຖ່ານ​ທີ​ອານຸຍາດ​ສະ​ເພາະ​ແຕ່​ການ​ໃຊ້​ຟື້ນ​ຂະໜາດ​ນ້ອຍ, ຊຶ່ງ​ສາມາດ​ຊ່ວຍ​ປັບປຸງ​ສະພາບ​ຂອງ​ການ ຈະ​ເລີ​ນ​ເຕີບ​ໂຕ​ຂອງ​ບາງ​ສາຍ​ພັນ​ທີ​ມີ​ຄຸນຄ່າ​ທາງ​ການ​ຄ້າ.

· ການ​ກໍ່ສ້າງ​ຫໍ​ຄ່ອຍ​ເຝົ້າ​ເບິ່ງ​ເພື່ອ​ຕິດຕາມ​ກວດ​ຫາ​ການ​ຕັດ​ໄມ້​ເຖື່ອນ ຫຼື ​ເຝົ້າ​ເບິ່ງ​ໄຟ​​ໄໝ້​ປ່າ.

6.10.6 FME ຈະ​ຕ້ອງ​ມີ​ການ​ອະນຸມັດ​ທຸກ​ດ້ານ​ທີ​ຈຳ​ເປັນ​ສຳລັບ​ການ​ປ່ຽນ​ພື້ນ​ທີ່​ປ່າ​ເພື່ອ​ຕອບ​ສະໜອງ​ຕາມ​ເງື່ອນ​ໄຂ​ຂອງ​ມາດຕະ ຖານ​ນີ້ ສອດຄ່ອງ​ກັບ​ສະພາບ​ຕົວ​ຈິງ​ຂອງ​ຊາດ.

6.10.7 FME ຈະ​ຕ້ອງ​ບໍ່​ປະຕິບັດ​ກິດຈະກຳ​ທີ​ປະກອບສ່ວນ​ເຂົ້າ​ໃນ​ການ​ທຳລາຍ ຫຼື ປັບ​ປ່ຽນ​ປ່າ​ໄມ້​ທຳ​ມະ​ຊາດ, ຫຼື ປະ​ເພດ​ລະບົບ​ນິ​ເວດ​ທຳ​ມະ​ຊາດ, ​ໃນ​ພື້ນ​ທີ່​ນອກ FMU ພາຍ​ໃຕ້​ການ​ປະ​ເມີນ​ຜົນ.

ຫຼັກການ​ທີ 7: ​ແຜນການ​ຄຸ້ມ​ຄອງ 

​ແຜນການ​ຄຸ້ມ​ຄອງ ຕາມ​ຄວາມ​ເໝາະ​ສົມ​ຂອງ​ຂະໜາດ ​ແລະ ຄວາມ​ໜາ​ແໜ້ນ​ຂອງກິດຈະກຳ​ນັ້ນ ຈະ​ຕ້ອງ​ເປັນ​ລາຍ​ລັກ​ອັກສອນ, ນຳ​​ໄປ​ຈັດ​ຕັ້ງ​ປະຕິບັດ ​ແລະ ມີ​ການ​ໃຫ້​ຂໍ້​ມູນ​ລ້າ​ສຸດ. ຈຸດປະສົງ​ໄລຍະ​ຍາວ​ຂອງ​ການ​ຄຸ້ມ​ຄອງ, ​ແລະ ວິທີ​ໃນ​ການ​ບັນລຸ​ເປົ້າ​ໝາຍ ນັ້ນ​ຈະ​ຕ້ອງ​ກຳນົດ​ໄວ້​ຢ່າງ​ຊັດ​ເຈນ.

7.1 ​ແຜນການ​ຄຸ້ມ​ຄອງ ​ແລະ ບັນດາ​ເອກະສານ​ບ່ອນ​ອີງ​ຈະ​ຕ້ອງ​ກວມ​ເອົາ:

ກ) ຈຸດປະສົງ​ຂອງ​ການ​ຄຸ້ມ​ຄອງ
ຂ) ລາຍ​ລະອຽດ​ຂອງ​ຊັບພະຍາກອນ​ປ່າ​ໄມ້​ທີ​ຈະ​ມີ​ການ​ຄຸ້ມ​ຄອງ, ຂໍ້​ຈຳກັດ​ດ້ານ​ສິ່ງ​ແວດ​ລ້ອມ, ການ​ນຳ​ໃຊ້​ທີ່​ດິນ ​ແລະ ສະຖານະ ພາບ​ການ​ເປັນ​ເຈົ້າ​ຂອງ, ​ເງື່ອນ​ໄຂ​ເສດຖະກິດ​ສັງຄົມ, ​ແລະ ຂໍ້​ມູນ​ທີ່​ດິນ​ທີ​ຢູ່​ຕິດ​ກັນ.

ຄ) ລາຍ​ລະອຽດ​ຂອງ​ລະບົບ​ການ​ຄຸ້ມ​ຄອງ ​ແລະ ​ເບິ່ງ​ແຍ່ງ​ປ່າ​ໄມ້​ອີງ​ຕາມ​ນິ​ເວດ​ວິ​ທະຍາ​ຂອງ​ປ່າ​ໄມ້​ທີ​ສັງ​ລວມຂໍ້​ມູນ​ຂ່າວສານ​ໄດ້ ຈາກ​ການ​ລົງ​ສຳ​ຫຼວດຊັບພະຍາກອນ.

ງ) ​ເຫດຜົນ​ສຳລັບ​ການ​ກຳນົດ​ອັດຕາ​ການ​ຂຸດ​ຄົ້ນ​ແຕ່ລະ​ປີ ​ແລະ ການ​ຄັດ​ເລືອກ​ຊະນິດ​ສາຍ​ພັນ.

ຈ) ຈັດ​ໃຫ້​ມີ​ການ​ຕິດຕາມ​ກວດກາ​ລັກສະນະ​ຈຳ​ເພາະ ​ແລະ ການ​ເຕີບ​ໃຫຍ່​ຂະຫຍາຍຕົວ​ຂອງ​ປ່າ​ໄມ້.

ສ) ມາດ​ຕະການ​ປ້ອງ​ກັນ​ທາງ​ສິ່ງ​ແວດ​ລ້ອມ​ທີ​ອີງ​ຕາມ​ການ​ປະ​ເມີນ​ສິ່ງ​ແວດ​ລ້ອມ.

ຊ) ​ແຜນການ​ສຳລັບ​ການ​ກຳນົດ ​ແລະ ປົກ​ປັກ​ຮັກສາ​ສາຍ​ພັນ​ທີ​ຫາ​ຍາກ, ມີ​ຄວາມ​ສ່ຽງ ​ແລະ ​ໃກ້​ສູນພັນ.
ຍ) ມີ​ແຜນ​ທີ​ໃຫ້ລາ​ຍລະອຽດຂອງ​ແຫຼ່ງ​ຊັບພະຍາກອນ​ປ່າ​ໄມ້ຮ່ວມ​ທັງ​ພື້ນ​ທີ່​ປົກ​ປັກ​ຮັກສາ, ບັນດາ​ກິດຈະກຳ​ຄຸ້ມ​ຄອງ​ຕາມ​ແຜນການ ​ແລະ ການ​ເປັນ​ເຈົ້າ​ຂອງ​ທີ່​ດິນ.
ດ) ລາຍ​ລະອຽດ ​ແລະ ການ​ດັດ​ປັບ​ເຕັກນິກ ​ແລະ ​ເຄື່ອງມື​ການ​ຂຸດ​ຄົ້ນ​ເພື່ອ​ນຳ​ໃຊ້.

ຕົວ​ຊີ້​ວັດ​ຄວາມ​ຄືບ​ໜ້າ:

7.1.1 ຕາມ​ຄວາມ​ເໝາະສົມ​ຂອງ​ຂະໜາດ ​ແລະ ຄວາມ​ຊັບຊ້ອນ​ຂອງ​ກິດຈະກຳ, ​ແຜນການ​ຄຸ້ມ​ຄອງ​ຕ້ອງ​ເປັນ​ລາຍ​ລັກ​ອັກສອນ ​ເພື່ອ​ກຳນົດ​ພື້ນ​ທີ່​ປ່າ​ໄມ້ ທີ​ສອດຄ່ອງ​ກັບ​ເນື້ອ​ໃນ ​ແລະ ອົງ​ປະກອບ​ຂອງ​ແຜນການ​ຕາມ​ບັນດາ​ມາດຖານ​ຂ້າງ​ເທິງ​ນັ້ນ ພ້ອມ​ທັງ ​ເງື່ອນ​ໄຂ​ສຳລັບ​ການ​ປ້ອງ​ກັນ​ຕ້ານ​ສັດຕູ​ພືດ ​ແລະ ພະຍາດ​ຂອງ​ປ່າ​ໄມ້, ການ​ຕັ້ງ​ຖິ່ນ​ຖານ ​ແລະ ການ​ຂຸດ​ຄົ້ນ​ທີ​ຜິດ​ກົດໝາຍ, ນະ​ໂຍບາຍ​ການ​ລ່າ​ສັດ ​ແລະ ການ​ຫາ​ປາ, ​ແລະ ມາດ​ຕະການ​ປ້ອງ​ກັນ​ສະຖານ​ທີ່​ທາງ​ບູຮານ​ນະ​ສະຖານ.

7.1.2 ​ແຜນການ​ຄຸ້ມ​ຄອງ​ບັນຈຸ​ເອົາ​ເປົ້າ​ໝາຍ ​ແລະ ຈຸດປະສົງ​ໄລຍະ​ຍາວ​ພ້ອມ​ທັງ​ໄລຍະ​ສັ້ນ ​ແລະ ກຳນົດ​ທິດ​ທາງ​ໃນ​ການ​ປະຕິ ບັດ​ວຽກ​ງານ​ໃນ​ໄລຍະ​ທີ​ພວມ​ປະຕິບັດ​ຢູ່.

7.1.3 ​ແຜນການ​ຄຸ້ມ​ຄອງ ຫຼື ​ແຜນການ​ດຳ​ເນີນ​ງານ​ປະຈຳ​ປີ ຫຼື ​ແຜນການ​ຂຸດ​ຄົ້ນ​ທີ​ກ່ຽວຂ້ອງ​ນັ້ນ ມີ​ໄວ້​ໃຫ້​ພະນັກງານ ​ແລະ ຈະ ຖືກ​ຈັດ​ຕັ້ງ​ປະຕິບັດ​ຢູ່​ໃນ​ປ່າ​ໄມ້.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
7.1.4 ​ແຜນການ​ຄຸ້ມ​ຄອງ​ເປັນ​ລາຍ​ລັກ​ອັກສອນ ​ແມ່ນ​ມີ​ໄວ້​ ​ແລະ ຖືກ​ຈັດ​ຕັ້ງ​ປະຕິບັດ. ​ແຜນການ​ຄຸ້ມ​ຄອງ​ປະ​ກອບ​ມີ​ລາຍ​ລະອຽດ ຢ່າງໜ້ອຍດັ່ງ​ລຸ່​ມນີ້:
ກ) ຈຸດປະສົງ​ຂອງ​ການ​ຄຸ້ມ​ຄອງ
ຂ) ລາ​ຍລະອຽດ​ຂອງ​ປ່າ​ໄມ້
ຄ) ວິທີ ທີ​ຈຸດປະສົງ​ດັ່ງກ່າວ​ຈະ​ບັນລຸ​ໄດ້, ວິທີ​ການ​ຂຸດ​ຄົ້ນ ​ແລະ ການ​ເບິ່ງ​ແຍ່ງ​ຮັກສາ (ການ​ຕັດ​ເພື່ອ​ບຸກ​​ເບີກ​ພື້ນ​ທີ່, ການ​ຕັດ​ທີ​ມີ ການ​ຄັດ​ເລືອກ, ການ​ຕັດ​ຕອນ​ກິ່ງ​ໄມ້) ​ເພື່ອ​ຮັບ​ປະກັນ​ຄວາມ​ຍືນ​ຍົງ.

ງ) ຂໍ້​ຈຳກັດ​ໃນ​ການ​ຂຸດ​ຄົ້ນ​ແບບ​ຍືນ​ຍົງ (ຈະ​ຕ້ອງ​ສອດຄ່ອງ​ກັບ​ມາດຖານ​ທີ 5.6 ຂອງ FSC)

ຈ) ​ແຜນການ​ຕິດຕາມ​ກວດກາ​ການຈະ​ເລີ​ນ​ເຕີບ​ໂຕ​ຂອງ​ປ່າ​ໄມ້.

ສ) ຜົນ​ກະທົບ​ຕໍ່​ສິ່ງ​ແວດ​ລ້ອມ ​ແລະ ສັງຄົມ ຈາກ​ແຜນການ
ຊ) ການ​ອະນຸລັກ​ຮັກສາ​ສາຍ​ພັນ​ທີ​ຫາ​ຍາກ ​ແລະ ສາຍ​ພັນ​ທີ​ມີ​ຄຸນຄ່າ​ສູງ​ເພື່ອ​ການ​ອະນຸລັກ.

ຍ) ​ແຜນ​ທີ​ຂອງ​ປ່າ​ໄມ້​ທີ​ສະ​ແດງ​​ໃຫ້​ເຫັນ​ເຖິງ​ພື້ນ​ທີ່​ປົກ​ປັກ​ຮັກສາ, ການ​ຄຸ້ມ​ຄອງ​ຕາມ​ແຜນ ​ແລະ ການ​ເປັນ​ເຈົ້າ​ຂອງ​ທີ່​ດິນ.
ດ) ​ໄລຍະ​ເວລາ​ຂອງ​ແຜນການ. 

7.2 ​ແຜນການ​ຄຸ້ມ​ຄອງ​ຈະ​ຕ້ອງ​ຖືກ​ທົບ​ທວນຄືນ​ເປັນ​ໄລຍະ​ເພື່ອ​ສັງ​ລວມບັນດາ​ຜົນ​ໄດ້​ຮັບ​ຂອງ​ການ​ຕິດຕາມ​ກວດກາ ຫຼື ຂໍ້​ມູນ​ໃໝ່​ດ້ານ​ວິຊາ​ການ ​ແລະ ດ້ານ​ວິທະຍາ​ສາດ, ພ້ອມ​ທັງ​ການ​ຮັບ​ມື​ກັບ​ສະພາບ​ການ​ປ່ຽນ​ແປງ​ທາງ​ດ້ານ​ສິ່ງ​ແວດ​ລ້ອມ, ສັງຄົມ ​ແລະ ​ເສດຖະກິດ.
ຕົວ​ຊີ້​ວັດ​ຄວາມ​ຄືບ​ໜ້າ:

7.2.1 ​ແຜນການ​ຄຸ້ມ​ຄອງ​ໄດ້​ຮັບ​ການ​ທົບ​ທວນຄືນ​ ​ແລະ ມີ​ການ​ປ້ອນ​ຂໍ້​ມູນ​ເປັນ​ປະຈຳ​ຢູ່​ພາຍ​ໃນ, ຊຶ່ງ​ຄວາມ​ຖີ່​ຂອງ​ການ​ປະຕິບັດ ວຽກ​ດັ່ງກ່າວ​ແມ່ນ​ເປັນ​ໄປ​ຕາມ​ຄວາມ​ເໝາະ​ສົມ​ຂອງ​ຂະໜາດ ​ແລະ ຄວາມ​ໜາ​ແໜ້ນຂອງ​ກິດຈະກຳ.

7.2.2 FME ຈະ​ຕ້ອງ​ສັງ​ລວມຜົນ​ໄດ້​ຮັບ​ຈາກ​ການ​ຕິດຕາມ​ກວດ​ກາ ຫຼື ຂໍ້​ມູນ​ໃໝ່​ທາງ​ດ້ານ​ວິຊາ​ການ ​ແລະ ດ້ານວິທະຍາສາດ (ສະພາບ​ເງື່ອນ​ໄຂ​ໃນ​ການ​ເບິ່ງ​ແຍ່ງ​ປ່າ, ສິ່ງ​ແວດ​ລ້ອມ, ສັງຄົມ ​ແລະ ​ເສດຖະກິດ) ​ເພື່ອ​ການ​ທົບ​ທວນຄືນ ຫຼື ດັດ​ປັບ​ແຜນການ ຄຸ້ມ​ຄອງ​ຕາມ​ຄວາມ​ເໝາະ​ສົມ​ຂອງ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ.
ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
7.2.3 ແຜນການ​ຄຸ້ມ​ຄອງ​ໄດ້​ຮັບ​ການ​ທົບ​ທວນຄືນ​ ​ແລະ ມີ​ການ​ປ້ອນ​ຂໍ້​ມູນ​ເປັນ​ປະຈຳ​ຢູ່​ພາຍ​ໃນ, ຊຶ່ງ​ຄວາມ​ຖີ່​ຂອງ​ການ​ປະຕິບັດ ວຽກ​ດັ່ງກ່າວ​ແມ່ນ​ເປັນ​ໄປ​ຕາມ​ຄວາມ​ເໝາະ​ສົມ​ຂອງ​ຂະໜາດ ​ແລະ ຄວາມ​ໜາ​ແໜ້ນຂອງ​ກິດຈະກຳ.
7.3 ພະນັກງານ​ປ່າ​ໄມ້​ຈະ​ຕ້ອງ​ໄດ້​ຮັບ​ການ​ຝຶກ​ອົບຮົມ ​ແລະ ຮັບ​ການ​ປືກສາ​ຫາລື​ຢ່າງ​ພຽງພໍ​ເພື່ອ​ຮັບປະກັນ​ການຈັດ​ຕັ້ງ​ປະຕິບັດ ​ແຜນການ​ຄຸ້ມ​ຄອງ​ໃຫ້​ຖືກຕ້ອງ.

ຕົວຊີ້​ວັດ​ຄວາມ​ຄືບ​ໜ້າ:

7.3.1 ຕາມ​ຄວາມ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ, ພິທີການ​ຈະ​ມີ​ການ​ບັນທຶກ​ໂດຍ​ພະນັກງານ​ປ່າ ​ໄມ້ (ຮ່ວມ​ທັງ​ອະນຸ​ສັນຍາ​ທີ​ມອບ​ໃຫ້​ແກ່​ຜູ້​ຮັບ​ເໝົາ ​ແລະ ພະນັກງານ​ຂອງ​ເຂົາ​ເຈົ້າ, ​ແຮງ​ງານ​ລາຍ​ວັນ ​ແລະ ບຸກຄົນ​ທີ​ເປັນ​ເຈົ້າ ຂອງ​ກິດຈະການ​ເອງ) ມີ​ຄຸນ​ວຸດ​ທິພຽງພໍ ​ແລະ ຜ່ານ​ການ​ຝຶກ​ອົບຮົມ​ໃນ​ການຈັດ​ຕັ້ງ​ປະຕິບັດ​ວຽກ​ງານ​ຂອງ​ຕົນ​ຢ່າງ​ມີ​ປະສິດທິ​ຜົນ ​ແລະ ປອດ​ໄພ.
7.3.2 ບັນດາ​ບົດ​ບັນທຶກ ຖືກ​ເກັບ​ຮັກສາ​ໄວ້​ເພື່ອ​ການ​ຝຶກ​ອົບຮົມ​ໃຫ້​ພະນັກງານ​ປ່າ​ໄມ້​ໃນ​ແຕ່​ລະ​ຄັ້ງ.

7.3.3 ບັນທຶກ​ການຈັດ​ຕັ້ງ​ປະຕິບັດ​ທີ​ສອດຄ່ອງ​ນັ້ນ ຈະ​ຖືກ​ຕິດຕາມ​ຄືນ ​ແລະ ​ເປັນ​ໄປ​ຕາ​ມ​ແຜນການ​ຄຸ້ມ​ຄອງ.
7.3.4 ພະນັກງານ​ປ່າ​ໄມ້​ໄດ້​ຮັບ​ຄຳ​ແນະນຳ​ໂດຍ​ບັນດາ​ຜູ້​ຄຸ້ມ​ຄອງ​ທີ​ມີ​ຄຸນ​ວຸດ​ທິ, ຊຶ່ງ​ເປັນ​ຄົນທີ​ຮັບປະກັນ​ວ່າ​ເຂົາ​ເຈົ້າ​ໄດ້​ຈັດ​ຕັ້ງ​ປະຕິ ບັດ​ໜ້າ​ວຽກ​ຂອງ​ຕົນ​ຢ່າງ​ມີ​ປະສິດທິ​ຜົນ ​ແລະ ປອດ​ໄພ ສອດຄ່ອງ​ກັບ​ຈຸດປະສົງ​ເປົ້າ​ໝາຍ​ຂອງ​ແຜນ​ການ​ຄຸ້ມ​ຄອງ.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. 
7.3.5 ຈະ​ຕ້ອງ​ມີຫຼັກ​ຖານ​ຂອງ​ການ​ຝຶກ​ອົບຮົມ​ທາງ​ການ ຫຼື ບໍ່​ທາງ​ການ​ໃຫ້​ແກ່​ພະນັກງານ​ປ່າ​ໄມ້​ເພື່ອ​ຮັບປະກັນ​ການຈັດ​ຕັ້ງ​ປະຕິບັດ​ຢ່າງ​ຖືກ ຕ້ອງ​ຕໍ່​ແຜນການ​ຄຸ້ມ​ຄອງ.

7.4 ​ຄຽງ​ຄູ່​ກັບ​ການເຄົາລົບ​ຕໍ່​ການ​ເກັບ​ຂໍ້​ມູນ​ຂ່າວສານ​ໃຫ້​ເປັນຄວາມ​ລັບ, ຜູ້​ຄຸ້ມ​ຄອງ​ປ່າ​ໄມ້​ຈະ​ຕ້ອງ​ສ້າງ​ບົດ​ສະຫຼຸບ​ສັງ​ລວມອົງ​ປະ ກອບ​ຕົ້ນຕໍ​ຂອງ​ແຜນການ​ຄຸ້ມ​ຄອງ ຮ່ວມ​ທັງ​ລາຍ​ການ​ທີ​ມີ​ໃນ​ບັນດາ​ມາດຖານ 7.1 ​ເຜີຍ​ແຜ່​ສູ່​ມະຫາ​ຊົນ. 
ຕົວ​ຊີ້​ວັດ​ຄວາມ​ຄືບ​ໜ້າ:

7.4.1 ບັນດາ​ພາກສ່ວນ​ທີ​ມີ​ຄວາມ​ສົນ​ໃຈ ຈະ​ສາມາດ​ໄດ້​ຮັບ​ບົດ​ສະຫຼຸບ​ສັງ​ລວມທີ​ເຜີຍ​ແຜ່​ສູ່​ມະຫາຊົນ ກ່ຽວ​ກັບ​ແຜນການ​ຄຸ້ມ​ຄອງ ທີ​ໃຫ້​ຂໍ້​ມູນ​ກ່ຽວ​ກັບ​ອົງ​ປະກອບ​ຕົ້ນຕໍ​ຂອງ​ແຜນການ​ຕາມ​ຄວາມ​ເໝາະ​ສົມ​ຂອງ​ຂະໜາດ ​ແລະ ຄວາມ​ໜາ​ແໜ້ນ​ຂ​ອງກິດຈະກຳ, ຮ່ວມ​ທັງ​ລາຍ​ລະອຽດ​ທີ​ນອນ​ໃນ​ມາດ​ຖານ 7.1, ທີ​ເປັນ​ພາສາ​ພາຍ​ໃນ ​ແລະ ປະຊາຊົນ​ນຳ​ໃຊ້​ໃນ​ເຂດ FMU.

7.4.2 ບົດ​ສະຫຼຸບ​ສຳລັບ​ມະຫາຊົນ​ຈະ​ຖືກ​ອັບ​ເດດ​ເປັນ​ໄລຍະ​ຕາມ​ຄວາມ​ຖີ່ ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ. 

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
7.4.3 ບັນດາ​ພາກສ່ວນ​ທີ​ມີ​ຄວາມ​ສົນ​ໃຈ ຈະ​ສາມາດ​ໄດ້​ຮັບ​ບົດ​ສະຫຼຸບ​ສັງ​ລວມທີ​ເຜີຍ​ແຜ່​ສູ່​ມະຫາຊົນ ກ່ຽວ​ກັບ​ແຜນການ​ຄຸ້ມ​ຄອງ ທີ​ເປັນ​ພາສາ​ທ້ອງ​ຖິ່ນ​ຂອງ​ເຂດ​ດັ່ງກ່າວ.
7.4.4 FME ຈະ​ຕ້ອງ​ອັບ​ເດດ​ບົດ​ສະຫຼຸບ​ສຳລັບ​ມະຫາຊົນ​ທັງ​ໝົດ​ຢ່າງ​ໜ້ອຍ​ໜຶ່ງ​ເທື່ອ​ໃນ​ໄລຍະ​ເວລາ​ທີ​ໃບ​ຢັ້ງຢືນ​ການ​ຄຸ້ມ​ຄອງ​ປ່າ ​ໄມ້​ຍັງ​ນຳ​ໃຊ້​ໄດ້ (5 ປີ).

ຫຼັກການ​ທີ 8: ການ​ຕິດຕາມ​ກວດກາ ​ແລະ ການ​ປະ​ເມີນ
ການ​ຕິດຕາມ​ກວດກາ​ຈະ​ຕ້​ອງຈັດ​ຂຶ້ນ​ຕາມ​ຄວາມ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂ​ອງກິດຈະກຳ​ຄຸ້ມ​ຄອງ​ປ່າ​ໄມ້, ​ເພື່ອປະ​ເມີນ​ສະພາບ​ຂອງ​ປ່າ​ໄມ້, ຜົນ​ຕອບ​ແທນ​ຈາກ​ຜະລິດ​ຕະພັນ​ປ່າ, ຕ່ອງ​ໂສ້​ການ​ເກັບ​ຮັກສາ​​ໄມ້, ກິດຈະກຳ​ການ​ຄຸ້ມ​ຄອງ ​ແລະ ຜົນ​ກະທົບ​ຕໍ່​ສັງຄົມ ​ແລະ ສິ່ງ​ແວດ​ລ້ອມ.

8.1 ຄວາມ​ຖີ່​ ​ແລະ ຄວາມ​ໜາ​ແໜ້ນ​ຂອງ​ການ​ຕິດຕາມ​ກວດກາ​ຄວນ​ຖືກ​ກຳນົດ​ບົນພື້ນຖານ​ຂອງ​ຂະໜາດ ​ແລະ ຄວາມ​ໜາ    ແໜ້ນ​ຂອງ​ກິດຈະກຳ​ຄຸ້ມ​ຄອງ​ປ່າ​​ໄມ້​ພ້ອມ​ກັບ​ຄວາມ​ຊັບ​ຊ້ອນ​ທີ​ກ່ຽວຂ້ອງ ​ແລະ ຄວາມ​ສ່ຽງ​ຕໍ່​ສິ່ງ​ແວດ​ລ້ອມ​ທີ​ຈະ​ຖືກ​ກະທົບ. ຂັ້ນ​ຕອນ​ການ​ຕິດຕາມ​ກວດກາ​ຄວນ​ສອດຄ່ອງ ​ແລະ ຊ້ຳຄືນ​ໃນ​ແຕ່ລະ​ໄລຍະ​ເພື່ອ​ການ​ສົມ​ທຽບ​ກັບ​ຜົນ​ໄດ້​ຮັບ ​ແລະ ການ​ປະ​ເມີນການ​ປ່ຽນ​ແປງ.
ຕົວ​ຊີ້​ວັດ​ຄວາມ​ຄືບ​ໜ້າ:

8.1.1 ຕາມ​ຄວາມ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ, ຂັ້ນ​ຕອນ​ທີ​ເປັນ​ລາຍ​ລັກ​ອັກສອນ ມີ​ຄວາມ​ສອດ ຄ່ອງ ​ແລະ ນຳ​ໃຊ້​ຊ້ຳຄືນ​ສຳລັບ​ການ​ຕິດຕາມ​ກວດກາ​ສະພາບ​ປ່າ​ໄມ້​, ກິດຈະກຳ​ການ​ຄຸ້ມ​ຄອງ, ການ​ປະຕິ​ບັດ​ຕາມ​​ແຜນການ​ຄຸ້ມ​ຄອງ, ​ແລະ ຕ່ອງ​ໂສ້​ການ​ເກັບ​ຮັກສາ​ໄມ້ ເປັນ​ແຕ່ລະ​ໄລຍະ.

8.1.2 ຄວາມ​ຖີ່ ​ແລະ ຄວາມ​ໜາ​ແໜ້ນ​ຂອງ​ການ​ຕິດຕາມ​ກວດກາ​ຈະ​ຕ້ອງ​ອີງ​ໃສ່​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ ພ້ອມ​ທັງ​ຄວາມ​ສ່ຽງ​ຂອງ​ຊັບພະຍາກອນ​ທີ​ຈະ​ຖືກ​ຄຸ້ມ​ຄອງ.
8.1.3 ບັນດາ​ຜູ້​ຄຸ້ມ​ຄອງ​ປ່າ​ໄມ້​ມີ​ບັນທຶກ​ເອກະສານ​ທີ​ກ່ຽວຂ້ອງ​ກັບ​ວິທີ​ການ​ຕິດຕາມ​ກວດກາ​ທີ​ໄດ້​ຈັດ​ຕັ້ງ​ປະຕິບັດ​ໄປ, ຊຶ່ງ​ສອດຄ່ອງ ​ແລະ​ ມີ​ການ​ປະຕິບັດ​ຊ້ຳຄືນ​ໃນ​ແຕ່ລະ​ໄລຍະ.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. 
8.1.4 ຕາມ​ຄວາມ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນຂອງ​ກິດຈະກຳ, ຈະ​ມີ​ການຈັດ​ຕັ້ງ​ປະຕິບັດ​ການ​ຕິດຕາມ​ກວດກາ ສະພາບ​ປ່າ​ໄມ້, ກິດຈະກຳ​ການ​ຄຸ້ມ​ຄອງ, ການ​ປະຕິບັດ​ຕາມ​ແຜນການ​ຄຸ້ມ​ຄອງ ​ແລະ ຕ່ອງ​ໂສ້​ການ​ເກັບ​ຮັກສາ​ໄມ້ ​ເປັນ​ແຕ່ລະ​ໄລຍະ. 

8.2 ​ການ​ຄຸ້ມ​ຄອງ​ປ່າ​ໄມ້​ຄວນ​ກວມ​ເອົາ​ການ​ຄົ້ນຄວ້າ ​ແລະ ການ​ເກັບ​ຂໍ້​ມູນ​ທີ​ຈຳ​ເປັນ​ຕໍ່​ການ​ຕິດຕາມ​ກວດກາ, ຊຶ່ງ​ຢ່າງ​ໜ້ອຍ​ຕ້ອງ​ມີ​ຕົວ​ຊີ້​ວັດ​ດັ່ງ​ລຸ່ມ​ນີ້:

ກ) ຜົນ​ຕອບ​ແທນ​ຂອງ​ຜະລິດ​ຕະພັນ​ປ່າ​ທັງ​ໝົດ​ທີ​ໄດ້​ຂຸດ​ຄົ້ນ.

ຂ) ອັດຕາ​ການ​ເຕີບ​ໂຕ, ການ​ຟື້ນ​ຟູ​ຄືນ ​ແລະ ສະພາບ​ຂອງ​ປ່າ.

ຄ) ອົງ​ປະກອບ ​ແລະ ການ​ສັງ​ເກດ​ການ​ປ່ຽນ​ແປງ​ຂອງ​ພືດ ​ແລະ ສັດປ່າ.

ງ) ຜົນ​ກະທົບ​ຕໍ່​ສິ່ງ​ແວດ​ລ້ອມ ​ແລະ ສັງຄົມ​ຈາກ​ການ​ຂຸດ​ຄົ້ນ ​ແລະ ກິດຈະກຳ​ອື່ນໆ.

ຈ) ຕົ້ນ​ທຶນ, ຜະລິດ​ຕະພາບ ​ແລະ ປະສິດທິພາບ​ຂອງ​ການ​ຄຸ້ມ​ຄອງ​ປ່າ​ໄມ້.

ຕົວ​ຊີ້​ວັດ​ຄວາມ​ຄືບ​ໜ້າ:
8.2.1 ຕາມ​ຄວາມ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ, ​ແຜນການ​ຕິດຕາມ​ກວດກາ ຂອງ FME ຈະ​ຕ້ອງ​ມີ​ບັນດາ​ວິທີ​ການ​ໃນ​ການ​ຮວບ​ຮວມຂໍ້​ມູນ​ຂ່າວສານ​ດ້ານ​ອົງ​ປະກອບ​ເປັນ​ແຕ່ລະ​ໄລຍະນັບ​ແຕ່​ຂໍ້ ກ) ຮອດ​ຂໍ້ ຈ) ຂ້າງ​ເທິງ​ນັ້ນ ທີ​ສອດຄ່ອງ​ກັບ​ບັນດາ​ມາດຖານ​ຂ້າງ​ເທິງ.

8.2.2 ບັນທຶກ​ທີ​ເປັນ​ລາຍ​ລັກ​ອັກສອນ​ຈະ​ຕ້ອງ​ມີ​ລະດັບ​ການ​ຂຸດ​ຄົ້ນ​ໃນ​ແຕ່ລະ​ປີ ຫຼື ​​ໃນ​ແຕ່ລະ​ໄລຍະ​ສຳລັບ​ຜະລິດ​ຕະພັນ​ປ່າ​ທີ​ເປັນ​ສິນຄ້າ, ຕາມ​ລະດັບ​ທີ​ກຳນົດ​ສະ​ເພາະ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ.

ຕົວຢ່າງ:

· ບັນທຶກ​ບໍລິ​ມາດ​ການ​ຂຸດ​ຄົ້ນ​ໄມ້​ອີງ​ຕາມ​ສາຍ​ພັນ.

· ບັນທຶກ​ການ​ຕັດ​​ໄມ້​ຢາງພາລາ ຫຼື ການ​ຜະລິດ​ນ້ຳຢາງ​ອີງ​ຕາມ​ບໍລິ​ມາດ.

8.2.3 ການ​ຕິດຕາມ​ກວດກາ​ຖືກ​ຈັດ​ຕັ້ງ​ປະຕິບັດ​ເພື່ອ​ຮັບ​ປະກັນ​ວ່າ​ແຜນການ​ສະ​ເພາະ​ພື້ນ​ທີ່​​ໃດ​ໜຶ່ງ​ໄດ້​ຮັບ​ການຈັດ​ຕັ້ງ​ປະຕິບັດ​ຢ່າງ​ຖືກຕ້ອງ ​ແລະ ​ແຜນການ​ດັ່ງກ່າວ​ແມ່ນ​ສອດຄ່ອງ​ກັບ​ບັນດາ​ຈຸດປະສົງ​ເປົ້າ​ໝາຍ​ຂອງ​ການ​ຄຸ້ມ​ຄອງ​ປ່າ​ໄມ້.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
8.2.4 ຕາມ​ຄວາມ​ເໝາະ​ສົມ​ກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ, ບັນດາ​ຜູ້​ຄຸ້ມ​ຄອງ​ປ່າ​ໄມ້​ຈະ​ສັງ​ລວມຂໍ້​ມູນ​ກ່ຽວ​ກັບ​ອົງ​ປະກອບ​ຂໍ້ ກ) ຮອດ ຈ) ​ເປັນ​​ແຕ່ລະ​ໄລຍະ​ຕາມ​ມາດຖານ​ຂ້າງ​ເທິງ.
8.2.5 ຂໍ້​ມູນ​ຂ່າວສານ​ທີ​ຈຳ​ເປັນ​ຕໍ່​ການ​ຕັດສິນ​ຄວາມ​ຄືບ​ໜ້າ​ໃນ​ການ​ບັນລຸ​ເປົ້າ​ໝາຍ​ການ​ຄຸ້ມ​ຄອງ ​ແມ່ນ​ຖືກ​ເກັບ​ກຳ ​ແລະ ບັນທຶກ ​ເປັນ​ແຕ່ລະ​ໄລຍະ. ​ໃນ​ທຸກ​ກໍລະນີ, ຂໍ້​ມູນ​ດ່ັງກ່າວ ຢ່າງ​ໜ້ອຍ​ປະກອບ​ດ້ວຍ:

ກ) ຈຳນວນ​ຂອງ​ຜະລິດ​ຕະພັນ​ປ່າ​ທີ​ຂຸດ​ຄົ້ນ​ເປັນ​ສິນຄ້າ ອີງ​ຕາມ​ສາຍ​ພັນ.

ຂ) ຜົນ​ກະທົບ​ຕໍ່​ສິ່ງ​ແວດ​ລ້ອມ​ຈາກ​ການ​ດຳ​ເນີນ​ງານ (ດັ່ງ​ທີ່​ກຳນົດ​ໃນ​ມາດຖານ 6.1).

ຄ) ຄຸກ​ຄາມ​ສາຍ​ພັນ​ທີ​ຫາ​ຍາກ, ມີ​ຄວາມ​ສ່ຽງ​ແລະ ​ໃກ້​ສູນພັນ, ​ແລະ ​ແຫຼ່ງທີ່ຢູ່​ອາ​ໄສ​ຂອງ​ສັດ
ງ) ຄຸນຄ່າ​ສູງ​ເພື່ອ​ການ​ອະນຸລັກ​ພາຍ​ໃຕ້​ມາດຖານ 9.1 

ຈ) ສາຍ​ພັນ​ທີ​ຫາ​ຍາກ​ໄດ້​ຮຸກ​ຮານ​ສາຍ​ພັນ​ອື່ນ
8.3 ການ​ເກັບ​ບັນທຶກ​ຂໍ້​ມູນ​ຈະ​ເຮັດ​ໂດຍ​ຜູ້​ຄຸ້ມ​ຄອງ​ປ່າ​ໄມ້​ເພື່ອ​ຊ່ວຍ​​ໃຫ້ອົງການ​ຈັດ​ຕັ້ງ​ທີຕິດຕາມ​ກວດກາ​ ​ແລະ ຢັ້ງຢືນ ສາມາດ​ຕິດຕາມ​ຄືນ​ຜະລິດ​ຕະພັນ​ປ່າ​ແຕ່​ລະ​ຊະນິດ​ທີ​ມາ​ຈາກ​ແຫຼ່ງກຳ​ເນີ​ດ, ບ່ອນ​ປຸງ​ແຕ່ງ​ດັ່ງ​ທີ​ຮູ້​ກັນ​ໃນ​ນາມ “ຕ່ອງ​ໂສ້​ການ​ເກັບ​ຮັກສາ​ໄມ້”.
ຕົວ​ຊີ້​ວັດ​ຄວາມ​ຄືບ​ໜ້າ:
8.3.1 FME ຈະ​ຕ້ອງ​ມີ​ຂັ້ນ​ຕອນ​ເປັນ​ລາຍ​ລັກ​ອັກ​ສອນ​ສຳລັບ​ການ​ຕິດຕາມ​ຜະລິດ​ຕະພັນ​ໄມ້​ທີ​ຜ່ານ​ການ​ຢັ້ງຢືນ, ດັ່ງ​ທີ​ຮູ້​ກັນ​ດີ​ໃນ ນາມ “ ຕ່ອງ​ໂສ້​ການ​ເກັບ​ຮັກສາ​​ໄມ້ ” (COC). ຂັ້ນ​ຕອນ​ດັ່ງກ່າວ ຢ່າງ​ໜ້ອຍ​ສຸດ​ຕ້ອງ​ປະກອບ​ດ້ວຍ:

ກ) ມາດ​ຕະການ​ໃນ​ການ​ຄວບ​ຄຸມ ​ແລະ ຕິດຕາມ​ຜະລິດ​ຕະພັນ​ຈາກ​ປ່າ​ຈົນ​ຮອດ​ບ່ອນ​ຂາຍ (ກວມ​ເອົາ​ໄລຍະ​ການ​ຂົນ​ສົ່ງ, ການ​ເກັບ​ມ້ຽນ​ຢູ່​ສະໜາມ​ໄມ້ ​ແລະ ບ່ອນ​ປຸງ​ແຕ່ງ ທີ​ຄວບ​ຄຸມ​ໂດຍ FMU ຊຶ່ງ​ຂັ້ນ​ຕອນຄວນ​ເກີດ​ກ່ອນ​ຈະ​ມີ​ການ​ຂາຍ​ຜະລິດ​ຕະພັນ).
ຂ) ລາຍ​ລະອຽດ​ຂອງ​ບັນດາ​ມາດ​ຕະການ​ທີ​ນຳ​ໃຊ້​​ເພື່ອ​ແຍກ​ຜະລິດ​ຕະພັນ​ປ່າ​ທີ​ຜ່ານ​ການ​ຢັ້ງຢືນ​ແລ້ວ ອອກ​ຈາກ​ຜະລິດ​ຕະພັນ​ທີ​ບໍ່​ມີ​ການ​ຢັ້ງຢືນ, ​ໂດຍ​ນຳ​ໃຊ້​ກາ​ໝາຍ, ສັນຍາ​ລັກ ຫຼື ​ເກັບ​ມ້ຽນ​ໄວ້​ບ່ອນ​ຕ່າງຫາກ, ຈົນ​ກວ່າ​ຈະ​ມີ​ການ​ຂາຍ ຫຼື ​ເອີ້ນ​ວ່າ “ ປະຕູ​ສູ່​ຕະຫຼາດ ”.

8.3.2 FME ຈະ​ຕ້ອງ​ຈັດ​ຕັ້ງ​ປະຕິບັດ​ຕາມ​ຂັ້ນ​ຕອນ COC ທີລະ​ບຸ​ໄວ້​ໃນ​ຕົວ​ຊີ້​ວັດ 8.3.1.

8.3.3 ​ໃບ​ອິນ​ວອຍ ​ແລະ ​ເອກະສານ​ອື່ນໆ​ທັງ​ໝົດ​ທີ​ຕິດ​ພັນ​ກັບ​ການ​ຂາຍ​ຜະລິດ​ຕະພັນ​ທີ​ຜ່ານ​ການ​ຢັ້ງຢືນ​ແລ້ວ​ນັ້ນ ຈະ​ຕ້ອງ​ມີ​ລາຍ​ລະອຽດ​ຂອງ​ກຸມ​ຜະລິດ​ຕະພັນ FSC ​ແລະ ລະຫັດ​ຂອງ​ໃບ​ຢັ້ງຢືນ FME (ຕົວຢ່າງ: SCS-FM/COC-XXXX).

8.3.4 ຖ້າ FME ຕ້ອງການ​ນຳ​ໃຊ້​ກາ​ໝາຍ ​ແລະ ຫຼື​ເຄື່ອງໝາຍ​ທາງ​ການ​ຄ້າ​ອື່ນໆ​ຂອງ FSC ຫຼື SCS ​ໃສ່​ເທິງ​ຜະລິດ​ຕະພັນ​ຂອງ​ຕົນ ຫຼື ​ໃນ​ເອກະສານ​ອື່ນໆ​ກວມ​ເອົາ​ເວ​ບ​ໄຊ​ທາງ​ອິນ​ເຕີ​ເນັດ, ຈະ​ຕ້ອງ​ຂໍ​ເອກະສານ​ທີ​ຮັບຮອງ​ຈາກ SCS ກ່ອນ​ການ​ນຳ​ໃຊ້.
8.4 ຜົນ​ໄດ້​ຮັບ​ຈາກ​ການ​ຕິດຕາມ​ກວດກາ​ຈະຕ້ອງ​ຖືກ​ເຊື່ອມ​ສານ​ເຂົ້າ​ໃນ​ການຈັດ​ຕັ້ງ​ປະຕິບັດ ​ແລະ ​ໃນ​ການ​ທົບ​ທວນຄືນ​ແຜນການ​ຄຸ້ມ​ຄອງ.

ຕົວ​ຊີ້​ວັດ​ຄວາມ​ຄືບ​ໜ້າ:

8.4.1 FME ຈະ​ຕ້ອງ​ສະ​ແດງ​ໃຫ້​ເຫັນ​ເຖິງ​ພັນທະ​ໃນ​ການ​ຄຸ້ມ​ຄອງ​ແບບ​ມີ​ການ​ດັດ​ປັບ ຕາມ​ຂໍ້​ມູນ​ຂ່າວສານ​ທີ​ໄດ້​ຈາກ​ການ​ຕິດຕາມ​ກວດກາ​ເປັນ​ລະບົບ, ​ເພື່ອ​ເຊື່ອມ​ສານ​ເຂົ້າ​ໃນ​ການ​ທົບ​ທວນຄືນ​ແຜນການ​ຄຸ້ມ​ຄອງ​ພ້ອມ​ທັງ​ທົບ​ທວນ​ບັນດາ​ເອກະສານ​ຂັດ​ຕິດ, ຂັ້ນ​ຕອນ​ມາດ​ຕະຖານ​ການ​ດຳ​ເນີນ​ງານ ຫຼື  ບັນດາ​ເອກະສານ ການ​ສ້າງ​ແຜນການ​ຕ່າງ​ໆ (​ເບິ່ງ​ມາດ​​ຖານ 7.2).

8.4.2 ການ​ປັບປຸງ​ແຜນການ​ຄຸ້ມ​ຄອງ​ໂດຍ​ຜ່ານ​ການ​ທົບ​ທວນຄືນ​ຢ່າງ​ຕໍ່​ເນື່ອງ​ຈະ​ສະ​ແດງ​ໃຫ້​ເຫັນ​ວ່າ: ຜົນ​ໄດ້​ຮັບ​ຈາກ​ການ​ຕິດຕາມ​ກວດກາ​ຖືກ​ເຊື່ອມ​ສານ ​ແລ​ະ ນຳ​​ໃຊ້​ຢ່າງ​ເໝາະ​ສົມ​ເຂົ້າ​ໃນ​ການຈັດ​ຕັ້ງ​ປະຕິບັດ​ບັນດາ​ຂັ້ນ​ຕອນ​ໃໝ່ ຫຼື ຖືກ​ປັບປຸງ​ຢູ່​ໃນ​ພາກ​ສະ ໜາມ.
ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນຜົນກິດຈະກຳທີບໍ່ແມ່ນ SLIMF.
8.4.3 FME ຈະ​ຕ້ອງ​ສະ​ແດງ​ໃຫ້​ເຫັນ​ເຖິງ​ພັນທະ​ໃນ​ການ​ຄຸ້ມ​ຄອງ​ແບບ​ມີ​ການ​ດັດ​ປັບ ຕາມ​ຂໍ້​ມູນ​ຂ່າວສານ​ທີ​ໄດ້​ຈາກ​ການ​ຕິດຕາມ​ກວດກາ​ເປັນ​ລະບົບ, ​ເພື່ອ​ເຊື່ອມ​ສານ​ເຂົ້າ​ໃນ​ການ​ທົບ​ທວນຄືນ​ແຜນການ​ຄຸ້ມ​ຄອງ​ພ້ອມ​ທັງ​ທົບ​ທວນ​ບັນດາ​ເອກະສານ​ຂັດ​ຕິດ, ຂັ້ນ​ຕອນ​ມາດ​ຕະຖານ​ການ​ດຳ​ເນີນ​ງານ ຫຼື  ບັນດາ​ເອກະສານ ການ​ສ້າງ​ແຜນການ​ຕ່າງ​ໆ (​ເບິ່ງ​ມາດ​​ຖານ 7.2).

8.5 ​ຄຽງ​ຄູ່​ກັບ​ການເຄົາລົບ​ຕໍ່​ການ​ເກັບ​ຂໍ້​ມູນ​ຂ່າວສານ​ໃຫ້​ເປັນຄວາມ​ລັບ, ຜູ້​ຄຸ້ມ​ຄອງ​ປ່າ​ໄມ້​ຈະ​ຕ້ອງ​ສ້າງ​ບົດ​ສະຫຼຸບ​ສັງ​ລວມອົງ​ປະ ກອບ​ຕົ້ນຕໍ​ຂອງ​ແຜນການ​ຄຸ້ມ​ຄອງ ຮ່ວມ​ທັງ​ລາຍ​ການ​ທີ​ມີ​ໃນ​ບັນດາ​ມາດຖານ 8.2 ​ເຜີຍ​ແຜ່​ສູ່​ມະຫາ​ຊົນ. 

ຕົວ​ຊີ້​ວັດ​ຄວາມ​ຄືບ​ໜ້າ:
8.5.1 FME ຈະ​ຕ້ອງ​ສ້າງ​ບົດ​ລາຍ​ງານ​ຜົນ​ໄດ້​ຮັບ​ຈາກ​ການ​ຕິດ​ຕາ​ມກວດກາ​ເປັນ​ໄລຍະ, ຊຶ່ງ​ກຳນົດ​ຕົວ​ຊີ້​ວັດ​ທີ​ນອນ​ໃນ​ມາດ  ຖານ 8.2.1, ​ເຜີຍ​ແຜ່​ສູ່​ມະຫາຊົນ.

8.5.2 FME ຈະ​ຕ້ອງ​ອັບ​ເດດ​ບົດ​ສະຫຼຸບ​ການ​ຕິດຕາມ​ກວດກາ​ທີ​ເຜີຍ​ແຜ່​ສູ່​ມະຫາຊົນ​ເປັນ​ແຕ່ລະ​ໄລຍະ​ຕາມ​ຂໍ້​ມູນ​ຂ່າວສານ ​ແລະ ຜົນ​ໄດ້​ຮັບ​ໃໝ່, ຕາມ​ຄວາມ​ເໝາະ​ສົມກັບ​ຂະໜາດ ​ແລະ ຄວາມ​ໜາ​ແໜ້ນ​ຂອງ​ກິດຈະກຳ. 
ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
8.5.4 ພາຍຫຼັງທີໄດ້ຮັບຄຳຮ້ອງ, FME ຈະໃຫ້ຜົນຂອງການຕິດຕາມກວດກາ (ເບິ່ງ 8.2.4) ແກ່ບັນດາພາກສ່ວນທີກ່ຽວຂ້ອງ, ຊຶ່ງເປັນຜູ້ທີຖືກກະທົບທາງກົງ ຫຼື ທາງອ້ອມຈາກບັນດາກິດຈະກຳຄຸ້ມຄອງປ່າໄມ້ (ເຊັ່ນ: ຊັບສິນທີຢູ່ອ້ອມຂ້າງ ແລະ ບັນດາຊຸມຊົນທີຖືກກະທົບ). 
8.5.5 FME ຈະ​ຕ້ອງ​ອັບ​ເດດ​ບົດ​ສະຫຼຸບ​ສຳລັບ​ມະຫາຊົນ​ທັງ​ໝົດ​ຢ່າງ​ໜ້ອຍ​ໜຶ່ງ​ເທື່ອ​ໃນ​ໄລຍະ​ເວລາ​ທີ​ໃບ​ຢັ້ງຢືນ​ການ​ຄຸ້ມ​ຄອງ​ປ່າ ​ໄມ້​ຍັງ​ນຳ​ໃຊ້​ໄດ້ (5 ປີ).

ຫຼັກການທີ 9: ການຮັກສາປ່າໄມ້ທີມີຄຸນຄ່າສູງຕໍ່ການອະນຸລັກ
ບັນດາກິດຈະກຳການຄຸ້ມຄອງໃນບໍລິເວນປ່າໄມ້ທີມີຄຸນຄ່າສູງຕໍ່ການອະນຸລັກນັ້ນ ຈະຕ້ອງໄດ້ຮັບການບຳລຸງຮັກສາ ຫຼື ຊຸກຍູ້ສົ່ງ ເສີມຕາມການກຳນົດພື້ນທີ່ປ່າດັ່ງກ່າວ. ທຸກການຕັດສິນໃຈຕໍ່ກັບປ່າໄມ້ທີມີຄຸນຄ່າສູງຕໍ່ການອະນຸລັກ ຈະຕ້ອງໄດ້ຮັບການພິຈາລະ ນາເຖິງລາຍລະອຽດຂອງວິທີເຮັດວຽກກະກຽມດ້ວຍຄວາມເອົາໃຈໃສ່.
9.1 ເຮັດສຳເລັດການປະເມີນເພື່ອກຳນົດບັນດາອົງປະກອບທີມີຢູ່ໃຫ້ສອດຄ່ອງກັບປ່າທີມີຄຸນຄ່າສູງຕໍ່ການອະນຸລັກ ຕາມຄວາມ ເໝາະສົມກັບຂະໜາດ ແລະ ຄວາມໜາແໜ້ນຂອງກິດຈະກຳຄຸ້ມຄອງປ່າໄມ້.

ຕົວຊີ້ວັດຄວາມຄືບໜ້າ:

9.1.1 FME ຈະຕ້ອງຈັດຕັ້ງການປະເມີນຜົນເພື່ອກຳນົດບັນດາອົງປະກອບທີສະແດງເຖິງ ມີຄຸນຄ່າສູງຕໍ່ການອະນຸລັກ (HCV), (ດັ່ງທີກຳນົດໃນຄູ່ມືສາກົນ HCVF), ທີ FMU ມີ. ການປະເມີນຜົນນີ້ ຢ່າງໜ້ອຍສຸດຕ້ອງປະກອບດ້ວຍ:

ກ) ການນຳໃຊ້ຖານຂໍ້ມູນ ແລະ ແຜນທີຂົງເຂດອະນຸລັກ ໃນພາກພື້ນ ຫຼື ຊາດ.

ຂ) ການນຳໃຊ້ພາກທຳອິດ ແລະ ພາກທີສາມຂອງຄູ່ມືສາກົນ HCVF
 

ຄ) ພິຈາລະນາຂໍ້ມູນການບັນທຶກຕົ້ນໄມ້ໃນປ່າ ແລະ ການສັງເກດການຂອງພະນັກງານພາກສະໜາມ, ຜູ້ຮັບເໝົາ ຫຼື ທີປືກສາ ຂອງ FME. 

ງ) ການສຳພາດບັນດານັກຊີວະວິທະຍາ ແລະ ຊ່ຽວຊານວິທະຍາສາດ, ບັນດາຊຸມຊົນທີຢູ່ທ້ອງຖິ່ນ ແລະ ບັນດາຊົນເຜົ່າ, ແລະ ພາກສ່ວນທີກ່ຽວຂ້ອງອື່ນໆ.

ຈ) ການກຳນົດ ແລະ ການບັນທຶກເອກະສານຂອງບັນດາສິ່ງຄຸກຄາມທີອາດເກີດຂຶ້ນກັບ HCVs. 

9.1.2 ສຳລັບກິດຈະກຳທີບໍ່ແມ່ນ SLIMF, FME ຈະຕ້ອງ:
ກ) ໃຫ້ບົດປະເມີນຜົນທີເປັນລາຍລັກອັກສອນສຳລັບ HCVs ທີກວມເອົາອົງປະກອບຂອງຂໍ້ 9.1.1.

ຂ) ໃຫ້ຄຳອະທິບາຍສຳລັບ HCVs ທີໄດ້ກຳນົດ ແລະ ໃຫ້ຄຳແນະນຳສຳລັບການປົກປັກຮັກສາອົງປະກອບດັ່ງກ່າວ, ແລະ 

ຄ) ສະແດງໃຫ້ເຫັນວ່າ: ບັນດາກິດຈະກຳໄດ້ຖືກຈັດຕັ້ງປະຕິບັດເພື່ອປົກປັກຮັກສາ ແລະ ຫຼືຫຼຸດຜ່ອນບັນດາສິ່ງທີຄຸກຄາມ HCVs ຈາກຜົນທີໄດ້ຮັບຂອງບັນດາກິດຈະກຳຄຸ້ມຄອງທີເຮັດໂດຍ FME. 

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
9.1.3 FME ຈະຕ້ອງປືກສາຫາລືຮ່ວມກັບບັນດາພາກສ່ວນທີກ່ຽວຂ້ອງດ້ານສິ່ງແວດລ້ອມ, ເຈົ້າໜ້າທີຂອງພາກລັດ ຫຼື ບັນດານັກ ຄົ້ນຄວ້າເພື່ອກຳນົດພື້ນທີ່ HCVFs. ຖ້າມີ HCVFs, FME ຈະຕ້ອງຈັດຕັ້ງປະຕິບັດຢ່າງມີເຫດມີຜົນເພື່ອປົກປັກຮັກສາຄຸນຄ່າດັ່ງ ກ່າວ ແລະ ຫຼືຫຼຸດຜ່ອນຜົນກະທົບທີເກີດຂຶ້ນກັບພື້ນທີ່ນັ້ນ.
9.1.4 FME ຈະຕ້ອງນຳໃຊ້ພາກທີໜຶ່ງ ແລະ ສາມຂອງຄູ່ມືສາກົນ HCVF,  ແລະ ນຳໃຊ້ຄຳນິຍາມຂອງ HCVF ທີຢູ່ໃນຄູ່ມື ເພື່ອການປະເມີນ ແລະ ເພື່ອຂັ້ນຕອນການປືກສາຫາລືໃນຂໍ້ 9.1.3.

9.2 ພາກການປືກສາຫາລືຂອງຂັ້ນຕອນການຢັ້ງຢືນຈະຕ້ອງເນັ້ນໜັກໃສ່ບັນດາອົງປະກອບຂອງການອະນຸລັກທີໄດ້ກຳນົດໄດ້, ແລະ ບັນດາທາງເລືອກສຳລັບການບຳລຸງຮັກສາພາຍຫຼັງ.

ຕົວຊີ້ວັດຄວາມຄືບໜ້າ:

9.2.1 ບັນດາຜົນໄດ້ຮັບຈາກການປືກສາຫາລືຮ່ວມກັບພາກສ່ວນທີກ່ຽວຂ້ອງ ຕໍ່ກັບ HCVFs ຈະຕ້ອງລະບຸສະເພາະຄຸນຄ່າດ້ານ ການອະນຸລັກ ທີໄດ້ກຳນົດໄວ້ແລ້ວ, ພ້ອມທັງຍຸດທະສາດທີໄດ້ສະເໜີໄວ້ເພື່ອການບຳລຸງຮັກສາ, ການສົ່ງເສີມ ຫຼື ການປົກ ປັກຮັກສາຄຸນຄ່າດັ່ງກ່າວ.

9.2.2 FMEs ທີບໍ່ແມ່ນ SLIMF ຈະຕ້ອງບັນທຶກເອກະສານການປືກສາຫາລືກ່ຽວກັບ HCVF ທຽບໃສ່ຂໍ້ 9.2.1, ແລະ ເກັບລາຍຊື່ຂອງບັນດາພາກສ່ວນທີກ່ຽວຂ້ອງກັບການປະເມີນ HCVF.
9.3 ແຜນການຄຸ້ມຄອງຈະຕ້ອງກວມເອົາ ແລະ ມີການຈັດຕັ້ງປະຕິບັດບັນດາມາດຕະການສະເພາະທີຮັບປະກັນ ການບຳລຸງຮັກ ສາ ແລະ ການສົ່ງເສີມຊຸກຍູ້ບັນດາອົງປະກອບຂອງການອະນຸລັກທີນຳໃຊ້ນັ້ນ ໃຫ້ສອດຄ່ອງກັບວິທີເຮັດວຽກກະກຽມດ້ວຍຄວາມ ເອົາໃຈໃສ່. ມາດຕະການດັ່ງກ່າວຈະຕ້ອງລະບຸສະເພາະບົດສະຫຼຸບສັງລວມແຜນການຄຸ້ມຄອງທີເຜີຍແຜ່ໃຫ້ມະຫາຊົນ.

ຕົວຊີ້ວັດຄວາມຄືບໜ້າ:

9.3.1 FME ທີກຳນົດໃນແຜນການຄຸ້ມຄອງ ແລະ ບົດສະຫຼຸບເຜີຍແຜ່ໃຫ້ມະຫາຊົນນັ້ນ ຈະຕ້ອງໃຫ້ລາຍລະອຽດຄຸນຄ່າ ຕໍ່ການອະນຸລັກຂອງແຕ່ລະເຂດຂອງ HCV ທີໄດ້ກຳນົດໃນ FME, ພ້ອມທັງກິດຈະກຳທີຈະຖືກ ປະຕິບັດເພື່ອບຳລຸງຮັກສາ ແລະ ສົ່ງເສີມຄຸ່ນຄ່າດັ່ງກ່າວ.
9.3.2 FME ຈະຕ້ອງອັບເດດຂໍ້ມູນ HCVF ທີມີໃນບົດສະຫຼຸບສັງລວມທັງໝົດທີເຜີຍແຜ່ໃຫ້ມະຫາຊົນຢ່າງປົກກະຕິຕາມຄວາມ ເໝາະສົມກັບຂະໜາດ ແລະ ຄວາມໜາແໜ້ນຂອງກິດຈະກຳ. ບັນດາບົດສະຫຼຸບທີເຜີຍແຜ່ໃຫ້ມະຫາຊົນຈະຕ້ອງໄດ້ຮັບການອັບ ເດດຢ່າງໜ້ອຍສຸດໜຶ່ງເທື່ອໃນເວລາອາຍຸການຂອງໃບຢັ້ງຢືນການ ຄຸ້ມຄອງປ່າໄມ້ ( 5 ປີ ).

9.3.3 FME ຈະຕ້ອງໃຫ້ຫຼັກຖານຢູ່ພາກສະໜາມທີສະແດງໃຫ້ຮູ້ວ່າ: ເຂົາເຈົ້າໄດ້ປະຕິບັດບັນດາມາດຕະການໃນການປົກປັກຮັກ ສາ HCVFs ຊຶ່ງສອດຄ່ອງກັບວິທີການເຮັດວຽກກະກຽມດ້ວຍຄວາມເອົາໃຈໃສ່. 
9.4 ການຕິດຕາມກວດກາປະຈຳປີຈະຕ້ອງຖືກປະຕິບັດເພື່ອປະເມີນປະສິດທິຜົນຂອງມາດຕະການທີນຳໃຊ້ເພື່ອບຳລຸງຮັກສາ ຫຼື ສົ່ງເສີມບັນດາອົງປະກອບຂອງການອະນຸລັກທີມີການນຳໃຊ້.

ຕົວຊີ້ວັດຄວາມຄືບໜ້າ

9.4.1 ຕາມຄວາມເໝາະສົມຂອງຂະໜາດ ແລະ ຄວາມໜາແໜ້ນຂອງກິດຈະກຳ, FME ຈະຕ້ອງມີແຜນງານການຕິດຕາມກວດ ກາປະຈຳປີເພື່ອເກັບກຳຂໍ້ມູນໃຫ້ພຽງພໍຕໍ່ການປະເມີນປະສິດທິຜົນຂອງມາດຕະການຄຸ້ມຄອງໃນການບຳລຸງຮັກສາ ແລະ ຫຼືສົ່ງເສີມ ບັນດາອົງປະກອບຂອງການອະນຸລັກທີກຳນົດໄວ້ໃນ 9.1.

9.4.2 ບັນດາຜົນທີໄດ້ຮັບຈາກການຕິດຕາມກວດກາ HCVF ຈະຖືກນຳໃຊ້ເພື່ອດັດແກ້ນະໂຍບາຍການຄຸ້ມຄອງ ແລະ ປົກປັກ ຮັກສາ HCVF, ແລະ ຖືກບັນຈຸເຂົ້າໃນບົດສະຫຼຸບສັງລວມແຜນການຄຸ້ມຄອງ.

ຫຼັກການທີ 10: ການປູກຕົ້ນໄມ້

ການປູກຕົ້ນໄມ້ຈະຕ້ອງມີແຜນການ ແລະ ຖືກຄຸ້ມຄອງອີງຕາມຫຼັກການ ແລະ ມາດຖານ 1-9,  ແລະ ຫຼັກການທີ 10 ແລະ ມາດຖານຂອງຫຼັກການນີ້. ໃນເວລາທີການປູກຕົ້ນໄມ້ສາມາດໃຫ້ຜົນປະໂຫຍດຕໍ່ສັງຄົມ ແລະ ຕໍ່ເສດຖະກິດ, ແລະ ສາມາດປະ ກອບສ່ວນເຂົ້າໃນການຕອບສະໜອງຄວາມຕ້ອງການຜະລິດຕະພັນປ່າຂອງໂລກ, ການປູກຕົ້ນໄມ້ຄວນຊຸກຍູ້ການຄຸ້ມຄອງ, ຫຼຸດ ຜ່ອນຄວາມກົດດັນ ແລະ ສົ່ງເສີມການຟື້ນຟູ, ແລະ ການອະນຸລັກປ່າທຳມະຊາດ.
10.1 ຈຸດປະສົງການຄຸ້ມຄອງການປູກຕົ້ນໄມ້ ຊຶ່ງປະກອບດ້ວຍການອະນຸລັກປ່າທຳມະຊາດ ແລະ ຈຸດປະສົງຂອງການຟື້ນຟູນັ້ນ ຈະຕ້ອງຖືກກຳນົດຢ່າງລະອຽດໄວ້ໃນແຜນການຄຸ້ມຄອງ ແລະ ສະແດງໃຫ້ເຫັນຢ່າງຊັດເຈນດ້ານການຈັດຕັ້ງປະຕິບັດແຜນການ.
ຕົວຊີ້ວັດຄວາມຄືບໜ້າ:

10.1.1 ຈຸດປະສົງການຄຸ້ມຄອງສຳລັບການເບິ່ງແຍ່ງປ່າໄມ້, ເປົ້າໝາຍເສດຖະກິດສັງຄົມ, ການອະນຸລັກຮັກສາ ແລະ ການຟື້ນຟູ ປ່າທຳມະຊາດຈະຕ້ອງກຳນົດໄວ້ໃນແຜນການຄຸ້ມຄອງປ່າໄມ້.
10.1.2 FME ຈະຕ້ອງສະແດງຫຼັກຖານຂອງການຈັດຕັ້ງປະຕິບັດບັນດາຈຸດປະສົງເປົ້າໝາຍທີກຳນົດໃນຂໍ້ 10.1.1 ແລະ ບັນ ດານະໂຍບາຍທີກ່ຽວຂ້ອງກັບບັນດາກິດຈະກຳການຄຸ້ມຄອງປ່າໄມ້ ແລະ ວຽກງານບໍລິຫານ.

10.2 ການອອກແບບ ແລະ ໂຄງສ້າງລວມຂອງການປູກຕົ້ນໄມ້ຄວນສົງເສີມການປົກປັກຮັກສາ, ການຟື້ນຟູ ແລະ ການອະນຸລັກ ປ່າທຳມະຊາດ, ແລະ ຈະບໍ່ເພີ່ມຄວາມກົດດັນໃຫ້ກັບປ່າທຳມະຊາດ. ສັດປ່າ, ບໍລິເວນທາງຜ່ານ, ເຂດແຫຼ່ງນ້ຳ ແລະ ບັນດາຕົ້ນ ໄມ້ທີມີອາຍຸຕ່າງກັນ, ແລະ ໄລຍະເວລາຂອງຮອບວຽນ ຈະຕ້ອງຖືກນຳໃຊ້ເຂົ້າໃນໂຄງສ້າງລວມຂອງການປູກຕົ້ນໄມ້ ໃຫ້ສອດ ຄ່ອງກັບຂະໜາດຂອງກິດຈະກຳ. ຂະໜາດ ແລະ ໂຄງສ້າງລວມຂອງຂອບເຂດການປູກຕົ້ນໄມ້ຈະຕ້ອງສອດຄ່ອງກັບສະພາບ ລວມຂອງຕົ້ນໄມ້ໃນປ່າທີພົບພາຍໃນອານາເຂດປ່າທຳມະຊາດ.

ຕົວຊີ້ວັດຄວາມຄືບໜ້າ:

10.2.1 ສະພາບລວມຂອງຂອບເຂດທີປູກໄມ້ພາຍໃນບໍລິເວນປູກຕົ້ນໄມ້ທີຮຽນແບບປ່າທຳມະຊາດ.

10.2.2 FME ຈະສະແດງໃຫ້ເຫັນເຖິງພັນທະຂອງຕົນຜ່ານການສ້າງແຜນການຄຸ້ມຄອງ ແລະ ບັນດາກິດຈະກຳກັບທີ ໃນການ ປົກປັກຮັກສາ, ຟື້ນຟູ ແລະ ອະນຸລັກຂົງເຂດຕົ້ນຕໍຂອງປ່າທຳມະຊາດພາຍໃນບໍລິເວນທີຕົນເປັນເຈົ້າຂອງ.

10.2.3 ຂອບເຂດອ້ອມຂ້າງແຫຼ່ງນ້ຳໄດ້ມີການກຳນົດ, ຊຶ່ງຢູ່ພາຍໃນພື້ນທີ່ມີປ່າເລົ່າຕາມທຳມະຊາດ. ຄວາມກວ້າງຂອງພື້ນທີ່ອ້ອມ ຂ້າງຈະຕອບສະໜອງ ຫຼື ເກີນຂອບເຂດທີກຳນົດໃນພາກພື້ນ.
10.2.4 ຕາມຄວາມເໝາະສົມກັບຂະໜາດ ແລະ ຄວາມໜາແໜ້ນຂອງກິດຈະກຳ, ທາງຜ່ານຕາມທຳມະຊາດທີມີປ່າເລົ່າຈະຖືກ ສ້າງຂຶ້ນເພື່ອການເຄື່ອນຍ້າຍຂອງສັດປ່າ.
10.2.5 ການອອກແບບການປູກໄມ້ຈະກວມເອົາຕົ້ນໄມ້ທີມີຂະໜາດອາຍຸຕ່າງກັນ ແລະ ໄລຍະເວລາຂອງຮອບວຽນ.

10.3 ຄວາມຫຼາກຫຼາຍຂອງອົງປະກອບການປູກຕົ້ນໄມ້ແມ່ນສຳຄັນເພື່ອຊຸກຍູ້ສະເຖຍລະພາບທາງເສດຖະກິດ, ນິເວດວິທະຍາ ແລະ ສັງຄົມ. ຄວາມຫຼາກຫຼາຍອາດຈະກວມເອົາຂະໜາດ ແລະ ການກະຈາຍຕົວໃນພື້ນທີ່ຂອງໜ່ວຍງານການຄຸ້ມຄອງພາຍໃນ ອານາເຂດ, ຈຳນວນ ແລະ ສາຍພັນຕ່າງໆ, ລະດັບຂອງອາຍຸ ແລະ ໂຄງສ້າງຂອງໄມ້.

ຕົວຊີ້ວັດຄວາມຄືບໜ້າ:

10.3.1 ຄວາມຫຼາກຫຼາຍຂອງສາຍພັນ ຫຼື ຊະນິດດັ້ງເດີມ ຖືກບັນຈຸເຂົ້າໃນແຜນງານການປູກຕົ້ນໄມ້.

10.3.2 ການຄຸ້ມຄອງການປູກຕົ້ນໄມ້ຈະຕ້ອງບຳລຸງຮັກສາ ແລະ ສົ່ງເສີມຄວາມຫຼາກຫຼາຍຂອງທັດສະນີຍະພາບໂດຍການສ້າງ ຄວາມແຕກຕ່າງຂອງຂະໜາດແຕ່ລະພື້ນທີ່ ແລະ ການປູກຕົ້ນໄມ້, ສາຍພັນ, ຄວາມຫຼາກຫຼາຍທາງພັນທຸກຳ, ລະດັບອາຍຸ ແລະ ໂຄງສ້າງຂອງໄມ້.

10.3.3 ແຜນການຄຸ້ມຄອງການປູກປ່າປະກອບມີຈຸດປະສົງເປົ້າໝາຍ, ນະໂຍບາຍ ແລະ ບົດແນະນຳດ້ານຊີວະນາໆພັນ.

10.4 ການຄັດເລືອກສາຍພັນໄມ້ເພື່ອການປູກນັ້ນຈະຕ້ອງອີງໃສ່ຄວາມເໝາະສົມໂດຍລວມສຳລັບພື້ນທີ່ ແລະ ຄວາມແທດເໝາະ ກັບຈຸດປະສົງເປົ້າໝາຍການຄຸ້ມຄອງ. ເພື່ອຊຸກຍູ້ສົ່ງເສີມການອະນຸລັກຊີວະນາໆພັນ, ສາຍພັນໄມ້ພື້ນເມືອງແມ່ນສຳຄັນກວ່າສາຍ ພັນທີຫາຍາກໃນການປູກຕົ້ນໄມ້ ແລະ ໃນການຟື້ນຟູລະບົບນິເວດທີເຊື່ອມໂຊມ. ສາຍພັນໄມ້ທີຫາຍາກ, ຊຶ່ງຈະຖືກນຳໃຊ້ກໍ່ຕໍ່ເມື່ອ ການຈະເລີນເຕີບໂຕໄດ້ດີກວ່າສາຍພັນພື້ນເມືອງ, ຈະຕ້ອງມີການຕິດຕາມກວດກາຢ່າງຮອບຄອບເພື່ອກວດເບິ່ງການຕາຍ, ພະ ຍາດ ຫຼື ການແຜ່ລາມຂອງແມງໄມ້ທີຜິດປົກກະຕິ ແລະ ຜົນກະທົບໂດຍກົງຕໍ່ນິເວດວິທະຍາ.
ຕົວຊີ້ວັດຄວາມຄືບໜ້າ:

10.4.1 ສາຍພັນຕົ້ນໄມ້ທີຫາຍາກຈະຖືກປູກກໍ່ຕໍ່ເມື່ອພາຍຫຼັງການປະເມີນສາຍພັນຕົ້ນໄມ້ພື້ນເມືອງ ແລະ ສະແດງໃຫ້ເຫັນວ່າ: ສາຍພັນພື້ນເມືອງບໍ່ສາມາດບັນລຸລະດັບການຈະເລີນເຕີບໂຕດີເທົ່າກັບສາຍພັນທີຫາຍາກ.

10.4.2 ການຕິດຕາມກວດກາເປັນແຕ່ລະໄລຍະໄດ້ຮັບການຈັດຕັ້ງປະຕິບັດຕໍ່ການນຳໃຊ້ຕົ້ນໄມ້ທີຫາຍາກດັ່ງທີກຳນົດໃນລະດັບທີ ຜ່ານການວັດແທກອັດຕາການຕາຍ, ພະຍາດ ແລະ ການແຜ່ລາມຂອງແມງໄມ້.

10.4.3 ການດັດປັບທາງເລືອກຂອງສາຍພັນຈະຕ້ອງຊັດເຈນ ແລະ ສະໜິດພັນທຸກຳທີເລືອກເພື່ອການປູກ.ການຄັດເລືອກສາຍ ພັນ ແລະ ຊະນິດດັ້ງເດີມເພື່ອການປູກແມ່ນອີງຕາມການທົດລອງທີມີການບັນທຶກ, ຊຶ່ງສະແດງໃຫ້ເຫັນເຖິງຄວາມເໝາະສົມຂອງ ສາຍພັນດັ່ງກ່າວຕໍ່ກັບສະພາບຂອງບໍລິເວນນັ້ນ ແລະ ຕໍ່ກັບຈຸດປະສົງຂອງການຄຸ້ມຄອງ.

10.4.4 ຂໍ້ມູນຂ່າວສານກ່ຽວກັບແຫຼ່ງເມັດພັນ ຫຼື ການຮວບຮ່ວມຕົ້ນໄມ້ທີປູກ ແມ່ນບັນຈຸເຂົ້າໃນແຜນການຄຸ້ມຄອງ.

10.5 ອັດຕາສ່ວນຂອງເຂດການຄຸ້ມຄອງປ່າໄມ້ທັງໝົດ, ຕາມຄວາມເໝາະສົມກັບຂະໜາດຂອງການປູກຕົ້ນໄມ້, ຈະຕ້ອງຖືກຄຸ້ມ ຄອງເພື່ອການຟື້ນຟູພື້ນທີ່ປົກຫຸ້ມຂອງປ່າທຳມະຊາດ.

ຕົວຊີ້ວັດຄວາມຄືບໜ້າ:

10.5.1 ຕົວຢ່າງຂອງລະບົບນິເວດທຳມະຊາດທີມີຢູ່ ແລະ ເປັນຕົວແທນໃຫ້ນັ້ນ ຈະຕ້ອງຖືກປົກປັກຮັກສາ ຫຼື ຟື້ນຟູຄືນໃຫ້ກັບສູ່ ສະພາບທຳມະຊາດຂອງພື້ນທີ່ນັ້ນ.

10.5.2 ອັດຕາສ່ວນຮ້ອຍຂອງກິດຈະກຳປູກປ່າ, ຊຶ່ງແນ່ໃສ່ພື້ນທີປົກຫຸ້ມຂອງປ່າທຳມະຊາດຈະເກີນພື້ນທີ່ປູກປ່າທີກຳນົດໃນພາກ ພື້ນ.
10.5.3 ພື້ນທີ່ຂອງປ່າທຳມະຊາດ ຫຼື ປ່າເລົ່າຕາມທຳມະຊາດທີປົກຫຸ້ມພາຍໃນ FMU ຖືກບັນທຶກລົງໃນແຜນທີ ແລະ ຂອບເຂດ ຊາຍແດນກໍ່ໄດ້ຮັບການເຄົາລົບຢູ່ພາກສະໜາມ.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. ບັນດາຕົວຊີ້ວັດບໍ່ໄດ້ຖືກນຳໃຊ້ເພື່ອປະເມີນກິດຈະກຳທີບໍ່ແມ່ນ SLIMF.
10.5.4 ການອອກແບບການປູກຕົ້ນໄມ້ ແລະ ການຈັດຕັ້ງປະຕິບັດການຄຸ້ມຄອງ ຈະຕ້ອງບຳລຸງຮັກສາ ຫຼື ສົ່ງເສີມຄຸນຄ່າທາງນິ ເວດວິທະຍາ, ໂດຍສະເພາະສິ່ງທີຕິດພັນກັບພື້ນທີ່ປົກປ້ອງ.

10.5.5 ບ່ອນໃດກໍ່ຕາມທີບໍ່ມີການຂະຫຍາຍຕົວດ້ານນິເວດວິທະຍາ ແລະ ດ້ານເສດຖະກິດສຳລັບການປູກຕົ້ນໄມ້ທີມີຂະໜາດ ນ້ອຍເພື່ອຄຸ້ມຄອງພື້ນທີ່ໃຫ້ຢູ່ໃນສະພາບທຳມະຊາດ ຫຼື ຟື້ນຟູການປົກຫຸ້ມຂອງປ່າທຳມະຊາດ, ຜູ້ຄຸ້ມຄອງ ຫຼື ກຸ່ມປູກຕົ້ນໄມ້ ຈະສາມາດສະແດງໃຫ້ເຫັນເຖິງການປະກອບສ່ວນຢູ່ນອກພື້ນທີ່ ດ້ານການຄຸ້ມຄອງ ແລະ ຟື້ນຟູພື້ນທີ່ທີຄ້າຍຄືກັນ ແລະ ປະເພດ ຂອງລະບົບນິເວດບໍ່ວ່າຈະເປັນການຮ່ວມເຂົ້າກັນຂອງບັນດາກິດຈະກຳຂະໜາດນ້ອຍ ຫຼື ການຊຸກຍູ້ພື້ນທີ່ປົກປ້ອງທີມີຢູ່ແລ້ວຕາມ ເຈດຈຳນົງຂອງເຂົາເຈົ້າເອງ.

10.6 ບັນດາມາດຕະການຈະໄດ້ຮັບການປະຕິບັດເພື່ອບຳລຸງຮັກສາ ຫຼື ປັບປຸງໂຄງສ້າງ, ຄວາມອຸດົມສົມບູນ ແລະ ຊີວະວິທະ ຍາຂອງດິນ. ເຕັກນິກ ແລະ ອັດຕາການຂຸດຄົ້ນ, ການສ້າງຫົນທາງ ຫຼື ທາງຍ່າງ ແລະ ການບຳລຸງຮັກສາ, ແລະ ຕົວເລືອກ ຂອງສາຍພັນຈະຕ້ອງບໍ່ສົງຜົນຕໍ່ການເຊື່ອມໂຊມຂອງດິນໃນໄລຍະຍາວ ຫຼື ກໍ່ຜົນກະທົບໂດຍກົງຕໍ່ຄຸນນະພາບນ້ຳ, ປະລິມານ ຫຼື ການປ່ຽນທິດຂອງຫ້ວຍນ້ຳຕາມຄອງລະບາຍ. 
ຕົວຊີ້ວັດຄວາມຄືບໜ້າ:

10.6.1 ລາຍລະອຽດທີມີໄວ້ກ່ອນສຳລັບການສ້າງແຜນຂຸດຄົ້ນ, ທິດທາງ ແລະ ການຕັດໄມ້ສຸດທ້າຍຂອງປ່າປູກ ຈະຖືກອອກ ແບບໂດຍການພິຈາລະນາເຖິງຄວາມສົມບູນ ແລະ ຜະລິດຕະພາບຂອງດິນ.

10.6.2 ບັນດາກິດຈະກຳພາກສະໜາມທີສ້າງຄວາມລົບກວນ ຈະບໍ່ສົງຜົນກະທົບໂດຍກົງຕໍ່ຊັບພະຍາກອນນ້ຳ ແລະ ບໍລິເວນຕາ ຝັ່ງ ຮ່ວມທັງຄຸນນະພາບຂອງນ້ຳ ແລະ ຈະບໍ່ປ່ຽນລັກສະນະທາງອຸທົກກະສາດຫຼາຍຈົນເກີນໄປຢູ່ພາກສະໜາມ. ການກຳນົດຈຸດ ປູກຕົ້ນໄມ້ຈະຖືກຈຳກັດໄວ້ບໍລິເວນພູມສັນຖານທີເປັນທົ່ງພຽງ ຫຼື ເປັນເນີນພຽງເລັກນ້ອຍ.

10.6.3 ແຫຼ່ງຫ້ວຍນ້ຳທັງໝົດທີຢູ່ພາຍໃນຂອບເຂດຂອງກິດຈະກຳຈະຖືກກຳນົດໄວ້ໃນແຜນທີ. ແຫຼ່ງຫ້ວຍນ້ຳ, ບໍລິເວນອ້ອມຂ້າງ ແລະ ເຂດປອດອຸປະກອນຈະຖືກກຳນົດຢູ່ພາກສະໜາມ.

10.6.4 ແຜນການຄຸ້ມຄອງປະກອບມີບັນດານະໂຍບາຍ ແລະ ບົດແນະນຳສຳລັບການບຳລຸງຮັກສາດິນ ແລະ ການປົກປ້ອງຄຸນ ນະພາບຂອງນ້ຳ.  
10.6.5 ບ່ອນໃດກໍ່ຕາມ ທີມີຜົນກະທົບດ້ານລົບຕໍ່ຊັບພະຍາກອນດິນ ຫຼື ນ້ຳ, FME ຈະຕ້ອງມີບາດກ້າວໃນການຫຼຸດຜ່ອນ ຫຼື ລຶບລ້າງຜົນກະທົບດັ່ງກ່າວ.

10.7 ບັນດາມາດຕະການຈະຕ້ອງຖືກປະຕິບັດເພື່ອປ້ອງກັນ ແລະ ຫຼຸດຜ່ອນການແຜ່ລາມຂອງສັດຕູພືດ, ພະຍາດ, ໄຟໄໝ້ປ່າ ແລະ ພືດທີຮຸກຮານຕົ້ນໄມ້ອື່ນ. ການຄຸ້ມຄອງສັດຕູພືດແບບເຊື່ອມສານຈະຕ້ອງເປັນພາກສ່ວນໜຶ່ງທີຈຳເປັນໃນແຜນການຄຸ້ມຄອງ, ໂດຍມີວິທີການປ້ອງກັນເປັນຕົ້ນຕໍ ແລະ ຄວບຄຸມຊີວະວິທະຍາແທນທີຈະເປັນການໃຊ້ຢາປາບສັດຕູພືດ ແລະ ປຸຍເຄມີ. ການ ຄຸ້ມຄອງການປູກຕົ້ນໄມ້ຄວນເປັນຄວາມພະຍາຍາມໃນການຫຼີກລ້ຽງຈາກການນຳໃຊ້ຢາປາບສັດຕູພືດ ແລະ ປຸຍເຄມີ, ຮ່ວມທັງໄລ ຍະເພາະເບັ້ຍກ້າ. ການນຳໃຊ້ສານເຄມີຍັງກຳນົດໄວ້ມາດຖານຂໍ້ 6.6 ແລະ 6.7. 

ຕົວຊີ້ວັດຄວາມຄືບໜ້າ:

10.7.1 FME ຈະຕິດຕາມກວດກາສັດຕູພືດ ແລະ ເຊື້ອໂລກ, ລະດັບການຕາຍ ແລະ ການແຜ່ພັນຂອງພືດທີຮຸກຮານສາຍພັນ ອື່ນ ຢ່າງເປັນປະຈຳ. ບັນດາຂັ້ນຕອນຖືກສັງລວມເອົາຜົນຂອງການຕິດຕາມກວດກາເຂົ້າໃນການສ້າງແຜນ ແລະ ດຳເນີນງານ ການຄຸ້ມຄອງ.

10.7.2 ແຜນການຄຸ້ມຄອງປະກອບມີບັນດານະໂຍບາຍ ແລະ ບົດແນະນຳສຳລັບການຄຸ້ມຄອງສັດຕູພືດແບບເຊື່ອມສານ ແລະ ຈັດຕັ້ງປະຕິບັດແຜນດັ່ງກ່າວຢູ່ພາກສະໜາມ.

10.7.3 FME ໂດຍຜ່ານນະໂຍບາຍ ແລະ ກິດຈະກຳຂອງຕົນ ຈະສະແດງໃຫ້ເຫັນເຖິງພັນທະໃນການຫຼຸດຜ່ອນການນຳໃຊ້ຢາ ປາບສັດຕູພືດ ແລະ ປຸຍເຄມີໃຫ້ຫຼາຍເທົ່າທີຫຼາຍໄດ້.
10.7.4 ຕາມຄວາມເໝາະສົມກັບຂະໜາດ ແລະ ຄວາມໜາແໜ້ນຂອງກິດຈະກຳ, FME ຈະມີແຜນການປ້ອງກັນ ແລະ ຫຼຸດຜ່ອນໄຟປ່າ.

10.8 ຕາມຄວາມເໝາະສົມກັບຂະໜາດ ແລະ ຄວາມຫຼາກຫຼາຍຂອງກິດຈະກຳ, ການຕິດຕາມກວດກາການປູກຕົ້ນໄມ້ຈະຕ້ອງມີ ການປະເມີນເປັນປະຈຳ ຢູ່ໃນ ແລະ ຢູ່ນອກພາກສະໜາມ ຕໍ່ກັບຜົນກະທົບດ້ານນິເວດວິທະຍາ ແລະ ດ້ານສັງຄົມ (ການຈະເລີນ ເຕີບໂຕຕາມທຳມະຊາດ, ຜົນກະທົບຕໍ່ຊັບພະຍາກອນນ້ຳ ແລະ ຄວາມສົມບູນຂອງດິນ, ແລະ ຜົນກະທົບຕໍ່ຊີວິດການເປັນຢູ່ ແລະ ສະຫວັດດີການສັງຄົມຂອງຄົນທ້ອງຖິ່ນ), ຮ່ວມກັບບັນດາອົງປະກອບທີກຳນົດໃນຫຼັກການທີ 8, 6 ແລະ 4. ບໍ່ມີສາຍພັນ ໃດທີຄວນປູກໃນຂອບເຂດຂະໜາດໃຫຍ່ຈົນກວ່າຈະມີການທົດລອງ ແລະ ປະສົບການຢູ່ທ້ອງຖິ່ນ ທີສະແດງໃຫ້ເຫັນວ່າ: ຕົ້ນໄມ້ ດ່ັງກ່າວປັບຕົວໄດ້ດີທາງດ້ານນິເວດວິທະຍາກັບພື້ນທີ່ນັ້ນ, ບໍ່ມີການຮຸກຮານ, ແລະ ບໍ່ສົງຜົນກະທົບດ້ານລົບຕໍ່ນິເວດວິທະຍາຂອງ ລະບົບນິເວດອື່ນ. ຄວນເອົາໃຈໃສ່ເປັນພິເສດຕໍ່ບັນຫາສັງຄົມເຊັ່ນ: ການຄອບຄອງທີ່ດິນເພື່ອການປູກຕົ້ນໄມ້ ໂດຍສະເພາະການ ປົກປ້ອງສິດທິການເປັນເຈົ້າຂອງ, ການນຳໃຊ້ ຫຼື ການເຂົ້າເຖິງທີ່ດິນຂອງຄົນທ້ອງຖິ່ນ.
ຕົວຊີ້ວັດຄວາມຄືບໜ້າ:
10.8.1 ການຕິດຕາມກວດກາຈະຖືກເຊື່ອມເຂົ້າກັບກິດຈະກຳປູກປ່າໂດຍພິຈາລະນາຜົນກະທົບດ້ານສັງຄົມ ແລະ ດ້ານນິເວດວິ ທະຍາ (ເບິ່ງມາດຖານຂໍ້ 4.4 ແລະ 8.2).

10.8.2 ການຕິດການກວດກາຈະສຸມໃສ່ທັງຜົນກະທົບຢູ່ໃນ ແລະ ຢູ່ນອກສະໜາມ, ຊຶ່ງເປັນຜົນກະທົບໃນລະດັບພາກສະໜາມທີ ເກີດຈາກສາຍພັນຕົ້ນໄມ້ທີໄດ້ປູກໄປ.

10.8.3 ສາຍພັນຕົ້ນໄມ້ຖືກຄັດເລືອກເພື່ອການປູກພາຍຫຼັງການທົດລອງຢູ່ທ້ອງຖິ່ນເທົ່ານັ້ນ ແລະ ມີຫຼັກຖານຊັດເຈນທີສະແດງໃຫ້ ເຫັນເຖິງຄວາມເໝາະສົມຂອງຕົ້ນໄມ້ນັ້ນກັບພື້ນທີ່ດັ່ງກ່າວ.

10.8.4 ການຄອບຄອງທີ່ດິນເພື່ອປູກປ່າຈະບໍ່ສົງຜົນກະທົບທາງກົງ, ປາດສະຈາກການຊົດເຊີຍ, ກະທົບຕໍ່ສິດທິການເປັນເຈົ້າ ຂອງ ຫຼື ການເຂົ້າເຖິງ ແລະ ນຳໃຊ້ທີ່ດິນຂອງຄົນທ້ອງຖິ່ນ.

ສຳລັບ FMU ໃນການຕອບສະໜອງກັບບັນດາເງື່ອນໄຂດ້ານ SLIMF, ມີພຽງບັນດາຕົວຊີ້ວັດລຸ່ມນີ້ເທົ່ານັ້ນທີບັນດາມາດຖານ ດ່ັງກ່າວໄດ້ນຳໃຊ້. 
10.8.5 ການຕິດຕາມກວດກາຈະຖືກເຊື່ອມເຂົ້າກັບກິດຈະກຳປູກປ່າໂດຍພິຈາລະນາຜົນກະທົບດ້ານສັງຄົມ ແລະ ດ້ານນິເວດວິ ທະຍາ (ເບິ່ງມາດຖານຂໍ້ 4.4 ແລະ 8.2).

10.8.6 FME ປະຕິບັນດາມາດຕະການເພື່ອກຳນົດທຸກຜົນກະທົບທີພົບໄດ້ຈາກຜົນຂອງການຕິດຕາມກວດກາ.

10.9 ການປູກຕົ້ນໄມ້ຢູ່ໃນພື້ນທີ່ມີການປ່ຽນແປງຈາກປ່າທຳມະຊາດພາຍຫຼັງເດືອນພະຈິກ 1994 ໂດຍທົ່ວໄປຈະບໍ່ຮັບການຢັ້ງ ຢືນ. ການຢັ້ງຢືນອາດມີໃນກໍລະນີ ທີຫຼັກຖານມີພໍສຳລັບໜ່ວຍງານຢັ້ງຢືນ, ຊຶ່ງຜູ້ຄຸ້ມຄອງ ຫຼື ເຈົ້າຂອງບໍ່ໄດ້ຮັບຜິດຊອບໂດຍກົງ ຫຼື ໂດຍທາງອ້ອມຕໍ່ກັບການປ່ຽນແປງດັ່ງກ່າວ.

ຕົວຊີ້ວັດຄວາມຄືບໜ້າ:

10.9.1 ບັນທຶກເອກະສານມີລາຍລະອຽດຄົບຖ້ວນເພື່ອຊ່ວຍໃຫ້ຜູ້ກວດສອບຂອງ SCS ສາມາດກຳນົດໄດ້ຖ້າການປ່ຽນພື້ນທີ່ປ່າ ທຳມະຊາດໄປປູກພືດຊະນິດອື່ນ ແມ່ນເກີດຂຶ້ນຕັ້ງແຕ່ເດືອນພະຈິກ 1994. 

10.9.2 ຖ້າມີການປ່ຽນແປງພື້ນທີ່ປ່າ, ຄວນມີຫຼັກຖານຊັດເຈນທີໄດ້ຈາກພາກສ່ວນທີກ່ຽວຂ້ອງຢູ່ໃນທ້ອງຖິ່ນຂອງປະເທດດັ່ງກ່າວ, ທີຕິດພັນກັບເຈົ້າຂອງ ຫຼື ຜູ້ຈັດການໃນປະຈຸບັນ ບໍ່ໄດ້ຮັບຜິດຊອບໂດຍກົງ ຫຼື ໂດຍທາງອ້ອມຕໍ່ກັບການປ່ຽນແປງດັ່ງກ່າວ.
10.9.3 ໃນກໍລະນີຂອງການປ່ຽນພື້ນທີ່ປ່າພາຍຫຼັງເດືອນພະຈິກ 1994, ຈະຕ້ອງມີການຈັດຕັ້ງປະຕິບັດທີຊົດເຊີຍການປ່ຽນພື້ນທີ່ ປ່ານັ້ນ ໂດຍມີຫຼັກຖານຢູ່ພາກສະໜາມຢັ້ງຢືນ ແລະ ມີການສຳພາດ ຫຼື ເກັບຫຼັກຖານກັບບັນດາພາກສ່ວນທີກ່ຽວຂ້ອງອື່ນໆ.

ສ. ເອກະສານຊ້ອນທ້າຍທີ 1: ກົດໝາຍປ່າໄມ້ແຫ່ງຊາດ ແລະ ເງື່ອນໄຂການບໍລິຫານຂອງ ສປປ ລາວ

ກົມປ່າໄມ້ແມ່ນກົມໜຶ່ງພາຍໃຕ້ກະຊວງກະສິກຳ ແລະ ປ່າໄມ້ຂອງ ສປປ ລາວ. ພາລະບົດບາດຂອງກົມປ່າໄມ້ແມ່ນເພື່ອຮັບ ປະກັນການຄຸ້ມຄອງ ແລະ ການນຳໃຊ້ຊັບພະຍາກອນປ່າໄມ້ທີມີປະສິດທິຜົນ ແລະ ຍືນຍົງໃນທົ່ວປະເທດ.

ມີສອງໜ່ວຍງານທີຮັບຜິດຊອບການຈັດຕັ້ງປະຕິບັດຕາມສົນທິສັນຍາ CITES: ຄະນະກຳມະການຄຸ້ມຄອງ CITES (ພາຍໃນກົມ ປ່າໄມ້) ທີຮັບຜິດຊອບການອະນຸຍາດນຳເຂົ້າສົ່ງອອກ ແລະ ໃບຢັ້ງຢືນການຜ່ານເພື່ອສົ່ງອອກ, ແລະ ອົງການວິທະຍາສາດ ແລະ ເຕັກໂນໂລຍີທີຮັບຜິດຊອບໃຫ້ຄຳແນະນຳແກ່ຄະນະກຳມະການຄຸ້ມຄອງ CITES.

ກົມກວດກາປ່າໄມ້ຮັບຜິດຊອບການສ້າງລະບົບທີສອດຄ່ອງກັບການປ້ອງກັນ, ຊອກຫາ ແລະ ຈັບກຸມອາດສະຍາກຳປ່າໄມ້ທົ່ວພື້ນ ທີ່ປ່າທັງໝົດ, ຊັບພະຍາກອນ ແລະ ຕ່ອງໂສ້ການສະໜອງ. 

ການຄຸ້ມຄອງ ແລະ ການອະນຸລັກປ່າໄມ້ແມ່ນຢູ່ພາຍໃຕ້ກົດໝາຍ ແລະ ລະບຽບການສາມສະບັບຄື: ກົດໝາຍປ່າໄມ້ສະບັບປີ 2008, ກົດໝາຍວ່າດ້ວຍສັດປ່າ 2007 ແລະ ຍຸດທະສາດປ່າໄມ້ແຕ່ປີ 2005 ຮອດປີ 2020. ສຳເນົາເອກະສານນະໂຍບາຍ ແລະ ລະບຽບການດັ່ງກ່າວສາມາດໄດ້ຈາກ: http://dof.maf.gov.la/eng/et7.7.html.

ກົດໝາຍວ່າດ້ວຍປ່າໄມ້ 2008 (ຜ່ານສະພາໃນປີ 1996 ແລະ ປັບປຸງໃນປີ 2005): 
ສະບັບທຳອິດແມ່ນມີໃນປີ 1996, ກົດໝາຍວ່າດ້ວຍປ່າໄມ້ກວມເອົາການຄຸ້ມຄອງ ແລະ ການນຳໃຊ້ຊັບພະຍາກອນປ່າໄມ້ ໃນລະດັບຊາດ ແລະ ກຳນົດປະເພດຂອງປ່າເຊັ່ນ: ປ່າຟື້ນຟູ, ປ່າເຊື່ອມໂຊມ, ປ່າປ້ອງກັນ, ປ່າອະນຸລັກ ແລະ ປ່າຜະລິດ. ກົດ ໝາຍດັ່ງກ່າວໄດ້ສົ່ງເສີມການມີສ່ວນຮ່ວມຂອງປະຊາຊົນເຂົ້າໃນການຄຸ້ມຄອງ, ການປົກປັກຮັກສາ ແລະ ການອະນຸລັກປ່າໄມ້, ຕົວຢ່າງ: ຜ່ານການກະຕຸກຊຸກຍູ້. ກົດໝາຍມີບົດບັນຍັດໃນການຈັດສັນປ່າໄມ້ທີເຊື່ອມໂຊມ ແລະ ພື້ນທີ່ປ່າຂອງບຸກຄົນແລະ ອົງ ການຈັດຕັ້ງສຳລັບການຄຸ້ມຄອງອີງຕາມຈຸດປະສົງທີໄດ້ກຳນົດໄວ້. ການຕັດໄມ້ຈະໄດ້ຮັບອະນຸຍາດແຕ່ສະເພາະປ່າຜະລິດເທົ່ານັ້ນ ໂດຍມີແຜນການຄຸ້ມຄອງທີກວມເອົາການຄຸ້ມຄອງໂດຍຊຸມຊົນ ແລະ ອະນຸຍາດຜ່ານລະບົບໂຄຕ້າ. ການສົ່ງອອກໄມ້ທ່ອນແມ່ນ ຖືກຫ້າມ ແລະ ມີຜົນສັກສິດຕັ້ງແຕ່ປີ 1999. 

ກົດໝາຍວ່າດ້ວຍສັດປ່າ (2007): 

ກົດໝາຍວ່າດ້ວຍສັດປ່າກຳນົດການອະນຸລັກ, ການແຜ່ພັນ ແລະ ການນຳໃຊ້ສັດປ່າ ແລະ ສັດນ້ຳ. ສັດປ່າທັງໝົດໃນ ສປປ ລາວ ແມ່ນຊັບສິນຂອງລັດ. ກົດໝາຍວ່າດ້ວຍສັດປ່າ ແລະ ສັດນ້ຳກຳນົດບັນດາຫຼັກການ, ລະບຽບການ ແລະ ມາດຕະການໃນ ການສົ່ງເສີມການຈະເລີນເຕີບໂຕ ແລະ ການນຳໃຊ້ສັດປ່າ ແລະ ສັດນ້ຳຢ່າງຍືນຍົງ ໂດຍປາດສະຈາກຜົນກະທົບທີເປັນອັນຕະ ລາຍຕໍ່ຊັບພະຍາກອນທຳມະຊາດ ຫຼື ແຫຼ່ງທີ່ຢູ່ອາໄສຂອງສັດ, ແລະ ຈຳກັດການແຜ່ລາມຂອງເຊື້ອພະຍາດທີຫຼຸດຜ່ອນສາຍພັນ ແລະ ການສູນພັນຂອງສັດປ່າໂດຍຊຸກຍູ້ໃຫ້ປະຊາຊົນໃຫ້ມີຄວາມເຂົ້າໃຈ ແລະ ຮັບຮູ້ເຖິງຄວາມສຳຄັນ, ພ້ອມສົ່ງເສີມໃຫ້ມີສະຕິ ຮັກ, ເບິ່ງແຍ່ງ ແລະ ເອົາໃຈໃສ່ສັດປ່າ. ບັນຈຸດປະສົງກວມເອົາການຄຸ້ມຄອງ, ການຕິດຕາມກວດກາ, ການອະນຸລັກ, ການປົກ ປັກຮັກສາ, ການພັດທະນາ ແລະ ການນຳໃຊ້ສັດປ່າ ແລະ ສັດນ້ຳແບບຍືນຍົງ.

ຍຸດທະສາດປ່າໄມ້ແຕ່ 2005 ຫາ 2020. 

ຈຸດປະສົງໂດຍລວມຂອງຍຸດທະສາດປ່າໄມ້ 2020 ແມ່ນການປະກອບສ່ວນເຂົ້າໃນການບັນລຸເປົ້າໝາຍເສດຖະກິດສັງຄົມແຫ່ງ ຊາດ ເພື່ອມີສິນຄ້າ ແລະ ການບໍລິການໃຫ້ສັງຄົມ ແລະ ເສດຖະກິດ, ເພື່ອຫຼຸດຜ່ອນການຂຶ້ນກັບ ແລະ ເພີ່ມຄວາມພະຍາຍາມ ແບບຍືນຍົງສຳລັບຊັບພະຍາກອນປ່າໄມ້ຂອງຊາດ ແລະ ການປະກອບສ່ວນເຂົ້າໃນການຈັດຕັ້ງປະຕິບັດຍຸດທະສາດການຈະເລີນ ເຕີບໂຕ ແລະ ລຶບລ້າງຄວາມທຸກຍາກແຫ່ງຊາດ (NGPES). ຍຸດທະສາດປ່າໄມ້ 2020 ແມ່ນເອກະສານທາງການທີກຳນົດທິດ ທາງການຄຸ້ມຄອງແບບຍືນຍົງ ແລະ ການພັດທະນາຂອງຂະແໜງການຂອງປ່າໄມ້ໃຫ້ສອດຄ່ອງກັບນະໂຍບາຍ, ຍຸດທະສາດ ແລະ ແຜນງານບຸລິມະສິດແຫ່ງຊາດເພື່ອການພັດທະນາເສດຖະກິດສັງຄົມ ແລະ ການອະນຸລັກສິ່ງແວດລ້ອມ, ຮ່ວມທັງ NGPES.
ດຳລັດວ່າດ້ວຍການຄຸ້ມຄອງແບບຍືນຍົງຂອງ PFAs (ເລກທີ 59/ນຍ, ວຽງຈັນ ວັນທີ 22/5/2002): ດຳລັດສະບັບນີ້ໄດ້ກຳນົດ, ສ້າງຕັ້ງ, ສ້າງແຜນການ, ການຄຸ້ມຄອງ ແລະ ການຂຸດຄົ້ນພື້ນທີ່ປ່າຜະລິດ (PFA) ແລະ ຫຼັກການຕົ້ນຕໍໃນການຕິດຕາມການ ຄຸ້ມຄອງປ່າໄມ້ແບບຍືນຍົງຂອງປ່າຜະລິດທົ່ວ ສປປ ລາວ. ດຳລັດສະບັບນີ້ຍັງກວມເອົາພາລະໜ້າທີ ແລະ ບົດບາດຂອງພາກລັດ ທີກ່ຽວຂ້ອງເຊັ່ນ: ກົມປ່າໄມ້ ( ກະຊວງກະສິກຳ ແລະ ປ່າໄມ້, ພະແນກກະສິກຳ ແລະ ປ່າໄມ້ແຂວງ ແລະ ຫ້ອງການກະສິກຳ   ແລະ ປ່າໄມ້ເມືອງ ), ບັນດາອຳນາດການປົກຄອງ ແລະ ປະຊາຊົນທ້ອງຖິ່ນທີມີສ່ວນຮ່ວມເຂົ້າໃນການຄຸ້ມຄອງປ່າຜະລິດ.
ລະບຽບການວ່າດ້ວຍການສ້າງຕັ້ງ ແລະ ການຄຸ້ມຄອງປ່າຜະລິດແບບຍືນຍົງ (ເລກທີ 0204/ກກມ, ວຽງຈັນ ວັນທີ 30/10/2003): ກຳນົດບັນດາຫຼັກການ ແລະ ຂັ້ນໃນການສ້າງຕັ້ງປ່າຜະລິດ ແລະ ການຄຸ້ມຄອງປ່າແບບຍືນຍົງ “ ສຳລັບປ່າຜະ ລິດ ໃນທົ່ວປະເທດ ”. ກໍານົດຄືນມາດຖານຂອງການຄັດເລືອກປ່າຜະລິດທີນອນໃນດຳລັດເລກທີ 59 ແລະ ກຳນົດທິດທາງໃນ ການກະກຽມການຄຸ້ມຄອງ ແລະ ແຜນວຽກຂອງປ່າຜະລິດ,  ແລະ ກິດຈະກໍາຄຸ້ມຄອງທີສຳຄັນພາຍໃນປ່າຜະລິດ (ການປັກໝາຍ ເຂດແດນ, ການຂຸດຄົ້ນໄມ້, ການຟື້ນຟູປ່າ, ການອະນຸລັກຊີວະນາໆພັນ ແລະ ການຄຸ້ມຄອງເຄື່ອງປ່າຂອງດົງ). ລະບຽບການນີ້ ກຳນົດລາຍລະອຽດສຳລັບການຂາຍໄມ້ເຊັ່ນ: ພະແນກກະສິກຳ ແລະ ປ່າໄມ້ແຂວງປະສານກັບພະແນກການຄ້າ, ການເງິນ ແລະ ພະນັກງານຂອງໜ່ວຍງານຄຸ້ມຄອງປ່າໄມ້ ແລະ ຄະນະຄຸ້ມຄອງປ່າຂັ້ນບ້ານ ໃນການຈັດຕັ້ງການປະມູນໂດຍມີຄວາມໂປງໃສ່ ແລະ ມີການກຳນົດລາຄາຂອງການປະມູນ. ການແບ່ງປັນຜົນກຳໄລພາຍຫຼັງການຊໍາລະຄ່າພາກຫຼວງມອບໃຫ້ແກ່ງົບປະມານຕາມ ກົດໝາຍງົບປະມານເຊັ່ນ: 30% ໃຫ້ງົບປະມານຂອງລັດພ້ອມກັບຄ່າພາກຫຼວງ ແລະ 70% ແມ່ນແບ່ງອອກ 20% ໃຫ້ກອງທຶນ ພັດທະນາປ່າໄມ້ 25% ໃຫ້ເປັນຕົ້ນທຶນດຳເນີນງານ ແລະ 25% ໃຫ້ແກ່ການຕິດຕາມກວດກາ, ຊຸກຍູ້ບົດບາດຂອງຜູ້ທີ ມີສ່ວນຮ່ວມ ແລະ ສ້າງສິ່ງກະຕຸກຊຸກຍູ້, ປະຕິບັດໂທດ ແລະ ແກ້ໄຂຂໍ້ຂັດແຍ່ງ.
ບັນດາລະບຽບການ ແລະ ບົດແນະນຳອື່ນໆທີກ່ຽວຂ້ອງ

· ລະບຽບການເລກທີ 535 ກ່ຽວກັບການຄຸ້ມຄອງປ່າໄມ້ຂອງບ້ານ (2001) ຂອງກະຊວງກະສິກຳ ແລະ ປ່າໄມ້.

· ດຳລັດເລກທີ 59/ນຍ, ລົງວັນທີ 22/05/2002 ວ່າດ້ວຍການຄຸ້ມຄອງປ່າຜະລິດແບບຍືນຍົງ.

· ລະບຽບການຂອງກະຊວງ ເລກທີ 0204 ລົງວັນທີ 03/10/2003 ວ່າດ້ວຍການສ້າງຕັ້ງ ແລະ ການຄຸ້ມຄອງປ່າຜະລິດ ແບບຍືນຍົງ.

· ດຳລັດເລກທີ 59/ນຍ (2003) ວ່າດ້ວຍການຄຸ້ມຄອງປ່າຜະລິດແບບຍືນຍົງ.

· ລະບຽບການຂອງກະຊວງເລກທີ 0173 ລົງວັນທີ 02/08/2005 ວ່າດ້ວຍການຟື້ນຟູປ່າທຳມະຊາດ.

· ລະບຽບການຂອງກະຊວງເລກທີ 0108 ລົງວັນທີ 20/04/2005 ວ່າດ້ວຍການບັນທຶກຕົ້ນໄມ້ຂອງປ່າທຳມະຊາດ.

· ກົດໝາຍວ່າດ້ວຍພາສີ ແລະ ດຳລັດເລກທີ 47 ລົງວັນທີ 25/05/2005.
· ກົດໝາຍສວຍສາອາກອນ 2005.

· ຄຳສັ່ງຂອງນາຍຍົກເລກທີ 31/ນຍ ວ່າດ້ວຍການເພີ່ມການຄຸ້ມຄອງປ່າໄມ້, ການອະນຸລັກ, ທຸລະກິດໄມ້ ແລະ ການສົ່ງ ເສີມການຜະລິດເປັນສິນຄ້າ, ລົງວັນທີ 23/08/2006.

· ດຳລັດຂອງນາຍົກເລກທີ 27/ນຍ ລົງວັນທີ 08/02/2006 ວ່າດ້ວຍການກຳນົດປ່າຜະລິດ 8 ບ່ອນຢູ່ 4 ແຂວງພາຍໃຕ້ ໂຄງການ SUFORD.

· ບົດແນະນຳຈາກກົມປ່າໄມ້ເລກທີ 2155 ລົງວັນທີ 04/11/2006 ວ່າດ້ວຍການມີສ່ວນຮ່ວມເຂົ້າໃນການບັນທຶກຕົ້ນໄມ້ໃນ ປ່າທຳມະຊາດ.

· ບົດແນະນຳຈາກກົມປ່າໄມ້ເລກທີ 2156 ລົງວັນທີ 04/11/2006 ວ່າດ້ວຍການສ້າງແຜນການຄຸ້ມຄອງປ່າຜະລິດ.

· ບົດແນະນຳຈາກກົມປ່າໄມ້ເລກທີ 2157 ລົງວັນທີ 04/11/2006 ວ່າດ້ວຍການຂຸດຄົ້ນປ່າຜະລິດ. 

· ບົດແນະນຳຈາກກົມປ່າໄມ້ເລກທີ 2152 ລົງວັນທີ 04/11/2006 ວ່າດ້ວຍການປັກໝາຍເຂດແດນບ້ານໃນພື້ນທີ່ປ່າຜະ ລິດ. 

· ກົດໝາຍແຮງງານສະບັບປັບປຸງ 2006.

· ລະບຽບການຂອງກະຊວງເລກທີ 0116 ລົງວັນທີ 17/05/2007 ວ່າດ້ວຍກຳນົດ ແລະ ຈັດປະເພດໄມ້.

· ດຳລັດຂອງນາຍຍົກເລກທີ 321/ນຍ ລົງວັນທີ 06/09/2007 ວ່າດ້ວຍການກຳນົດປ່າຜະລິດ 29 ບ່ອນຢູ່ 8 ແຂວງ.

· ແຈ້ງການຂອງກະຊວງເລກທີ 0174/ກກມ ລົງວັນທີ 6/9/2007 ວ່າດ້ວຍການຈັດຕັ້ງປະຕິບັດຕາມຄຳສັ່ງຂອງນາຍຍົກທີ ຕິດພັນກັບການຄຸ້ມຄອງທຸລະກິດປ່າໄມ້ສຳລັບສົກປີ 2007-2008 ເລກທີ03/ນຍ ລົງວັນທີ 17/08/2007.

· ບົດແນະນຳຂອງກົມປ່າໄມ້ເລກທີ 1097 ລົງວັນທີ 04/07/2007 ວ່າດ້ວຍຕ່ອງໂຊ້ການເກັບຮັກສາ (ສະບັບປັບປຸງ 2010) ໃນການຄຸ້ມຄອງການຂົນສົ່ງໄມ້ທີຂຸດຄົ້ນຈາກປ່າຜະລິດ.

· ລະບຽບການຈາກກະຊວງອຸດສະຫະກຳ ແລະ ການຄ້າເລກທີ 01976 ລົງວັນທີ 01/11/2007.
· ບົດແນະນຳໂຄຕ້າໄມ້ຂອງກະຊວງອຸດສະຫະກຳ ແລະ ການຄ້າ (ສົກປີ 2007-2008 ເລກທີ 4704 ລົງວັນທີ 24/12/2007).

· ລະບຽບການຂອງກະຊວງກະສິກຳເລກທີ 0340/ກກມ ລົງວັນທີ 5/3/2008 ວ່າດ້ວຍພາລະບົດບາດຂອງກົມກວດກາປ່າ ໄມ້.

· ຄຳສັ່ງນາຍຍົກເລກທີ 17 ຂອງ2008 ວ່າດ້ວຍການສ້າງຄວາມເຂັ້ມແຂງໃຫ້ການຄຸ້ມຄອງປ່າໄມ້.

· ດຳລັດນາຍຍົກເລກທີ 270/ນຍ ລົງວັນທີ 30/12/2008.

· ແຈ້ງການກະຊວງອຸດສະຫະກຳ ເລກທີ 0157 ລົງວັນທີ 04/02/2008.

· ລະບຽບການຂອງກະຊວງອຸດສະຫະກຳເລກທີ 1415 ຂອງປີ 2008.

· ລະບຽບການຂອງກະຊວງອຸດສະຫະກຳເລກທີ 710 ປີ 2008.

· ລະບຽບການຂອງກະຊວງອຸດສະຫະກຳເລກທີ 2056 ປີ 2008
· ລະບຽບການຂອງກະຊວງອຸດສະຫະກຳເລກທີ 359 ປີ 2008 
· ລະບຽບການຂອງກະຊວງອຸດສະຫະກຳເລກທີ 1963 ປີ 2008 
· ລະບຽບການຂອງກະຊວງອຸດສະຫະກຳເລກທີ 1601 ປີ 2008 
· ດຳລັດນາຍຍົກເລກທີ 135 ລົງວັນທີ 25/05/2009.

· ບົດແນະນຳຈາກກະຊວງການເງິນເລກທີ 0092 ລົງວັນທີ 13/01/2009.

· ລະບຽບການຂອງກະຊວງອຸດສະຫະກຳເລກທີ 51 ປີ 2009 
· ລະບຽບການຂອງກະຊວງອຸດສະຫະກຳເລກທີ 719 ປີ 2009
· ລະບຽບການຂອງກະຊວງອຸດສະຫະກຳເລກທີ 97 ປີ 2009
· ລະບຽບການຂອງກະຊວງອຸດສະຫະກຳເລກທີ 488 ປີ 2009 
· ບົດແນະນຳຈາກກະຊວງການເງິນເລກທີ 92 ປີ 2009
· ບົດແນະນຳຈາກກະຊວງກະສິກຳເລກທີ 0962 ປີ 2010

· ແຈ້ງການຈາກກະຊວງອຸດສະຫະກຳວ່າດ້ວຍຂັ້ນຕອນການເກັບຮັກສາ ແລະ ການຂົນສົ່ງໄມ້ 2010

· ຄຳສັ່ງນາຍຍົກວ່າດ້ວຍການຂຸດຄົ້ນໄມ້ທີກຳນົດແຕ່ລະປີ

· ຄຳສັ່ງຈາກລັດຖະມົນຕີກະຊວງກະສິກຳ ແລະ ປ່າໄມ້ໃນການຈັດຕັ້ງປະຕິບັດດຳລັດຂອງນາຍຍົກທີອອກໃນແຕ່ລະປີ 

ຊ ເອກະສານຊ້ອນທ້າຍທີ 2: ລາຍຊື່ຂໍ້ຕົກລົງຫຼາຍຝ່າຍດ້ານສິ່ງແວດລ້ອມ ແລະ ສົນທິສັນຍາ ILO

ຂໍ້ຕົກລົງຫຼາຍຝ່າຍດ້ານສິ່ງແວດລ້ອມ:
ສປປ ລາວ ເປັນສະມາຊິກໃນຂໍ້ຕົກລົງຫຼາຍຝ່າຍດ້ານສິ່ງແວດລ້ອມ, ຮ່ວມທັງສົນທິສັນຍາ, ອານຸສັນຍາ ແລະ ຂໍ້ຕົກລົງໃນພາກ ພື້ນດັ່ງຕໍ່ໄປນີ້:
· ສົນທີສັນຍາວ່າດ້ວຍການຄ້າສັດປ່າ ແລະ ພືດປ່າທີໃກ້ສູນພັນ CITES ທີຮັບຮອງໃນ 2004
· ສົນທີສັນຍາວ່າດ້ວຍຊີວະນາໆພັນ ທີຮັບຮອງໃນ 1996
· ສົນທິສັນຍາວ່າດ້ວຍການຕ້ານການເປັນທະເລຊາຍ ທີຮັບຮອງໃນ 1996
· ສົນທິສັນຍາວ່າດ້ວຍມໍລະດົກໂລກ ໃຫ້ສັດຕະຍາບັນໃນ 1987
· ສົນທິສັນຍາວຽນນາວ່າດ້ວຍການປົກປ້ອງຊັ້ນໂອໂຊນ ເຂົ້າເປັນສະມາຊິກໃນ 1998 

· ຂໍ້ຕົກລົງວ່າດ້ວຍການຮ່ວມມືແມ່ນ້ຳຂອງ ເຊັນໃນ 1995

· ຂໍ້ຕົກລົງຂອງອາຊຽນວ່າດ້ວຍມົນລະພິດຂ້າມຊາຍແດນ ໃນ 2002

· ຂໍ້ຕົກລົງວ່າດ້ວຍການປ້ອງກັນພືດຢູ່ອາຊີ ແລະ ປາຊີຟິກໃນ 1956

· ສົນທິສັນຍາ ສປຊ ວ່າດ້ວຍການປ່ຽນແປງດິນຟ້າອາການ 1995, ອານຸສັນຍາກຽວໂຕ ໃນ 2003

· ສົນທິສັນຍາ ສະຕອກໂຮມວ່າດ້ວຍມົນລະພິດອົງຄະທາດໃນ 2006

ຂໍ້ມູນຂອງອົງການຈັດຕັ້ງແຮງງານສາກົນ

ບັນຊີລາຍຊື່ສົນທິສັນຍາຂອງ ILO ທີ ສປປ ລາວ ໃຫ້ສັດຕະຍາບັນສາມາດໄດ້ຈາກ:
http://webfusion.ilo.org/public/db/standards/normes/appl/.
ປະເທດລາວເປັນສະມາຊິກກັບອົງການ ILO ຕັ້ງແຕ່ 1964. ສົນທິສັນຍາ 9 ສະບັບທີໄດ້ຮັບການໃຫ້ສັດຕະຍາບັນ ແລະ ມີ ການຈັດຕັ້ງປະຕິບັດມີຄື: 

· ສົນທິສັນຍາແມ່ຍິງເຮັດວຽກກາງຄືນ 1919 (ເລກທີ 4)
· ສົນທິສັນຍາຊາວໜຸ່ມເຮັດວຽກກາງຄືນ 1919 (ເລກທີ 6)

· ສົນທິສັນຍາເລກທີ 13 ໃນປີ 1921 

· ສົນທິສັນຍາເລກທີ 29 ໃນປີ 1930

· ສົນທິສັນຍາເລກທີ 100 ໃນປີ 1951 

· ສົນທິສັນຍາເລກທີ 111 ໃນປີ 1958

· ສົນທິສັນຍາເລກທີ 138 ໃນປີ 1973

· ສົນທິສັນຍາເລກທີ 144 ໃນປີ 1976 

· ສົນທິສັນຍາເລກທີ 182 ໃນປີ 1999

ສົນທິສັນຍາ 8 ສະບັບຕົ້ນຕໍຂອງ ILO ທີມີຫຼັກການ ແລະ ກຳນົດສິດທິຂອງການເຮັດວຽກ, ແລະ ປະເທດລາວໃຫ້ສັດຕະຍາ ບັນ 5 ສະບັບ ແລະ ອີກ 3 ສະບັບຍັງບໍ່ທັນໄດ້ໃຫ້ສັດຕະຍາບັນຄື: 

· ສົນທິສັນຍາວ່າດ້ວຍອິດສະຫຼະພາບຂອງສະມາຄົມ ແລະ ການປົກປ້ອງສິດທິ ເລກທີ 87 ປີ 1948

· ສົນທິສັນຍາວ່າດ້ວຍສິດທິໃນການສ້າງຕັ້ງ ແລະ ການຕໍລອງຮ່ວມກັນ ເລກທີ 98 ປີ 1949

· ສົນທິສັນຍາວ່າດ້ວຍການລຶບລ້າງແຮງງານທີຖືກບັງຄັບ ເລກທີ 105 ປີ 1957

ຄວາມປອດໄພ ແລະ ສຸຂະພາບຂອງວຽກງານປ່າໄມ້ ຢູ່ໃນລະບຽບຂອງ ILO ຊຶ່ງຍັງບໍ່ທັນຜົນສັກສິດທາງກົດໝາຍແຕ່ກໍ່ເປັນ ເປົ້າໝາຍໃນທົ່ວໂລກ ແລະ ເປັນບ່ອນອີງໃນການປົກປ້ອງບຸກຄະລາກອນຈາກວຽກງານປ່າໄມ້ທີເປັນອັນຕະລາຍ ແລະ ປ້ອງກັນ ຫຼືຊ່ວຍຫຼຸດຜ່ອນກໍລະນີເຈັບເປັນ ຫຼື ໄດ້ຮັບບາດເຈັບ. ເອກະສານດັ່ງກ່າວສາມາດໄດ້ຈາກ: 
http://www.ilo.org/safework/normative/codes/lang--en/docName--WCMS_107793/index.htm
ຍ. ເອກະສານຊ້ອນທ້າຍທີ 3: ລາຍຊື່ຂອງຊະນິດສາຍພັນໄມ້ທີໃກ້ສູນພັນ

ສຳລັບຖານຂໍ້ມູນຂອງຊະນິດສາຍພັນໄມ້ທີໃກ້ສູນພັນໃນປະເທດລາວ, ໃຫ້ເຂົ້າເບິ່ງລາຍການຂອງCITES ແລະ IUCN ໄດ້ຈາກ:

· http://www.cites.org/eng/resources/species.html
· http://www.iucnredlist.org/
ດ. ເອກະສານຊ້ອນທ້າຍທີ 4: ບັນດາຄຳສັບທາງເຕັກນິກ

ບັນດາຄຳສັບທີນອນຢູ່ໃນຫຼັກການ ແລະ ມາດຖານນີ້ໄດ້ຖືກນຳໃຊ້ເພື່ອກຳນົດຄຳນິຍາມຕາມວັດຈະນານຸກົມພາສາອັງກິດທີມີ ມາດຕະຖານສູງທີສຸດ. ຄວາມໝາຍທີຊັດເຈນ ແລະ ການແປຄວາມໝາຍຂອງບາງປະໂຫຍກໃຫ້ເປັນພາສາທ້ອງຖິ່ນ (ເຊັ່ນ: ພາສາຂອງຊຸມຊົນ ທີຢູ່ທ້ອງຖິ່ນ) ຄວນໄດ້ຮັບການພິຈາລະນາໃຫ້ເໝາະສົມກັບສະພາບຂອງທ້ອງຖິ່ນຕາມຜູ້ຄຸ້ມຄອງປ່າໄມ້ ແລະ ຜູ້ອອກໃບຢັ້ງຢືນ. ສຳລັບເອກະສານສະບັບນີ້, ບັນດາຄຳສັບທີໃຊ້ມີຄວາມໝາຍດັ່ງລຸ່ມນີ້:

ຊີວະນາໆພັນ: ຄວາມຫຼາກຫຼາຍຂອງສິ່ງທີມີຊີວິດຢູ່ແຫຼ່ງອື່ນໆເຊັ່ນ: ບໍລິເວນ, ອານາເຂດ, ແມ່ນ້ຳ ແລະ ໃນລະບົບນິເວດຂອງ ນ້ຳ, ແລະ ຄວາມຊັບຊ້ອນຂອງນິເວດວິທະຍາທີສິ່ງມີຊີວິດໄດ້ດຳລົງຢູ່, ຮ່ວມທັງຄວາມຫຼາກຫຼາຍຂອງສາຍພັນ ແລະ ສາຍພັນທີ ມີໃນລະບົບນິເວດ.

ຄຸນຄ່າຂອງຊີວະນາໆພັນ: ຄຸນຄ່າດ້ານທຳມະຊາດ, ນິເວດວິທະຍາ, ພັນທຸກຳ, ສັງຄົມ, ເສດຖະກິດ, ວິທະຍາສາດ, ການສຶກສາ, ວັດທະນາະທຳ, ການພັກຜ່ອນ ແລະ ຄວາມງາມຂອງຊີວະນາໆພັນ ແລະ ອົງປະກອບຂອງຊີວະນາໆພັນ.
ຕົວຄວບຄຸມທາງຊີວະວິທະຍາ: ສິ່ງທີມີຊີວິດ ທີຖືກໃຊ້ເພື່ອລຶບລ້າງ ຫຼື ຈຳກັດປະຊາກອນຂອງສິ່ງທີມີຊີວິດຊະນິດອື່ນ.

ຕ່ອງໂສ້ການເກັບຮັກສາໄມ້: ຊ່ອງທາງຜ່ານຂອງຜະລິດຕະພັນທີມີການຂົນສົ່ງຈາກແຫຼ່ງກຳເນີດທີມີໃນປ່າໄມ້ຈົນຮອດບ່ອນນຳໃຊ້ ສຸດທ້າຍ.

ສານເຄມີ: ປຸຍ, ຢາຂ້າແມງໄມ້, ຢາຂ້າເຊື້ອລາ ແລະ ຮໍໂມນທີໃຊ້ໃນການຄຸ້ມຄອງປ່າໄມ້.

ສິດທິຕາມຮີດຄອງປະເພນີ: ການສືບທອດ ແລະ ເປັນການປະຕິບັດຕາມຮີດຄອງປະເພນີ ທີມີການສືບຕໍ່ໂດຍສິດໃນການຄອບ ຄອງ ແລະ ມີການປະຕິບັດຕາມກົດໝາຍພາຍໃນພື້ນທີ່ ຫຼື ໃນສັງຄົມໃດໜຶ່ງ.
ລະບົບນິເວດ: ການມີພືດ ແລະ ສັດທັງໝົດ ແລະ ສະພາບແວດລ້ອມທາງກາຍຍະພາບ, ການດຳລົງຊີບທີເປັນເອກະລາດຂອງ ພືດ ແລະ ສັດ.

ສາຍພັນທີໃກ້ສູນພັນ: ທຸກສາຍພັນທີມີຄວາມສ່ຽງຕໍ່ການສູນພັນຍ້ອນຈຳນວນປະຊາກອນທີມີໜ້ອຍ.

ສາຍພັນຫາຍາກ: ສາຍພັນທີມີການແນະນຳໃຫ້ຢູ່ພື້ນທີ່ດັ່ງກ່າວໂດຍບໍ່ແມ່ນສາຍພັນພື້ນເມືອງ.

ຄວາມອຸດົມສົມບູນຂອງປ່າ: ອົງປະກອບ ແລະ ໂຄງສ້າງຂອງປ່າທຳມະຊາດທີມີຄວາມຫຼາກຫຼາຍ ແລະ ສະເພາະຕົວ.

ວິສາຫະກິດຄຸ້ມຄອງປ່າໄມ້: ບຸກຄົນ ຫຼື ນິຕິບຸກຄົນທີຮັບຜິດຊອບການຄຸ້ມຄອງຊັບພະຍາກອນປ່າໄມ້ ແລະ ການບໍລິຫານໂຄງ ສ້າງ, ລະບົບການຄຸ້ມຄອງ ແລະ ການສ້າງແຜນການ, ແລະ ການເຮັດວຽກຢູ່ພາກສະໜາມ.

ຫົວໜ່ວຍຄຸ້ມຄອງປ່າໄມ້ (FMU): ພື້ນທີ່ປ່າໄມ້ທີຢູ່ພາຍໃຕ້ຂອບເຂດສິດຂອງໃບຢັ້ງຢືນການຄຸ້ມຄອງປ່າໄມ້ FSC.
ພືດຖືກຕັດຕໍ່ທາງພັນທຸກຳ: ໂຄງສ້າງທາງຊີວະວິທະຍາທີມີການປ່ຽນແປງທາງພັນທຸກຳ.

ທີ່ດິນ ແລະ ອານາເຂດຂອງປະຊາຊົນບັນດາເຜົ່າ: ສະພາບແວດລ້ອມທັງໝົດ ທີ່ດິນ, ອາກາດ, ນ້ຳ, ທະເລ, ທະເລນ້ຳກ້ອນ, ສັດປ່າ ແລະ ພືດປ່າ, ແລະ ຊັບພະຍາກອນອື່ນໆທີປະຊາຊົນບັນດາເຜົ່າເປັນເຈົ້າຂອງ, ຮັກສາ ຫຼື ນຳໃຊ້ຕັ້ງແຕ່ດັ້ງເດີມ.

ປະຊາຊົນບັນດາເຜົ່າ: ຄົນລຸ້ນສືບທອດທີ່ອາໄສໃນອານາເຂດໃດໜຶ່ງ ຫຼື ຢູ່ທົ່ວປະເທດ, ຕາມຄວາມຫຼາກຫຼາຍດ້ານວັດທະນະທຳ ແລະ ແຫຼ່ງທີ່ມາຂອງຊົນເຜົ່າ ທີເປັນສ່ວນໃດສ່ວນໜຶ່ງຂອງພື້ນທີ່ໃນໂລກ ທີໄດ້ຈາກການຕັ້ງຖິ່ນຖານ ຫຼື ຈາກການຂະຫຍາຍຕົວ ທາງປະຊາກອນຊຶ່ງອາໄສຢູ່ໃນສັງຄົມ, ສະພາບເສດຖະກິດ ແລະ ຮີດຄອງປະເພນີສະເພາະໃດໜຶ່ງພາຍໃນສະພາບຂອງປະເທດ ນັ້ນ, ພາຍໃຕ້ໂຄງສ້າງຂອງລັດທີເປັນລັກສະນະແຫ່ງຊາດ, ສັງຄົມ ແລະ ວັດທະນະທຳ.  (ຄຳນິຍາມແມ່ນໄດ້ຮັບການທົບທວນ ໂດຍກຸມວິຊາການຂອງ ສປຊ ກ່ຽວກັບວຽກງານປະຊາຊົນບັນດາເຜົ່າ).
ປ່າໄມ້ທີມີຄຸນຄ່າສູງຕໍ່ການອະນຸລັກ: ແມ່ນພື້ນທີ່ມີອົງປະກອບຢ່າງໜ້ອຍໜຶ່ງຢ່າງ ຫຼື ຫຼາຍຢ່າງດັ່ງຕໍ່ໄປນີ້:
ກ) ພື້ນທີ່ປ່າຂອງໂລກ, ພາກພື້ນ ຫຼື ຂອງຊາດທີມີຄວາມໜາແໜ້ນດ້ານຄຸນຄ່າຂອງຊີວະນາໆພັນ (ເຊັ່ນ: ພືດປະຈຳທ້ອງຖິ່ນ, ສາຍພັນໃກ້ສູນພັນ ແລະ ສາຍພັນທີນຳເຂົ້າມາໃນພື້ນທີ່) ແລະ ລະດັບຂອງເນື້ອທີ່ຂະໜາດໃຫຍ່ຂອງປ່າ, ພື້ນທີ່ມີການຄຸ້ມຄອງ ບ່ອນທີມີຄວາມໜາແໜ້ນຂອງສາຍພັນຫຼາຍທີສຸດຖ້າບໍ່ແມ່ນຕາມທຳມະຊາດກໍ່ເປັນຄວາມອຸດົມສົມບູນ ແລະ ການກະຈາຍຕົວຂອງ ພືດຕາມທຳມະຊາດ.

ຂ) ພື້ນທີ່ປ່າໄມ້ທີມີລະບົບນິເວດຫາຍາກ, ຖືກຄຸກຄາມ ຫຼື ໃກ້ສູນພັນ.

ຄ) ພື້ນທີ່ປ່າໄມ້ທີມີການບໍລິການພື້ນຖານສຳລັບສະພາບການທີຈຳເປັນ (ເຊັ່ນ: ການປົກປັກຮັກສາແຫຼ່ງນ້ຳ, ການຄວບຄຸມການ ເຊາະເຈື່ອນຂອງດິນ)

ງ) ພື້ນທີ່ປ່າທີຕອບສະໜອງຄວາມຈຳເປັນພື້ນຖານໃຫ້ແກ່ຊຸມຊົນທີຢູ່ທ້ອງຖິ່ນ ( ເຊັ່ນ: ການດຳລົງຊີບ, ສຸຂະພາບ) ແລະ ຈຳເປັນຕໍ່ລັກສະນະຈຳເພາະທາງຮີດຄອງປະເພນີຂອງຊຸມຊົນທີຢູ່ທ້ອງຖິ່ນ (ພື້ນທີ່ທາງວັດທະນະທຳ, ນິເວດວິທະຍາ, ເສດຖະກິດ ຫຼື ມີຄວາມສຳຄັນທາງສາດສະໜາ, ໂດຍຖືກກຳນົດຜ່ານການຮ່ວມມືກັບຊຸມຊົນໃນທ້ອງຖິ່ນ).

ທັດສະນີຍະພາບ: ທັດສະນີຍະພາບທາງພູມມີສາດທີມີລະບົບນິເວດທີເປັນພູມອາກາດ, ດິນ, ທ້ອງຟ້າ, ຊີວະວິທະຍາ ແລະ ການ ດຳລົງຊີວິດຂອງມະນຸດຢູ່ໃນພື້ນທີ່ດັ່ງກ່າວ.

ກົດໝາຍທ້ອງຖິ່ນ: ກວມເອົາ ພຶດຕິກຳທີຖືກຕ້ອງຕາມກົດໝາຍທັງໝົດກຳນົດໂດຍລັດຖະບານຊຶ່ງຂອບເຂດສິດຂອງການຕັດສິນ ຄວາມຖືກຕ້ອງແມ່ນຢູ່ຕໍ່າກວ່າລະດັບກົດໝາຍແຫ່ງຊາດເຊັ່ນ: ອາດເປັນລະບຽບການຂອງກົມ, ສະເພາະຕົວເມືອງ ແລະ ເປັນລະ ບຽບທາງຮີດຄອງປະເພນີ.

ໄລຍະຍາວ: ໄລຍະເວລາຂອງຜູ້ທີເປັນເຈົ້າຂອງ ຫຼື ຜູ້ຄຸ້ມຄອງປ່າໄມ້ໄດ້ກຳນົດໄວ້ເປັນຈຸດປະສົງຂອງແຜນການຄຸ້ມຄອງ, ອັດຕາ ການຂຸດຄົ້ນ ແລະ ພັນທະໃນການບຳລຸງຮັກສາການປົກຫຸ້ມຂອງປ່າໄມ້ໃຫ້ຖາວອນ. ໄລຍະເວລາທີກວມເອົາສະພາບທາງນິເວດວິ ທະຍາ ແລະ ເປັນການຟື້ນຟູໂຄງສ້າງ ແລະ ໂຄງປະກອບຕາມທຳມະຊາດຈາກການຂຸດຄົ້ນ ຫຼື ລົບກວນ, ຫຼື ສະພາບການ ເຕີບໂຕເບື້ອງຕົ້ນ ແລະ ການຂະຫຍາຍຕົວ.
ສາຍພັນພື້ນເມືອງ: ສາຍພັນທີມີຕາມທຳມະຊາດຢູ່ໃນພາກພື້ນ ແລະ ແຫຼ່ງກຳເນີດຈາກທຳມະຊາດໃນພື້ນທີ່ນັ້ນ.

ຮອບວຽນຕາມທຳມະຊາດ: ຮອບວຽນຂອງສານອາຫານ ແລະ ແຮ່ທາດທີສົ່ງຜົນຕໍ່ຄວາມສົມບູນຂອງດິນ, ນ້ຳ, ພືດ, ແລະ ສັດ ໃນສະພາບແວດບລ້ອມຂອງປ່າ, ຊຶ່ງກະທົບຕໍ່ຜະລິດຕະພາບດ້ານນິເວດວິທະຍາໃນພື້ນທີ່ນັ້ນ.
ປ່າໄມ້ທຳມະຊາດ: ພື້ນທີ່ປ່າໄມ້ທີມີລັກສະນະຕົ້ນຕໍ ແລະ ມີອົງປະກອບຂອງລະບົບນິເວດດັ້ງເດີມເຊັ່ນ: ຄວາມສັບຊ້ອນ, ໂຄງສ້າງ ແລະ ຄວາມຫຼາກຫຼາຍທີມີ, ຕາມການກຳນົດໂດຍ FSC ຮັບຮອງຕາມມາດຕະຖານການຄຸ້ມຄອງປ່າໄມ້ແຫ່ງຊາດ ແລະ ປະຈຳພາກພື້ນ.

ເຄື່ອງປ່າຂອງດົງ: ຜະລິດຕະພັນທັງໝົດທີໄດ້ຈາກປ່າຍົກເວັ້ນໄມ້, ກວມເອົາວັດຖຸດິບອື່ນໆທີມາຈາກຕົ້ນໄມ້ເຊັ່ນ: ຄັ່ງ ແລະ ໃບ ໄມ້ພ້ອມທັງພືດ ແລະ ຜະລິດຕະພັນທີໄດ້ຈາກສັດ.

ປ່າຊະນິດຕ່າງໆ: ພື້ນທີ່ຂອງປ່າທີບໍ່ນອນໃນມາດຖານສຳລັບປ່າປູກ ຫຼື ປ່າທຳມະຊາດ, ແລະ ກຳນົດສະເພາະໂດຍ FSC ທີຮັບ ຮອງຈາກມາດຕະຖານການເບິ່ງແຍ່ງປ່າໄມ້ແຫ່ງຊາດ ແລະ ປະຈຳພາກພື້ນ.

ການປູກໄມ້: ພື້ນທີ່ປ່າໄມ້ທີຂາດເຂີນລັກສະນະ ແລະ ອົງປະກອບຕົ້ນຕໍຂອງລະບົບນິເວດດັ້ງເດີມ, ຕາມການກຳນົດໂດຍ FSC ທີຮັບຮອງ ໂດຍມາດຕະຖານການເບິ່ງແຍ່ງປ່າໄມ້ແຫ່ງຊາດ ແລະ ພາກພື້ນ, ຊຶ່ງເກີດຈາກກິດຈະກຳຂອງມະນຸດໃນການປູກ, ວ່ານແນວພັນ ຫຼື ການເບິ່ງແຍ່ງເອົາໃຈໃສ່ຕົ້ນໄມ້.

ຫຼັກການ: ຫຼັກການ ຫຼື ອົງປະກອບທີຈຳເປັນ. ໃນກໍລະນີຂອງ FSC ແມ່ນການເບິ່ງແຍ່ງປ່າໄມ້.

ການຟື້ນຟູ: ການດັດແກ້ແຫຼ່ງກຳເນີດ ຫຼື ລະບົບນິເວດເພື່ອມີ ຫຼື ຟື້ນຟູອົງປະກອບ ຫຼື ລັກສະນະທີແທດເໝາະກັບພື້ນທີ່ທັງໃນ ດ້ານນິເວດວິທະຍາ ແລະ ປະຫວັດຄວາມເປັນມາ. 
ໄລຍະສືບຕໍ່: ການເກີດຂອງປ່າເລົ່າໃນໄລຍະຊົ່ວຄາວ ໂດຍມີສາຍພັນບາງຊະນິດເປັນຕົ້ນຕໍທີກຳນົດໄລຍະສືບພັນຂອງລະບົບນິ ເວດ.

ລະບົບຂຸດຄົ້ນແບບຮອບວຽນສັ້ນ: ລະບົບຂຸດຄົ້ນທີສືບຕໍ່ຈາກຄວາມຕໍ່ເນື່ອງເປັນໄລຍະຍາວ ແລະ ມີພຽງນິເວດວິທະຍາຂອງພື້ນທີ່ ນັ້ນທີຍັງມີພືດບາງຈຳນວນປະໄວ້.
ການເບິ່ງແຍ່ງຮັກສາປ່າ: ສິນລະປະຂອງການເບິ່ງແຍ່ງປ່າໄມ້ຕາມຄວາມຕ້ອງການໂດຍເບິ່ງອົງປະກອບ ແລະ ການຂະຫຍາຍຕົວ ຂອງປ່າໄມ້ທີເໝາະສົມກັບຈຸດປະສົງຂອງເຈົ້າຂອງປ່າ. ວິທີນີ້ອາດຈະ ຫຼື ບໍ່ກວມເອົາການຜະລິດປຸງແຕ່ງໄມ້.

ການສືບຕໍ່ຂະຫຍາຍຕົວ: ການປ່ຽນແປງແບບຕໍ່ເນື່ອງຂອງບັນດາສາຍພັນ ແລະ ໂຄງສ້າງຂອງປ່າໄມ້ທີເກີດຈາກຂະບວນການ ທາງທຳມະຊາດຕາມໄລຍະເວລາ (ບໍ່ແມ່ນເກີດຈາກມະນຸດ).

ສິດຄອບຄອງ: ຂໍ້ຕົກລົງທີກຳນົດໂດຍສັງຄົມສຳລັບບຸກຄົນ ຫຼື ກຸ່ມຄົນທີຖືກຮັບຮູ້ດ້ານກົດໝາຍ ຫຼື ດ້ານຮີດຄອງປະເພນີ, ທີຕິດພັນກັບ “ ສິດທິ ແລະ ໜ້າທີ ” ຂອງການເປັນເຈົ້າຂອງ, ຄອບຄອງ, ເຂົ້າເຖິງ ແລະ ຫຼືການນຳໃຊ້ເນື້ອທີ່ດິນສະເພາະ ຫຼື ຊັບພະຍາກອນທີກ່ຽວຂ້ອງພາຍໃນພື້ນທີ່ນັ້ນ (ເຊັ່ນ: ຕົ້ນໄມ້, ສາຍພັນຂອງພືດ, ນ້ຳ, ແຮ່ທາດ ແລະ ອື່ນໆ). 
ສາຍພັນທີຕົກໃນຄວາມສ່ຽງ: ທຸກສາຍພັນທີໃກ້ສູນພັນພາຍໃນໄລຍະເວລາທີຄາດຄະເນ່ໄດ້ສຳລັບສ່ວນໃດສ່ວນໜຶ່ງ ຫຼື ສ່ວນທັງ ໝົດຂອງປະຊາກອນ.

ສິດທິການນຳໃຊ້: ສິດທິສຳລັບນຳໃຊ້ຊັບພະຍາກອນປ່າໄມ້, ຊຶ່ງສາມາດກຳນົດໂດຍຮີດຄອງຂອງທ້ອງຖິ່ນ, ຂໍ້ຕົກລົງຮ່ວມກັນ, ຫຼື ລາຍລະອຽດທີກຳນົດໂດຍນິຕິບຸກຄົນອື່ນໃນການຖືສິດທິ. ສິດທິດັ່ງກ່າວອາດຈຳກັດການນຳໃຊ້ຊັບພະຍາກອນສະເພາະໃດໜຶ່ງໃນ ລະດັບຂອງການບໍລິໂພກ ຫຼື ເຕັກນິກການຂຸດຄົ້ນສະເພາະດ້ານ.

� HCVF Toolkit: Guidance for High Conservation Value Forests assessment http://wwf.panda.org/what_we_do/how_we_work/conservation/forests/tools/hcvf_toolkit/








